
Монгол Улсын Их Хурлын 2020 оны намрын ээлжит чуулганы 
2021 оны 01 дүгээр сарын 20-ны өдөр /Лхагва гараг/-ийн 

нэгдсэн хуралдааны товч тэмдэглэл


Улсын Их Хурлын дарга Г.Занданшатар ирц, хэлэлцэх асуудлын дарааллыг танилцуулж, хуралдааныг даргалав. 
Коронавируст халдвар /КОВИД-19/-ын цар тахлын нөхцөл байдалтай холбогдуулан Засгийн газраас Гамшгаас хамгаалах тухай хуулийн дагуу бүх нийтийн бэлэн байдлын зэрэгт шилжүүлсэн тул Монгол Улсын Их Хурлын чуулганы хуралдааны дэгийн тухай хуулийн 6 дугаар зүйлд зааснаар Улсын Их Хурлын чуулганы нэгдсэн хуралдааныг цахим хэлбэрт шилжүүлж, Улсын Их Хурлын дарга Г.Занданшатар, Улсын Их Хурлын гишүүн, Улсын Их Хурлын дэд дарга Т.Аюурсайхан, С.Одонтуяа, Улсын Их Хурлын гишүүн, Улсын Их Хурал дахь Монгол Ардын намын бүлгийн дарга Д.Тогтохсүрэн, Улсын Их Хурлын гишүүн, Улсын Их Хурал дахь Ардчилсан намын бүлгийн дарга Д.Ганбат, Улсын Их Хурлын гишүүн, Аюулгүй байдал, гадаад бодлогын байнгын хорооны дарга Б.Баттөмөр, Улсын Их Хурлын гишүүн, Боловсрол, соёл, шинжлэх ухаан, спортын байнгын хорооны дарга Ж.Мөнхбат, Улсын Их Хурлын гишүүн, Нийгмийн бодлогын байнгын хорооны дарга М.Оюунчимэг, Улсын Их Хурлын гишүүн, Төрийн байгуулалтын байнгын хорооны дарга Л.Энх-Амгалан, Улсын Их Хурлын гишүүн, Үйлдвэржилтийн бодлогын байнгын хорооны дарга Б.Чойжилсүрэн, Улсын Их Хурлын гишүүн, Эдийн засгийн байнгын хорооны дарга Ж.Ганбаатар, Улсын Их Хурлын гишүүн Ш.Адьшаа, Н.Алтанхуяг, Г.Амартүвшин, П.Анужин, Ж.Бат-Эрдэнэ, Б.Баярсайхан, Х.Булгантуяа, С.Ганбаатар, Н.Ганибал, Х.Ганхуяг, Г.Дамдинням, Т.Доржханд, Б.Жаргалмаа, Г.Мөнхцэцэг, Ц.Мөнхцэцэг, Б.Пүрэвдорж, Б.Саранчимэг, Ц.Туваан, Г.Тэмүүлэн, Ч.Ундрам, Ц.Цэрэнпунцаг, С.Чинзориг нар “Их хуралдай” танхимаас, бусад гишүүд MyParliament программ болон цахим хуралдааны программыг ашиглан чуулганы нэгдсэн хуралдаанд цахимаар оролцов. 
Хуралдаанд ирвэл зохих 74 гишүүнээс 44 гишүүн цахим хуралдааны программын ирцэд бүртгүүлж, 59.5 хувийн ирцтэйгээр хуралдаан 14 цаг 04 минутад Төрийн ордны  “Их хуралдай” танхимд эхлэв.
Чөлөөтэй: Х.Нямбаатар, Д.Өнөрболор, Ш.Раднаасэд, Ч.Хүрэлбаатар, У.Хүрэлсүх, Б.Энхбаяр;

Эмнэлгийн чөлөөтэй: Х.Болорчулуун, Н.Учрал. 
Улсын Их Хурлын дарга Г.Занданшатар Улсын Их Хурлын эмэгтэй гишүүдээс цар тахлын үед онцгой дэглэмийн горимыг мөрдүүлэхдээ хүнлэг бусаар, хүний эрхийг зөрчиж харьцсанд харамсал илэрхийлж, уучлал гуйн, холбогдох албан тушаалтанд хариуцлага тооцохыг шаардсан мэдэгдэл ирүүлснийг мэдээлэв.

Мөн энэ долоо хоногт төрсөн өдөр нь тохиож байгаа Улсын Их Хурлын гишүүн Н.Алтанхуяг, Т.Аубакир нарт Улсын Их Хурлын гишүүдийн нэрийн өмнөөс баяр хүргэж, эрүүл энх, аз жаргал, сайн сайхныг хүсэн ерөөв.      
Улсын Их Хурлын чуулганы хуралдааны дэгийн тухай хуулийн 13 дугаар зүйлийн 13.4-т “Гишүүн энэ хуулийн 9.5-д заасан нэгдсэн хуралдаанаар хэлэлцэхээр тогтсон асуудлыг хойшлуулах, дараалал өөрчлөх, асуудал нэмэх горимын санал гаргах бол Улсын Их Хурлын даргад нэгдсэн хуралдааны өмнөх өдрийн 17.00 цагаас өмнө үндэслэл бүхий саналаа бичгээр ирүүлнэ.” гэж заасны дагуу 2021 оны 01 дүгээр сарын 19-ний өдөр Улсын Их Хурлын гишүүн, Улсын Их Хурлын дэд дарга С.Одонтуяагаас ирүүлсэн албан бичгийг танилцуулав.  

Улсын Их Хурлын гишүүн С.Одонтуяа үг хэлэв.


Нэг.“Монгол Улсын Ерөнхийлөгчийн 2021 оны ээлжит сонгуулийг товлон зарлах, санал авах өдрийг тогтоох тухай” Улсын Их Хурлын тогтоолын төсөл


Хэлэлцэж буй асуудалтай холбогдуулан Сонгуулийн ерөнхий хорооны дарга П.Дэлгэрнаран, мөн хорооны Ажлын албаны дарга Д.Баяндүүрэн, Хуулийн хэлтсийн дарга Д.Бат-Эрдэнэ нар “Их хуралдай” танхимаас оролцов.

Хуралдаанд Улсын Их Хурлын Тамгын газрын Тэргүүн дэд дарга Н.Цогтсайхан, Хууль, эрх зүйн газрын Зөвлөхүүдийн албаны зөвлөх Ц.Болормаа, мөн газрын Байнгын хорооны асуудал хариуцсан хэлтсийн даргын албан үүргийг түр орлон гүйцэтгэгч Ц.Батбаатар, мөн хэлтсийн Төрийн байгуулалтын байнгын хороо хариуцсан ахлах зөвлөх Б.Хатантуул нар байлцав.

Төслийн талаар Төрийн байгуулалтын байнгын хорооноос гаргасан санал, дүгнэлтийг Улсын Их Хурлын гишүүн Д.Тогтохсүрэн танилцуулав.

Санал дүгнэлттэй холбогдуулан Улсын Их Хурлын гишүүн Т.Доржханд, Ж.Сүхбаатар, Н.Алтанхуяг, Ц.Сандаг-Очир нарын тавьсан асуултад Төрийн байгуулалтын байнгын хорооны дарга Л.Энх-Амгалан, Сонгуулийн ерөнхий хорооны дарга П.Дэлгэрнаран нар “Их хуралдай” танхимаас хариулж, тайлбар хийв.

Монгол Улсын Их Хурлын чуулганы хуралдааны дэгийн тухай хуулийн 7 дугаар зүйлийн 7.12-т заасны дагуу санал хураалтыг MyParliament программыг ашиглан цахим хэлбэрээр явуулав. 
Г.Занданшатар: “Монгол Улсын Ерөнхийлөгчийн 2021 оны ээлжит сонгуулийг товлон зарлах, санал авах өдрийг тогтоох тухай” Улсын Их Хурлын тогтоолын төслийг баталъя гэсэн санал хураалт явуулъя.

Зөвшөөрсөн: 
41

Татгалзсан:

24

Бүгд:


65

63.1 хувийн саналаар тогтоол батлагдлаа.
Улсын Их Хурлын дарга Г.Занданшатар “Монгол Улсын Ерөнхийлөгчийн 2021 оны ээлжит сонгуулийг товлон зарлах, санал авах өдрийг тогтоох тухай” Улсын Их Хурлын тогтоолын эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд тогтоолын эцсийн найруулгатай танилцлаа./14:48/
Уг асуудлыг 14 цаг 49 минутад хэлэлцэж дуусав.

Хоёр.“Монгол Улсын Ерөнхийлөгчийн 2021 оны ээлжит сонгуульд техник хэрэгсэл хэрэглэх тухай” Улсын Их Хурлын тогтоолын төсөл

Хэлэлцэж буй асуудалтай холбогдуулан Сонгуулийн ерөнхий хорооны дарга П.Дэлгэрнаран, мөн хорооны Ажлын албаны дарга Д.Баяндүүрэн, Хуулийн хэлтсийн дарга Д.Бат-Эрдэнэ нар “Их хуралдай” танхимаас оролцов.


Хуралдаанд Улсын Их Хурлын Тамгын газрын Тэргүүн дэд дарга Н.Цогтсайхан, Хууль, эрх зүйн газрын Зөвлөхүүдийн албаны зөвлөх Ц.Болормаа, мөн газрын Байнгын хорооны асуудал хариуцсан хэлтсийн даргын албан үүргийг түр орлон гүйцэтгэгч Ц.Батбаатар, мөн хэлтсийн Төрийн байгуулалтын байнгын хороо хариуцсан ахлах зөвлөх Б.Хатантуул нар байлцав.


Төслийн талаар Төрийн байгуулалтын байнгын хорооноос гаргасан санал, дүгнэлтийг Улсын Их Хурлын гишүүн Ж.Мөнхбат танилцуулав.


Санал дүгнэлттэй холбогдуулан Улсын Их Хурлын гишүүн Т.Доржханд, Н.Алтанхуяг, С.Амарсайхан, Ж.Мөнхбат нарын тавьсан асуултад Төрийн байгуулалтын байнгын хорооны дарга Л.Энх-Амгалан, Сонгуулийн ерөнхий хорооны дарга П.Дэлгэрнаран, мөн хорооны Ажлын албаны дарга Д.Баяндүүрэн нар “Их хуралдай” танхимаас хариулж, тайлбар хийв.

Монгол Улсын Их Хурлын чуулганы хуралдааны дэгийн тухай хуулийн 7 дугаар зүйлийн 7.12-т заасны дагуу санал хураалтыг MyParliament программыг ашиглан цахим хэлбэрээр явуулав. 

Г.Занданшатар: “Монгол Улсын Ерөнхийлөгчийн 2021 оны ээлжит сонгуульд техник хэрэгсэл хэрэглэх тухай” Улсын Их Хурлын тогтоолын төслийг баталъя гэсэн санал хураалт явуулъя.

Зөвшөөрсөн: 
34

Татгалзсан:

31

Бүгд:

52.3 хувийн саналаар тогтоол батлагдлаа.
Улсын Их Хурлын дарга Г.Занданшатар “Монгол Улсын Ерөнхийлөгчийн 2021 оны ээлжит сонгуульд техник хэрэгсэл хэрэглэх тухай” Улсын Их Хурлын тогтоолын эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд тогтоолын эцсийн найруулгатай танилцлаа./15:14/

Уг асуудлыг 15 цаг 15 минутад хэлэлцэж дуусав.
Гурав.Банкны тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүд /Улсын Их Хурлын гишүүн Б.Баттөмөр 2020.08.19-ний өдөр өргөн мэдүүлсэн, анхны хэлэлцүүлэг, үргэлжилнэ/
Хэлэлцэж буй асуудалтай холбогдуулан Монголбанкны Тэргүүн дэд ерөнхийлөгч Г.Дөлгөөн, мөн банкны Банкны бүтцийн өөрчлөлт, бодлогын газрын захирал Н.Ариунбат, Бүтцийн өөрчлөлтийн хэлтсийн захирал Ё.Мөнхбат, Хууль, эрх зүйн газрын Эрх зүйн бодлогын хэлтсийн ахлах мэргэжилтэн Ө.Мөнх-Ундрага, мэргэжилтэн М.Батсайхан, Санхүүгийн зохицуулах хорооны дарга Д.Баярсайхан, мөн хорооны Үнэт цаасны газрын ахлах референт Б.Дөлгөөн нар “Их хуралдай” танхимаас оролцов.
Хуралдаанд Улсын Их Хурлын Тамгын газрын Хууль, эрх зүйн газрын Байнгын хорооны асуудал хариуцсан хэлтсийн даргын албан үүргийг түр орлон гүйцэтгэгч Ц.Батбаатар, мөн хэлтсийн Эдийн засгийн байнгын хороо хариуцсан ахлах зөвлөх Д.Мягмарцэрэн, референт Г.Баярмаа нар байлцав.

Монгол Улсын Их Хурлын чуулганы хуралдааны дэгийн тухай хуулийн 7 дугаар зүйлийн 7.12-т заасны дагуу Банкны тухай хуульд нэмэлт, өөрчлөлт оруулах тухай хуулийн төслийн талаар Эдийн засгийн байнгын хорооноос гаргасан зарчмын зөрүүтэй саналын томьёоллоор санал хураалтыг MyParliament программыг ашиглан цахим хэлбэрээр явуулав. 
Нэг. Эдийн засгийн байнгын хорооны дэмжсэн санал:

Г.Занданшатар: 1.Улсын Их Хурлын гишүүн Г.Амартүвшин, Х.Ганхуяг, Б.Жавхлан, Т.Доржханд, Б.Энхбаяр /цаашид “Ажлын хэсэг” гэх/ нарын гаргасан, Төслийн 1 дүгээр зүйлийн 1 дэх заалт буюу 4.2 дахь хэсгийг доор дурдсанаар өөрчлөн найруулах: 

“4.2.Банкны системд нөлөө бүхий банк нь нээлттэй хувьцаат компани хэлбэртэй, бусад банк хувьцаат компанийн хэлбэртэй байна.” гэсэн саналыг дэмжье гэсэн санал хураалт явуулъя.


Дээрх саналтай холбогдуулан Улсын Их Хурлын гишүүн Б.Пүрэвдорж үг хэлэв.

Зөвшөөрсөн:
37

Татгалзсан:

28 


Бүгд:

56.9 хувийн саналаар дэмжигдлээ.
2.Ажлын хэсгийн гаргасан, Төслийн 1 дүгээр зүйлийн 2 дахь заалт буюу 27.5 дахь хэсгийн 27.5.4 дэх заалтыг хасах гэсэн саналыг дэмжье гэсэн санал хураалт явуулъя.

Зөвшөөрсөн:
44

Татгалзсан:

21

Бүгд:


65

67.7 хувийн саналаар дэмжигдлээ.
3.Ажлын хэсгийн гаргасан, Төслийн 1 дүгээр зүйлийн 5 дахь заалт буюу 3.1.20 дахь заалтыг доор дурдсанаар өөрчлөн найруулах: 


“3.1.20.“банкны системд нөлөө бүхий банк” гэж банкны хөрөнгө, өр төлбөрийн хэмжээ, төлбөрийн систем дэх гүйлгээний нийт дүнд эзлэх хувь, банкны үндсэн үйл ажиллагаа, санхүүгийн тогтолцоо дахь хамаарал зэрэг шалгуурыг нэгэн зэрэг баримтлан банкны тогтолцоонд нөлөөтэй гэж Монголбанкнаас тогтоосон банкыг.” гэсэн саналыг дэмжье гэсэн санал хураалт явуулъя.

Зөвшөөрсөн:
44

Татгалзсан:

21

Бүгд:


65

67.7 хувийн саналаар дэмжигдлээ.
  4.Ажлын хэсгийн гаргасан, Төслийн 2 дугаар зүйлийн “, банкны хувьцаа эзэмших хязгаарлалтыг тооцох” гэсний дараа “, тогтоох” гэж нэмэх гэсэн саналыг дэмжье гэсэн санал хураалт явуулъя.

Зөвшөөрсөн:
41

Татгалзсан:

24

Бүгд:


65

63.1 хувийн саналаар дэмжигдлээ.
5.Ажлын хэсгийн гаргасан, Төслийн 2 дугаар зүйлийн “30.3 дахь хэсгийн “бүрэн эрхт төлөөлөгчийн” гэсний дараа “оролцоо”, “саналаар” гэсний дараа “хурал, хурлын шийдвэр” гэж” гэснийг доор дурдсанаар өөрчлөн найруулж, 2 дугаар зүйлээс хасаж 3 дугаар зүйлд шилжүүлэх:

  “30.3.банкны нөхцөлт удирдлага хэрэгжүүлсэн тохиолдолд хувьцаа эзэмшигчийн эрхээс үл хамааран бүрэн эрхт төлөөлөгчийн оролцоо, шийдвэрээр хурал, хурлын шийдвэр хүчин төгөлдөр болно.” гэсэн саналыг дэмжье гэсэн санал хураалт явуулъя.

Зөвшөөрсөн:
42

Татгалзсан:

23

Бүгд:


65

64.6 хувийн саналаар дэмжигдлээ.

6.Ажлын хэсгийн гаргасан, Төслийн 2 дугаар зүйлийн “3.1.12 дахь заалтын “хувьцаа эзэмшигчийг” гэсний дараа “банкны хувьцааны эцсийн өмчлөгчийн эрхийг шууд бусаар хэрэгжүүлдэг этгээдийг;” гэж,” гэснийг доор дурдсанаар өөрчлөн найруулж, 2 дугаар зүйлээс хасаж 3 дугаар зүйлд шилжүүлэх, үүнтэй уялдуулан төслийн 3 дугаар зүйлийн 12 дахь заалтын 3.1.12 дахь заалтын ““эзэмшигчийг” гэснийг “эзэмшигч” гэж,” гэснийг хасах:

“3.1.12.“банкны нөлөө бүхий хувьцаа эзэмшигч” гэж банкны хувьцааны тав ба түүнээс дээш хувийг дангаар болон холбогдох этгээдийн хамт эзэмшиж байгаа этгээд, тэдгээрийн эцсийн өмчлөгч хүн, эсхүл банкны бодлого, шийдвэр болон удирдлагад нөлөөлөхүйц хувьцаа эзэмшигч, түүний эцсийн өмчлөгч хүнийг;” гэсэн саналыг дэмжье гэсэн санал хураалт явуулъя.

Дээрх саналтай холбогдуулан Улсын Их Хурлын гишүүн Б.Пүрэвдорж үг хэлэв.

Зөвшөөрсөн:
39

Татгалзсан:

26

Бүгд:


65

60.0 хувийн саналаар дэмжигдлээ.
Г.Занданшатар: 7.Ажлын хэсгийн гаргасан, Төслийн 2 дугаар зүйлийн “3.1.16 дахь заалтын “хяналт шалгалтаар” гэсний дараа “банкны зохистой засаглал алдагдсан буюу” гэж,” гэснийг доор дурдсанаар өөрчлөн найруулж, 2 дугаар зүйлээс хасаж 3 дугаар зүйлд шилжүүлэх: 

 “3.1.16.“банкны нөхцөлт удирдлага” гэж Монголбанкны хяналт шалгалтаар банкны зохистой засаглал алдагдсан, эсхүл банк богино хугацаанд хэвийн үйл ажиллагаа явуулах боломжгүй болсон, эсхүл банкны удирдлагыг хэрэгжүүлж байгаа этгээд, албан тушаалтан хуулийг ноцтой зөрчсөн нь банкны үйл ажиллагааг алдагдуулах нөхцөл үүсгэсэн, эсхүл банк их хэмжээний алдагдал хүлээх эрсдэл нэмэгдсэн, төлбөрийн чадвар муудаж байгаа нь тогтоогдсон бол тухайн банкны хэвийн үйл ажиллагааг хангах, санхүүгийн байдлыг нь сайжруулах зорилгоор банкны удирдлага, зохион байгуулалт, санхүү, үйл ажиллагаатай нь холбогдуулан хуульд заасны дагуу Монголбанкнаас авч хэрэгжүүлэх цогц арга хэмжээг;” гэсэн саналыг дэмжье гэсэн санал хураалт явуулъя.

Зөвшөөрсөн:
41

Татгалзсан:

24

Бүгд:


65

63.1 хувийн саналаар дэмжигдлээ.
  8.Ажлын хэсгийн гаргасан, Төслийн 2 дугаар зүйлийн ““ажил, үйлчилгээ” гэсний дараа “, энэ хуульд заасан үйл ажиллагааг эрхлэхэд зайлшгүй шаардлагатай үйл ажиллагаа.”” гэснийг ““хууль тогтоомжоор хориглоогүй” гэсний өмнө “энэ хуульд заасан үйл ажиллагааг эрхлэхэд зайлшгүй шаардлагатай,”” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:
42

Татгалзсан:

23

Бүгд:


65

64.6 хувийн саналаар дэмжигдлээ.

9.Ажлын хэсгийн гаргасан, Төслийн 3 дугаар зүйлийн 1 дэх заалт буюу 36 дугаар зүйлийн 36.2.1 дэх заалтын “Засгийн газраас үүсгэн байгуулсан банк болон” гэснийг “энэ хуулийн” гэж өөрчлөх гэсэн саналыг дэмжье гэсэн санал хураалт явуулъя.

 Дээрх саналтай холбогдуулан Улсын Их Хурлын гишүүн С.Одонтуяа үг хэлэв.

Зөвшөөрсөн:
35

Татгалзсан:

30

Бүгд:


65

53.8 хувийн саналаар дэмжигдлээ.

10.Ажлын хэсгийн гаргасан, Төслийн 3 дугаар зүйлийн 1 дэх заалт буюу 36 дугаар зүйлийн 36.3-36.11 дэх хэсгийг доор дурдсанаар өөрчлөн найруулж, дугаарыг өөрчлөх:

“36.3.Банк шинээр хувьцаа болон хувьцаанд хамаарах үнэт цаас гаргах, хувь нийлүүлсэн хөрөнгийн хэмжээ, бүтцэд өөрчлөлт оруулах, аливаа этгээд нөлөө бүхий хувьцаа эзэмшигч болоход  Монголбанкнаас тухай бүр зөвшөөрөл авах бөгөөд нөлөө бүхий хувьцаа эзэмшигчийн хувьцааны хэмжээ, бүтцэд өөрчлөлт оруулахад Монголбанкнаас тогтоосон шалгуурыг үндэслэн мэдэгдэх, зөвшөөрөл авахтай холбоотой харилцааг энэ хуулийн 36.11-д заасан журмаар зохицуулна.
36.4.Энэ хуулийн 36.3-т заасан зөвшөөрлийг авахдаа банк хувь нийлүүлэх хөрөнгийн гарал үүсэл, тухайн этгээд нь хууль, журмын шаардлагыг хангасан эсэхийг баримтаар нотлох үүрэгтэй бөгөөд уг шаардлагыг хувьцаа эзэмших хугацаандаа тогтмол хангана.

36.5.Энэ хуулийн 36.4-т заасан баримт нь үнэн зөв, бодит байдалд нийцсэн байх шаардлагатай бөгөөд энэ шаардлагыг хангаагүй тохиолдолд энэ хуулийн 27.1.5-д заасан үндэслэл үүснэ.

36.6.Монголбанк банкны нөлөө бүхий хувьцаа эзэмшигчийн хувьцааны хэмжээ, бүтцэд өөрчлөлт орох, хувьцаа, хувьцаанд хамаарах үнэт цаас нэмж гаргах зөвшөөрөл хүссэн өргөдлийг хүлээн авч, энэ хуульд заасан шаардлага, шалгуурыг хангасан, баримт бичиг бүрэн гүйцэд бүрдсэнээс хойш 60 хоногийн дотор зөвшөөрөл олгох эсэх тухай шийдвэр гаргаж энэ талаар банканд мэдэгдэнэ.

36.7.Нөлөө бүхий хувьцаа эзэмшигч болох, нөлөө бүхий хувьцаа эзэмшигчийн хувьцааны хэмжээ, бүтцэд өөрчлөлт оруулахыг Монголбанк зөвшөөрөөгүй, эсхүл энэ хуульд заасан шаардлага, шалгуурыг хангаагүй бол тухайн хувьцаа нь саналын эрхгүй, ногдол ашиг авах эрхгүй байна.
36.8.Энэ хуулийн 36.7-д заасны дагуу зөвшөөрөл аваагүй хувьцаа, хувьцаанд хамаарах үнэт цаасны хэмжээг Монголбанк банкны өөрийн хөрөнгөөс хасаж тооцох бөгөөд хувьцаа эзэмшигч нь хувьцааг сүүлд авсан дарааллаар 30 хоногт багтаан хуульд заасан хязгаарлалтад хүрэх хэмжээнд худалдах, шилжүүлэх үүрэгтэй.

36.9.Энэ зүйл нь энэ хуулийн 19, 20 дугаар зүйлд заасан банк байгуулах, банкны хувьцаа, хувьцаанд хамаарах үнэт цаас эзэмших иргэн, хуулийн этгээд, тэдгээрийн холбогдох этгээдэд нэгэн адил хамаарна.
36.10.Үнэт цаасны өмчлөх эрхийн бүртгэл, хадгаламжийн үйл ажиллагаа эрхлэх байгууллага нь банкны хувьцаа эзэмшигчийн бүртгэлийн талаарх дэлгэрэнгүй мэдээг Монголбанканд ирүүлнэ.
36.11.Банкны хувь нийлүүлсэн хөрөнгийн хэмжээ, бүтцэд өөрчлөлт оруулах, шинээр хувьцаа, хувьцаанд хамаарах үнэт цаас гаргах, хувьцаагаа нийтэд санал болгох, банкны хувьцааг худалдах, шилжүүлэх, үүнтэй төстэй бусад хэлцэл хийх болон аливаа этгээд банкны нөлөө бүхий хувьцаа эзэмшигч болох, нөлөө бүхий хувьцаа эзэмшигчийн хувьцааны хэмжээ, бүтцэд өөрчлөлт оруулахад энэ хуулийн 36.3-т заасны дагуу тогтоосон шалгуурыг үндэслэн Монголбанканд мэдэгдэх, зөвшөөрөл авах журмыг Монголбанк Санхүүгийн зохицуулах хороотой хамтран батална.
  36.12.Банкны хувьцаа эзэмшигч нь хувьцаа, хувьцаанд хамаарах үнэт цаасыг барьцаалах, Монголбанкны зөвшөөрөлгүйгээр банканд буцаан худалдахыг хориглоно.” гэсэн саналыг дэмжье гэсэн санал хураалт явуулъя.

Дээрх саналтай холбогдуулан Улсын Их Хурлын гишүүн Б.Пүрэвдорж, Г.Тэмүүлэн, Т.Доржханд нар үг хэлэв.

Зөвшөөрсөн:
38

Татгалзсан:

27

Бүгд:


65

58.5 хувийн саналаар дэмжигдлээ.
Дээрх саналыг хуралдаан даргалагчаас гүйцээн боловсруулах чиглэл өгөв.
  Г.Занданшатар: 11.Ажлын хэсгийн гаргасан, Төслийн 3 дугаар зүйлийн 1 дэх заалт буюу 36 дугаар зүйлийн 36.18.5 дахь заалтын “хангалттай” гэснийг хасах гэсэн саналыг дэмжье гэсэн санал хураалт явуулъя.

Зөвшөөрсөн:
42

Татгалзсан:

18

Бүгд:


60

70.0 хувийн саналаар дэмжигдлээ.
12.Ажлын хэсгийн гаргасан, Төслийн 3 дугаар зүйлийн 1 дэх заалт буюу 36 дугаар зүйлийн 36.18.6 дахь заалтыг доор дурдсанаар өөрчлөн найруулах:

“36.19.6.өөрөө, эцсийн өмчлөгч нь төрийн өндөр албан тушаалтан бус байх.” гэсэн саналыг дэмжье гэсэн санал хураалт явуулъя.
Дээрх саналтай холбогдуулан Улсын Их Хурлын гишүүн Б.Пүрэвдорж үг хэлэв.

Зөвшөөрсөн:
40

Татгалзсан:

20

Бүгд:


60

66.7 хувийн саналаар дэмжигдлээ.
13.Ажлын хэсгийн гаргасан, Төслийн 3 дугаар зүйлийн 2 дахь заалт буюу 73 дугаар зүйлийг доор дурдсанаар өөрчлөн найруулах:

“73 дугаар зүйл.Төлбөр барагдуулах дараалал

73.1.Төлбөрийн нэхэмжлэлийн шаардлагыг банкны эрх хүлээн авагч банкны хөрөнгийг худалдан борлуулсан, захиран зарцуулсан, төлөгдсөн орлогоос хангахад доор дурдсан дарааллыг баримтална:

73.1.1.бусдын амь нас, эрүүл мэндэд учруулсан гэм хорыг арилгуулах тухай шүүхийн шийдвэрийг үндэслэн тухайн банкнаас гаргуулж байсан төлбөр;

73.1.2.банкны эрх бүхий албан тушаалтнаас бусад ажилтны хөдөлмөрийн хөлсний доод хэмжээг тав дахин нэмэгдүүлснээс хэтрэхгүй цалин хөлс;

73.1.3.банкны эрх хүлээн авагчийн үйл ажиллагааны зардал;
73.1.4.иргэний Банкан дахь мөнгөн хадгаламжийн даатгалын тухай хуульд заасан нөхөн төлбөр төлөх даатгагдсан хадгаламжаас бусад мөнгөн хадгаламжийн төлбөр;

73.1.5.иргэний Банкан дахь мөнгөн хадгаламжийн даатгалын тухай хуульд заасан нөхөн төлбөр төлөх даатгагдсан хадгаламжаас бусад харилцах дансны төлбөр;

73.1.6.хуулийн этгээдийн Банкан дахь мөнгөн хадгаламжийн даатгалын тухай хуульд заасан нөхөн төлбөр төлөх даатгагдсан хадгаламжаас бусад мөнгөн хадгаламжийн төлбөр;

73.1.7.хуулийн этгээдийн Банкан дахь мөнгөн хадгаламжийн даатгалын тухай хуульд заасан нөхөн төлбөр төлөх даатгагдсан хадгаламжаас бусад харилцах дансны төлбөр;

73.1.8.Банкан дахь мөнгөн хадгаламжийн даатгалын тухай хуульд заасны дагуу даатгагдсан хадгаламж эзэмшигчийн шаардах эрхийг шилжүүлэн авсан Хадгаламжийн даатгалын корпорацын шаардлага;

73.1.9.Банкан дахь мөнгөн хадгаламжийн даатгалын тухай хуулийн 7.2.1, 7.2.2, 7.2.3-т заасан хадгаламжийн даатгалд хамаарахгүй мөнгөн хадгаламжийн төлбөр;

73.1.10.Хадгаламжийн даатгалын сангийн хөрөнгө;


73.1.11.Засгийн газарт төлөх өр төлбөр, албан татвар;


73.1.12.Монголбанкны шаардах эрх бүхий төлбөрийн шаардлага;


73.1.13.Банкан дахь мөнгөн хадгаламжийн даатгалын тухай хуулийн 7.2.4, 7.2.5, 7.2.6-д заасан хадгаламжийн даатгалд хамаарахгүй хадгаламжийн төлбөр;

73.1.14.зээл, өрийн хэрэгслийн гэрээнд банкны бусад өр төлбөр, хоёрдогч өглөгийн дарааллаас өмнө байхаар заасан зээл, түүнтэй адилтгах өр төлбөр;

73.1.15.бусад өр төлбөр;

73.1.16.хоёрдогч өглөг.
73.2.Банкны эрх хүлээн авагч нь төлбөр барагдуулахдаа гэрээний дагуу тухайн банкны өрийг түүнд ногдох актив хөрөнгийн хамт бүхэлд нь буюу хэсэгчлэн энэ хуулийн 73.1 дэх хэсэгт заасан дарааллын дагуу бусдад шилжүүлж болно.

73.3.Банкны хөрөнгийг худалдан борлуулсан орлого нь нэхэмжлэлийн шаардлагыг хангахад хүрэлцэхгүй бол дарааллын эхний төлбөрийг бүрэн барагдуулсны дараа түүний дараагийн нэхэмжлэлийн шаардлагыг хангана.

73.4.Нэг дараалалд орсон хэд хэдэн төлбөрийг нэгэн зэрэг барагдуулах боломжгүй бол тухайн төлбөр бүрийн хэмжээнд хувь тэнцүүлэх замаар нэхэмжлэлийн шаардлагыг хангана.

73.5.Энэ хуулийн 73.1-д заасан төлбөрийг бүрэн барагдуулсны дараа үлдэх хөрөнгийг тухайн банкны хувьцаа эзэмшигчдэд тэдгээрийн эрхийн дагуу хуваарилна.” гэсэн саналыг дэмжье гэсэн санал хураалт явуулъя.

Зөвшөөрсөн:
43

Татгалзсан:

17

Бүгд:


60

71.7 хувийн саналаар дэмжигдлээ.
Дээрх саналыг хуралдаан даргалагчаас гүйцээн боловсруулах чиглэл өгөв.
  14.Ажлын хэсгийн гаргасан, Төслийн 3 дугаар зүйлийн 4 дэх заалт буюу 32.3 дахь хэсгийг хасах гэсэн саналыг дэмжье гэсэн санал хураалт явуулъя.

Зөвшөөрсөн:
44

Татгалзсан:

17

Бүгд:


61

72.1 хувийн саналаар дэмжигдлээ.

15.Ажлын хэсгийн гаргасан, Төслийн 3 дугаар зүйлийн 6 дахь заалт буюу  54.3 дахь хэсгийн “байж болно” гэснийг хасах гэсэн саналыг дэмжье гэсэн санал хураалт явуулъя.

Зөвшөөрсөн:
46

Татгалзсан:

15

Бүгд:


61

75.4 хувийн саналаар дэмжигдлээ.
 16.Ажлын хэсгийн гаргасан, Төслийн 3 дугаар зүйлийн 7 дахь заалт буюу 67.2 дахь хэсгийг хасах гэсэн саналыг дэмжье гэсэн санал хураалт явуулъя.

Зөвшөөрсөн:
42

Татгалзсан:

19

Бүгд:


61

68.9 хувийн саналаар дэмжигдлээ.
17.Ажлын хэсгийн гаргасан, Төслийн 3 дугаар зүйлийн 8 дахь заалт буюу 27.1.2 дахь заалтыг доор дурдсанаар өөрчлөн найруулах:

“27.1.2.энэ хуульд өөрөөр заагаагүй бол банк төлбөрийн чадваргүй болсон, эсхүл төлбөрийн чадваргүй болох гарцаагүй нөхцөл байдал үүссэн тухай Монголбанкны шийдвэр гарсан, эсхүл хувь нийлүүлсэн хөрөнгийн доод хэмжээний шаардлагыг биелүүлээгүй бол;” гэсэн саналыг дэмжье гэсэн санал хураалт явуулъя.

Зөвшөөрсөн:
48

Татгалзсан:

14

Бүгд:


62

77.4 хувийн саналаар дэмжигдлээ.

18.Ажлын хэсгийн гаргасан, Төслийн 3 дугаар зүйлийн 12 дахь заалтын “29.2.8 дахь хэсгийн “мэдэгдлийг хүлээн авсны үндсэн дээр” гэснийг “зөвшөөрөлтэйгөөр” гэж,” гэснийг хасах гэсэн саналыг дэмжье гэсэн санал хураалт явуулъя.

Зөвшөөрсөн:
44

Татгалзсан:

18

Бүгд:


62

71.0 хувийн саналаар дэмжигдлээ.
19.Ажлын хэсгийн гаргасан, Төслийн 3 дугаар зүйлийн 12 дахь заалтын 
“, 68.1.1 дэх заалтын “энэ хуульд заасан” гэснийг “энэ хуулийн 53.1-д зааснаас бусад” гэж, “цуцалсан” гэснийг “хүчингүй болгосон” гэж” гэснийг хасах гэсэн саналыг дэмжье гэсэн санал хураалт явуулъя.

Зөвшөөрсөн:
48

Татгалзсан:

15

Бүгд:


63

76.2 хувийн саналаар дэмжигдлээ.

20.Ажлын хэсгийн гаргасан, Төслийн 3 дугаар зүйлийн 12 дахь заалтыг 4 дүгээр зүйл болгон өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:
49

Татгалзсан:

15

Бүгд:


64

76.6 хувийн саналаар дэмжигдлээ.
21.Ажлын хэсгийн гаргасан, Энэ хуулийг батлагдсан өдрөөс нь эхлэн дагаж мөрдөх гэсэн саналыг хуралдаан даргалагчаас гүйцээн боловсруулах чиглэл өгөв.
Монгол Улсын Их Хурлын чуулганы хуралдааны дэгийн тухай хуулийн 7 дугаар зүйлийн 7.12-т заасны дагуу Банкны тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийн төслийн талаар Эдийн засгийн байнгын хорооноос гаргасан зарчмын зөрүүтэй саналын томьёоллоор санал хураалтыг MyParliament программыг ашиглан цахим хэлбэрээр явуулав. 
Нэг.Эдийн засгийн байнгын хорооны дэмжсэн санал: 

Г.Занданшатар: 1.Ажлын хэсгийн гаргасан, Банкны тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийн төслийг доор дурдсанаар бүхэлд нь өөрчлөн найруулах:

“БАНКНЫ ТУХАЙ ХУУЛЬД НЭМЭЛТ, ӨӨРЧЛӨЛТ ОРУУЛАХ

ТУХАЙ ХУУЛИЙГ ДАГАЖ МӨРДӨХ ЖУРМЫН ТУХАЙ

1 дүгээр зүйл.Банк нь Банкны тухай хуулийн 4.2 болон 36.1-д заасан шаардлагыг хэрэгжүүлэх хугацаа, үнэт цаасаа нийтэд нээлттэй болон хаалттай хүрээнд санал болгох төлөвлөгөө, хувьцааны үнийн төсөөлөл, боломжит хөрөнгө оруулагчдын тандан судалгаа зэргийг тусгасан төлөвлөгөөг баталж, 2021 оны 7 дугаар сарын 01-ний өдөрт багтаан Монголбанк, Санхүүгийн зохицуулах хороонд ирүүлнэ.” гэсэн саналыг дэмжье гэсэн санал хураалт явуулъя.

Дээрх саналтай холбогдуулан Улсын Их Хурлын гишүүн Б.Пүрэвдорж, Г.Дамдинням нар үг хэлэв.

Зөвшөөрсөн:
42

Татгалзсан:

23

Бүгд:


65

64.6 хувийн саналаар дэмжигдлээ.

2.Ажлын хэсгийн гаргасан, 2 дугаар зүйл.Банкнаас ирүүлсэн төлөвлөгөө нь хэрэгжих боломж хязгаарлагдмал, үндэслэлгүй, энэ хуулийн 3 дугаар зүйлд заасан журмын шаардлага хангаагүй бол Санхүүгийн зохицуулах хорооны саналыг үндэслэн Монголбанкны шаардсанаар банк төлөвлөгөөг өөрчилнө гэсэн саналыг дэмжье гэсэн санал хураалт явуулъя.

Зөвшөөрсөн:
43

Татгалзсан:

22

Бүгд:


65

66.2 хувийн саналаар дэмжигдлээ.

3.Ажлын хэсгийн гаргасан, 3 дугаар зүйл.Банкыг нээлттэй хувьцаат компани хэлбэрээр өөрчлөн байгуулах, банкны хувь нийлүүлсэн хөрөнгийн бүтэц, хэмжээг энэ хуульд нийцүүлэн өөрчлөх, энэ хуулийн 1 дүгээр зүйлд заасан төлөвлөгөөг боловсруулах, хэрэгжүүлэх, тайлагнах, хянах түр журмыг Монголбанк, Санхүүгийн зохицуулах хороо хамтран батална гэсэн саналыг дэмжье гэсэн санал хураалт явуулъя.

Зөвшөөрсөн:
47

Татгалзсан:

18

Бүгд:


65

72.3 хувийн саналаар дэмжигдлээ.
4.Ажлын хэсгийн гаргасан, 4 дүгээр зүйл.Энэ хууль хүчин төгөлдөр болохоос өмнө байгуулагдсан банк 2022 оны 6 дугаар сарын 30-ны өдрийн дотор холбогдох хуулийн дагуу компанийн хэлбэрээ өөрчилсөн байна гэсэн саналыг дэмжье гэсэн санал хураалт явуулъя.

Дээрх саналтай холбогдуулан Улсын Их Хурлын гишүүн Б.Пүрэвдорж үг хэлэв.

Зөвшөөрсөн:
41

Татгалзсан:

24

Бүгд:


65
63.1 хувийн саналаар дэмжигдлээ.
5.Ажлын хэсгийн гаргасан, 5 дугаар зүйл.2021 оны 02 дугаар сарын 01-ний өдрөөр банк байгуулах тусгай зөвшөөрөлтэй банк нь Банкны тухай хуулийн 36.1-д заасан шаардлагыг 2023 оны 12 дугаар сарын 31-ний өдрийн дотор хангасан байна гэсэн саналыг дэмжье гэсэн санал хураалт явуулъя.

Зөвшөөрсөн:
20

Татгалзсан:

45

Бүгд:


65
30.8 хувийн саналаар дэмжигдсэнгүй.
Улсын Их Хурлын гишүүн Г.Дамдиннямын “дэмжсэн” санал техникийн саатлын улмаас “эсрэг” гарсан тул дээрх санал хураалтыг хүчингүй болгож, дахин санал хураалт явуулах горимын санал гаргав.
Г.Занданшатар: Улсын Их Хурлын гишүүн Г.Дамдиннямын гаргасан горимын саналыг дэмжье гэсэн санал хураалт явуулъя.
 
Зөвшөөрсөн:         45
           Татгалзсан:           20
           Бүгд:                      65                            
69.2 хувийн саналаар горимын санал дэмжигдлээ.

   Г.Занданшатар: Ажлын хэсгийн гаргасан, 5 дугаар зүйл.2021 оны 02 дугаар сарын 01-ний өдрөөр банк байгуулах тусгай зөвшөөрөлтэй банк нь Банкны тухай хуулийн 36.1-д заасан шаардлагыг 2023 оны 12 дугаар сарын 31-ний өдрийн дотор хангасан байна гэсэн саналыг дэмжье гэсэн санал хураалтыг дахин явуулъя.

Дээрх саналтай холбогдуулан Улсын Их Хурлын гишүүн Н.Алтанхуяг, С.Амарсайхан, Б.Пүрэвдорж, Х.Ганхуяг нар үг хэлэв.

Зөвшөөрсөн:         45
           Татгалзсан:           20
           Бүгд:                      65                            
69.2 хувийн саналаар дэмжигдлээ.

6.Ажлын хэсгийн гаргасан, 6 дугаар зүйл.Монголбанк энэ хуульд заасан шаардлагыг биелүүлээгүй банканд энэ зүйлд заасан арга хэмжээг авахдаа тухайн зөрчил, дутагдал, үүссэн нөхцөл байдал, шаардлагад тохирсон арга хэмжээ авах зарчмыг баримтална.

6.1.Монголбанк энэ хуульд заасан шаардлагыг хангаагүй банканд дараах арга хэмжээг авна:

6.1.1.Банкны тухай хуулийн 48 дугаар зүйлд заасан урьдчилан сэргийлэх арга хэмжээг;

6.1.2.Банкны тухай хуулийн 49 дүгээр зүйлд заасан нөхцөлт удирдлагын арга хэмжээг;

6.1.3.энэ хуулийн 5 дугаар зүйлд заасан хугацаанд Банкны тухай хуулийн 36.1-д заасан шаардлагыг хангаагүй хэсэгт хамаарах хувьцаа, хувьцаанд хамаарах хэсгийг өөрийн хөрөнгөөс хасаж тооцох;

6.1.4.хууль тогтоомжид заасан бусад арга хэмжээг.

6.2.Монголбанк энэ хуулийн 5 дугаар зүйлд заасан шаардлагыг хангаагүй банкны хувьцаа эзэмшигчид дараах арга хэмжээг авна:
6.2.1.нөлөө бүхий хувьцаа эзэмшигчийн хувьцаа эзэмшигчдийн хурлын саналын эрхийг түдгэлзүүлэх;

6.2.2.хязгаарлалт хангаагүй хэсэгт хамаарах хувьцаа, хувьцаанд хамаарах хэсэгт ногдол ашиг олгохгүй;

6.2.3.хязгаарлалт хангаагүй хэсэгт хамаарах хувьцаа, хувьцаанд хамаарах хэсгийг албадан худалдахыг шаардах;

6.2.4.компанийг татан буулгасны дараа үлдсэн эд хөрөнгийг худалдсанаас олсон орлогоос хувь хүртэх эрхийг түдгэлзүүлэх;

6.2.5.Компанийн тухай хуульд заасан хувьцаа эзэмшигчийн бусад эрхийг түдгэлзүүлэх;

6.2.6.хууль тогтоомжид заасан бусад арга хэмжээг гэсэн саналыг дэмжье гэсэн санал хураалт явуулъя.
Дээрх саналтай холбогдуулан Улсын Их Хурлын гишүүн Ц.Туваан, Т.Доржханд нар үг хэлэв.

Зөвшөөрсөн:
33

Татгалзсан:

32

Бүгд:


65
50.8 хувийн саналаар дэмжигдлээ.
7.Ажлын хэсгийн гаргасан, 7 дугаар зүйл.2021 оны 02 дугаар сарын 01-ний өдрөөр банк байгуулах тусгай зөвшөөрөлтэй, Засгийн газраас үүсгэн байгуулсан банкийг энэ хуулийн 4 дүгээр зүйлд заасан хугацаанд банкны хэлбэрийг өөрчлөх арга хэмжээг Засгийн газар авч хэрэгжүүлнэ гэсэн саналыг дэмжье гэсэн санал хураалт явуулъя.

Зөвшөөрсөн:
45

Татгалзсан:

20

Бүгд:


65
69.2 хувийн саналаар дэмжигдлээ.
8.Ажлын хэсгийн гаргасан, 8 дугаар зүйл.Банкны тухай хуулийн 24.1.5 дахь заалт, 29.1, 31.2, 33.1 дэх хэсэгт Банкны тухай хуульд нэмэлт, өөрчлөлт оруулах тухай хуулиар оруулсан өөрчлөлтийг 2022 оны 6 дугаар сарын 30-ны өдрөөс эхлэн дагаж мөрдөнө гэсэн саналыг дэмжье гэсэн санал хураалт явуулъя.

Зөвшөөрсөн:
45

Татгалзсан:

20

Бүгд:


65
69.2 хувийн саналаар дэмжигдлээ.
9.Ажлын хэсгийн гаргасан, 9 дүгээр зүйл.Энэ хуулийг 2021 оны ... дугаар сарын ...-ны өдөр баталсан Банкны тухай хуульд нэмэлт, өөрчлөлт оруулах тухай хууль хүчин төгөлдөр болсон өдрөөс эхлэн дагаж мөрдөнө гэсэн саналыг хуралдаан даргалагчаас гүйцээн боловсруулах чиглэл өгөв.

Хоёр. Эдийн засгийн байнгын хорооны дэмжээгүй санал: 

Г.Занданшатар: Улсын Их Хурлын гишүүн С.Ганбаатарын гаргасан, Банкны тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийн төслийн 3 дугаар зүйлд заасан хугацааг “2021 оны 6 дугаар сарын 01-ний өдөр” гэж өөрчлөх гэсэн Байнгын хорооны дэмжээгүй саналыг дэмжье гэсэн санал хураалт явуулъя.
Улсын Их Хурлын гишүүн С.Ганбаатар саналаа тайлбарлаж, үг хэлэв.

Зөвшөөрсөн:
44

Татгалзсан:

21

Бүгд:


65
67.7 хувийн саналаар дэмжигдлээ.
Монгол Улсын Их Хурлын чуулганы хуралдааны дэгийн тухай хуулийн 7 дугаар зүйлийн 7.12-т заасны дагуу Банкан дахь мөнгөн хадгаламжийн даатгалын тухай хуульд нэмэлт, өөрчлөлт оруулах тухай хуулийн төслийн талаар Эдийн засгийн байнгын хорооноос гаргасан зарчмын зөрүүтэй саналын томьёоллоор санал хураалтыг MyParliament программыг ашиглан цахим хэлбэрээр явуулав. 

Нэг.Эдийн засгийн байнгын хорооны дэмжсэн санал: 

Г.Занданшатар: 1.Ажлын хэсгийн гаргасан, Төслийн 2 дугаар зүйлийг хасаж, дугаарлалтыг өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:
46

Татгалзсан:

19

Бүгд:


65
70.8 хувийн саналаар дэмжигдлээ.
2.Ажлын хэсгийн гаргасан, Төслийн 3 дугаар зүйлийн 2 дахь заалт буюу 22.2.4 дэх заалтыг хасах гэсэн саналыг дэмжье гэсэн санал хураалт явуулъя.

Зөвшөөрсөн:
48

Татгалзсан:

17

Бүгд:


65
73.8 хувийн саналаар дэмжигдлээ.
3.Ажлын хэсгийн гаргасан, Төслийн 4 дүгээр зүйлийг хасах гэсэн саналыг дэмжье гэсэн санал хураалт явуулъя.

Зөвшөөрсөн:
49

Татгалзсан:

16

Бүгд:


65
75.4 хувийн саналаар дэмжигдлээ.
Зарчмын зөрүүтэй саналын томьёоллоор санал хурааж дууслаа.

Банкны тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүдийг эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүлэв.
Уг асуудлыг 16 цаг 45 минутад хэлэлцэж дуусав.
Дөрөв.Хөдөлмөрийн тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүд /Засгийн газар 2018.03.26-ны өдөр өргөн мэдүүлсэн, анхны хэлэлцүүлэг, үргэлжилнэ/
Хэлэлцэж буй асуудалтай холбогдуулан Хөдөлмөр, нийгмийн хамгааллын сайд А.Ариунзаяа, Хөдөлмөр, нийгмийн хамгааллын яамны Төрийн нарийн бичгийн дарга Г.Өнөрбаяр, мөн яамны Хөдөлмөрийн харилцааны бодлогын хэрэгжилтийг зохицуулах газрын ахлах шинжээч Ш.Мааяа, Монголын ажил олгогч эздийн нэгдсэн холбооны гүйцэтгэх захирал Х.Ганбаатар, Монголын үйлдвэрчний эвлэлийн холбооны ерөнхий нарийн бичгийн дарга Г.Адъяа, Монголын үндэсний худалдаа аж үйлдвэрийн танхимын Ерөнхийлөгч О.Амартүвшин нар “Их хуралдай” танхимаас, Удирдлагын академийн багш, доктор, профессор Б.Уранцэцэг, Монголын үндэсний худалдаа аж үйлдвэрийн танхимын Бодлого, судалгаа, хөгжлийн газрын дарга Ж.Оюунчимэг, Хуульч, судлаач Ц.Батнасан нар цахимаар оролцов.
Хуралдаанд Улсын Их Хурлын Тамгын газрын Хууль, эрх зүйн газрын Зөвлөхүүдийн албаны зөвлөх Б.Төгсцэнгэл, мөн газрын Байнгын хорооны асуудал хариуцсан хэлтсийн даргын албан үүргийг түр орлон гүйцэтгэгч Ц.Батбаатар, мөн хэлтсийн Нийгмийн бодлогын байнгын хороо хариуцсан ахлах зөвлөх Б.Цогзолбаяр, референт Б.Мажигсүрэн  нар байлцав.

Хөдөлмөрийн тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийг хэлэлцэх асуудлаар Улсын Их Хурлын гишүүн, Улсын Их Хурал дахь Ардчилсан намын бүлгийн дарга Д.Ганбат дахин ажлын 3 өдрийн завсарлага авах тухай мэдэгдэж, уг асуудлаар завсарлага авав./16:50/
Тав.Музейн тухай хуулийн төсөл болон хамт өргөн мэдүүлсэн хуулийн төслүүд /Засгийн газар 2020.05.01-ний өдөр өргөн мэдүүлсэн, анхны хэлэлцүүлэг, үргэлжилнэ/
Хэлэлцэж буй асуудалтай холбогдуулан Соёлын сайд С.Чулуун, Соёлын дэд сайд М.Батбаяр, Соёлын яамны Соёлын өвийн газрын дарга Б.Даваацэрэн, ахлах мэргэжилтэн О.Мэндсайхан, Хууль, эрх зүйн хэлтсийн мэргэжилтэн С.Батцэцэг, Соёл, урлагийн газрын Соёл, соёлын өвийн хэлтсийн дарга Ч.Нацагням нар “Их хуралдай” танхимаас оролцов. 
Хуралдаанд Улсын Их Хурлын Тамгын газрын Тэргүүн дэд дарга Н.Цогтсайхан, Хууль, эрх зүйн газрын Байнгын хорооны асуудал хариуцсан хэлтсийн даргын албан үүргийг түр орлон гүйцэтгэгч Ц.Батбаатар, мөн хэлтсийн Боловсрол, соёл, шинжлэх ухаан, спортын байнгын хороо хариуцсан ахлах зөвлөх Л.Лхагвасүрэн, референт Н.Монголмаа нар байлцав.

Монгол Улсын Их Хурлын чуулганы хуралдааны дэгийн тухай хуулийн 7 дугаар зүйлийн 7.12-т заасны дагуу Музейн тухай хуулийн төслийн талаар  Боловсрол, соёл, шинжлэх ухаан, спортын байнгын хорооноос гаргасан зарчмын зөрүүтэй саналын томьёоллоор санал хураалтыг MyParliament программыг ашиглан цахим хэлбэрээр явуулав. 

1.Боловсрол, соёл, шинжлэх ухаан, спортын байнгын хорооны дэмжсэн санал: 

Г.Занданшатар: 1.Улсын Их Хурлын гишүүн Ч.Ундрам, Х.Ганхуяг, Б.Жаргалмаа, Ц.Мөнхцэцэг /цаашид “Ажлын хэсэг” гэх/ нарын гаргасан, Төслийн 3 дугаар зүйлд доор дурдсан агуулгатай 3.2 дахь хэсэг нэмэх:
“3.2.Хуульд өөрөөр заагаагүй бол төрийн болон орон нутгийн өмчийн
галерейн үйл ажиллагааг энэ хуулиар зохицуулна.” гэсэн саналыг дэмжье гэсэн санал хураалт явуулъя.

Зөвшөөрсөн:
35

Татгалзсан:

30

Бүгд:


65
53.8 хувийн саналаар дэмжигдлээ.
2.Ажлын хэсгийн гаргасан, Төслийн 4 дүгээр зүйлийн 4.1.1 дэх заалтыг доор дурдсанаар өөрчлөн найруулах:
“4.1.1.“музей” гэж соёлын үнэт зүйлийг бүртгэх, цуглуулах, хадгалж
хамгаалах, судлах, сурталчлах, түгээн дэлгэрүүлэх чиг үүрэг бүхий ашгийн төлөө бус соёл, эрдэм шинжилгээний байгууллагыг;” гэсэн саналыг дэмжье гэсэн санал хураалт явуулъя.

Зөвшөөрсөн:
36

Татгалзсан:

29

Бүгд:


65
55.4 хувийн саналаар дэмжигдлээ.
3.Ажлын хэсгийн гаргасан, Төслийн 5 дугаар зүйлийн 5.2 дахь хэсгийг доор дурдсанаар өөрчлөн найруулах:
“5.2.Музейн үзэл баримтлалыг үүсгэн байгуулагч нь батлах бөгөөд орон
нутгийн болон хувийн өмчийн музейн үзэл баримтлалыг соёлын асуудал эрхэлсэн
Засгийн газрын гишүүнтэй зөвшилцөнө.” гэсэн саналыг дэмжье гэсэн санал хураалт явуулъя.

Дээрх саналтай холбогдуулан Улсын Их Хурлын гишүүн М.Оюунчимэг үг хэлэв.

Зөвшөөрсөн:
36

Татгалзсан:

29

Бүгд:


65
55.4 хувийн саналаар дэмжигдлээ.

4.Ажлын хэсгийн гаргасан, Төслийн 5 дугаар зүйлийн 5.5 дахь хэсгийг доор дурдсанаар өөрчлөн найруулж, 5.5, 5.6 дахь хэсэг болгох:
“5.5.Музейн үйл ажиллагаа эрхлэх тусгай зөвшөөрлийг 8 жилийн хугацаагаар олгоно.
5.6.Тусгай зөвшөөрөл сунгах, түдгэлзүүлэх, хүчингүй болгох асуудлыг Аж
ахуйн үйл ажиллагааны тусгай зөвшөөрлийн тухай хуульд заасан журмын дагуу
шийдвэрлэнэ.” гэсэн саналыг дэмжье гэсэн санал хураалт явуулъя.

Зөвшөөрсөн:
38

Татгалзсан:

27

Бүгд:


65
58.5 хувийн саналаар дэмжигдлээ.
5.Улсын Их Хурлын гишүүн Ё.Баатарбилэгийн гаргасан, Төслийн 5 дугаар зүйлийн 5.6, 5.7 дахь хэсгийг хасаж, төсөлд доор дурдсан агуулгатай 6 дугаар зүйл нэмэх:
“6 дугаар зүйл.Музейн зэрэглэл

6.1.3асгийн газар төрийн өмчийн музейд үндэсний, улсын, бус нутгийн
зэрэглэл тогтооно.

6.2.Үндэсний музей нь төрөл, үйл ажиллагааны чиглэлээр бусад музейг мэргэжил, арга зүйгээр хангаж ажиллана.

6.3.Үндэсний болон улсын зэрэглэлийн музей төрийн хамгаалалтад байна.
6.4.Аймаг, нийслэлийн болон сумын музей орон нутгийн байгаль, түүх, соёлын үнэт зүйлийг бүртгэх, цуглуулах, хадгалж хамгаалах, судлах, сурталчлах, түгээн дэлгэрүүлэх чиг үүрэгтэй байна.” гэсэн саналыг дэмжье гэсэн санал хураалт явуулъя.

Зөвшөөрсөн:
42

Татгалзсан:

23

Бүгд:


65
64.6 хувийн саналаар дэмжигдлээ.
6.Ажлын хэсгийн гаргасан, Төслийн 5 дугаар зүйлийн 5.8 дахь хэсгийг доор дурдсанаар өөрчлөн найруулах:

“5.8.Музейн дүрэмд заасан бол музейн үйл ажиллагаанд дэмжлэг үзүүлэх чиг үүрэг бүхий олон нийтийн зөвлөл ажиллаж болно. Зөвлөлийн үйл ажиллагааны
үлгэрчилсэн дүрмийг соёлын асуудал эрхэлсэн Засгийн газрын гишүүн батална.” гэсэн саналыг дэмжье гэсэн санал хураалт явуулъя.

Зөвшөөрсөн:
44


Татгалзсан:

21


Бүгд:


65

67.7 хувийн саналаар дэмжигдлээ.

7.Ажлын хэсгийн гаргасан, Төслийн 6 дугаар зүйлийн 6.1 дэх хэсгийн "Музей нь” гэсний дараа “үзэл баримтлалын хүрээнд” гэж нэмэх, мөн зүйлийн 6.2 дахь хэсгийн “үйл ажиллагааны хүрээнд” гэснийг, мөн зүйлийн 6.5 дахь хэсгийг тус тус хасах гэсэн саналыг дэмжье гэсэн санал хураалт явуулъя.

Зөвшөөрсөн:
41

Татгалзсан:

24

Бүгд:


65

63.1 хувийн саналаар дэмжигдлээ.
8.Ажлын хэсгийн гаргасан, Төслийн 6 дугаар зүйлийн 6.3 дахь хэсгийн 2 дахь өгүүлбэрийг 6.4 дэх хэсэг болгон доор дурдсанаар өөрчлөн найруулах:
“6.4.Энэ хуулийн 6.3-т заасан үнэлгээ хийх аргачлал, үнэлгээ хийх этгээдэд
тавих шалгуурыг соёлын асуудал эрхэлсэн Засгийн газрын гишүүн батална.” гэсэн саналыг дэмжье гэсэн санал хураалт явуулъя.

Зөвшөөрсөн:
44

Татгалзсан:

21

Бүгд:


65

67.7 хувийн саналаар дэмжигдлээ.
9.Улсын Их Хурлын гишүүн Т.Энхтүвшингийн гаргасан, Төсөлд доор дурдсан агуулгатай 6.6, 6.7, 6.8 дахь заалт нэмэх: 

“6.6.Музейн үүсгэн байгуулагч музейн үйл ажиллагаанд шаардагдах зардлыг санхүүжүүлэх үүрэгтэй. 

6.7.Музей нь үйл ажиллагаагаа санхүүжүүлэх зорилгоор иргэн, хуулийн этгээдээс хуулийн хүрээнд хандив, тусламж авч болох бөгөөд зарцуулалт, тайлагналт нь ил тод, нээлттэй байна.  

6.8.Музейн санхүүжилт, хандив, тусламжийн эх үүсвэр хуульд нийцсэн байна.” гэсэн саналыг дэмжье гэсэн санал хураалт явуулъя.

Зөвшөөрсөн:
39

Татгалзсан:

26

Бүгд:


65

60.0 хувийн саналаар дэмжигдлээ.
10.Ажлын хэсгийн гаргасан, Төслийн 7 дугаар зүйлийн 7.2 дахь хэсгийг доор дурдсанаар өөрчлөн найруулж, төсөлд 7.3 дахь хэсэг нэмэх: 

“7.2.Музей нь үзэл баримтлалын хүрээнд 6 жил тутам үзүүллэг, дэглэлтээ шинэчлэх төлөвлөгөөний төслийг боловсруулна.” 

“7.3.Төрийн өмчийн музейн үзүүллэг, дэглэлтийг шинэчлэх төлөвлөгөөг Соёлын асуудал эрхэлсэн Засгийн газрын гишүүн, орон нутгийн өмчийн музейн үзүүллэг, дэглэлтийг шинэчлэх төлөвлөгөөг аймаг, нийслэлийн Засаг дарга болон соёлын асуудал эрхэлсэн Засгийн газрын гишүүнтэй хамтран батална. Хувийн музейн үзүүллэг, дэглэлтийг шинэчлэх төлөвлөгөөг үүсгэн байгуулагч нь батална.” гэсэн саналыг дэмжье гэсэн санал хураалт явуулъя.

Зөвшөөрсөн:
42

Татгалзсан:

23

Бүгд:


65

64.6 хувийн саналаар дэмжигдлээ.
11.Улсын Их Хурлын гишүүн Ё.Баатарбилэг, Т.Энхтүвшин нарын гаргасан, Төслийн 8 дугаар зүйлийг доор дурдсанаар өөрчлөн найруулах: 

“8.1.Монгол Улсын харьяат 16 хүртэлх насны хүүхэд музейн үзүүллэгийн танхимаар үнэ төлбөргүй үйлчлүүлнэ. 

8.2.Энэ хуулийн 8.1-д зааснаас бусад үйлчилгээ төлбөртэй байж болно. Төлбөрийн хэмжээг үүсгэн байгуулагчтай зөвшилцсөний үндсэн дээр музейн захирал тогтооно. 

8.3.Музейн захирал нь дараах иргэнийг үзүүллэгийн танхимаар үйлчлүүлэхэд үйлчилгээний төлбөрийн хөнгөлөлт үзүүлнэ.


8.3.1.Хөгжлийн бэрхшээлтэй хүний эрхийн тухай хуулийн 4.1.1-д заасан иргэн;


8.3.2.Ахмад настны тухай хуулийн 3.1-д заасан иргэн. 

8.4.Төрөөс энэ хуулийн 8.1-д заасан үйлчилгээ үзүүлсэнтэй холбогдох зардлыг хувийн музейд нөхөн олгох бөгөөд холбогдох журмыг Засгийн газар батална.” гэсэн саналыг дэмжье гэсэн санал хураалт явуулъя.

Зөвшөөрсөн:
38

Татгалзсан:

27

Бүгд:


65

58.5 хувийн саналаар дэмжигдлээ.
12.Ажлын хэсгийн гаргасан, Төслийн 9 дүгээр зүйлийн 9.2, 9.4 дэх хэсгийг доор дурдсанаар өөрчлөн найруулах: 

“9.2.Үндсэн сан хөмрөгт музейн үзэл баримтлалын хүрээнд цуглуулсан түүх, соёл, урлаг, шинжлэх ухаан, танин мэдэхүй, гоо зүйн үнэ цэнэ бүхий үзмэр хамаарна. 

9.4.Музейн сан хөмрөгийг үзмэрийн материал, хэмжээ зэрэг онцлог шинжийг харгалзан төрөлжүүлж зохион байгуулна.” гэсэн саналыг дэмжье гэсэн санал хураалт явуулъя.

Зөвшөөрсөн:
42

Татгалзсан:

23

Бүгд:


65

64.6 хувийн саналаар дэмжигдлээ.
13.Ажлын хэсгийн гаргасан, Төслийн 9 дүгээр зүйлд доор дурдсан агуулгатай 9.7, 9.8 дахь хэсэг нэмэх:

“9.7.Музейн сан хөмрөгт байгаа түүх, соёлын дурсгалт зүйлд хамаарах үзмэрийн үнэлгээг Соёлын өвийг хамгаалах тухай хуулийн 9 дүгээр зүйлийн 9.1-д заасан журмын дагуу үнэлнэ. 

9.8.Энэ хуулийн 9.7-д хамаарахгүй үзмэрийг үнэлэх асуудлыг Төрийн болон орон нутгийн өмчийн тухай хууль, Хөрөнгийн үнэлгээний тухай хуулиар зохицуулна.” гэсэн саналыг дэмжье гэсэн санал хураалт явуулъя.

Зөвшөөрсөн:
40

Татгалзсан:

25

Бүгд:


65

61.5 хувийн саналаар дэмжигдлээ.
14.Ажлын хэсгийн гаргасан, Төслийн 11 дүгээр зүйлд доор дурдсан агуулгатай 11.5 дахь хэсэг нэмэх:

“11.5.Төрийн болон орон нутгийн музейн үзмэр, цуглуулгыг барьцаалахыг хориглоно.” гэсэн саналыг дэмжье гэсэн санал хураалт явуулъя.

Зөвшөөрсөн:
40

Татгалзсан:

25

Бүгд:


65

61.5 хувийн саналаар дэмжигдлээ.
15.Ажлын хэсгийн гаргасан, Төслийн 12 дугаар зүйлийн 12.1 дэх хэсгийг 12.1, 12.2, 12.3 дахь хэсэг болгон доор дурдсанаар өөрчлөн найруулах:

“12.1.Төрийн болон орон нутгийн өмчийн музейн сан хөмрөгөөс соёлын өвд хамаарах үзмэр хасах тохиолдолд Соёлын өвийг хамгаалах тухай хуулиар зохицуулна. 

12.2.Энэ хуулийн 12.1-д хамаарахгүй үзмэрийг хасах тохиолдолд Иргэний хууль, Төрийн болон орон нутгийн өмчийн тухай хуулиар зохицуулна. 

12.3.Хувийн өмчийн музей нь сан хөмрөгөөс үзмэр хасах тохиолдолд соёлын асуудал эрхэлсэн Засгийн газрын гишүүнд урьдчилан мэдэгдэнэ.” гэсэн саналыг дэмжье гэсэн санал хураалт явуулъя.

Зөвшөөрсөн:
45

Татгалзсан:

20

Бүгд:


65

69.2 хувийн саналаар дэмжигдлээ.
16.Ажлын хэсгийн гаргасан, Төслийн 13 дугаар зүйлийн 13.6 дахь хэсгийг доор дурдсанаар өөрчлөн найруулах:

“13.6.Музейн барилга байгууламжаас 500 метрийн дотор шатахуун хадгалах, түгээх, тэсэрч дэлбэрэх, дэгдэмхий бодис хадгалах болон хог хаягдлын төвлөрсөн цэг байгуулах зорилгоор аж ахуйн үйл ажиллагаа эрхлэх зөвшөөрөл олгохыг хориглоно.” гэсэн саналыг дэмжье гэсэн санал хураалт явуулъя.

Зөвшөөрсөн:
44

Татгалзсан:

21

Бүгд:


65

67.7 хувийн саналаар дэмжигдлээ.
Дээрх саналыг хуралдаан даргалагчаас гүйцээн боловсруулах чиглэл өгөв.

17.Ажлын хэсгийн гаргасан, Төслийн 14 дүгээр зүйлийн 14.1, 14.2 дахь хэсгийг доор дурдсанаар өөрчлөн найруулах:

“14.1.Музейн үзмэртэй шууд харьцах албан тушаалын жагсаалтыг соёлын асуудал эрхэлсэн Засгийн газрын гишүүн батална. 

14.2.Төрийн болон орон нутгийн өмчийн музейн захирал, энэ хуулийн 14.1-д заасан албан тушаалд төрөл, садангийн хүнийг томилж ажиллуулахыг хориглоно.” гэсэн саналыг дэмжье гэсэн санал хураалт явуулъя.

Зөвшөөрсөн:
46

Татгалзсан:

19

Бүгд:


65

70.8 хувийн саналаар дэмжигдлээ.
Дээрх саналыг хуралдаан даргалагчаас гүйцээн боловсруулах чиглэл өгөв.

18.Улсын Их Хурлын гишүүн Ё.Баатарбилэгийн гаргасан, Төслийн 14 дүгээр зүйлд доор дурдсан агуулгатай 14.3 дахь хэсэг нэмэх:

“14.3.Энэ хуулийн 14.1-д заасан үзмэртэй шууд харьцах албан тушаалтанд 10 жил тутам нэг жилийн үндсэн цалинтай тэнцэх хэмжээний мөнгөн урамшуулал олгох бөгөөд холбогдох журмыг Засгийн газар батална.” гэсэн саналыг дэмжье гэсэн санал хураалт явуулъя.

Зөвшөөрсөн:
46

Татгалзсан:

19

Бүгд:


65

70.8 хувийн саналаар дэмжигдлээ.
19.Ажлын хэсгийн гаргасан, Төслийн 16 дугаар зүйлийн “мэргэжлийн” гэснийг, 16.1.1 дэх заалтын “хувь хүний өмчид холбогдох” гэснийг тус тус хасах гэсэн саналыг дэмжье гэсэн санал хураалт явуулъя.

Зөвшөөрсөн:
45

Татгалзсан:

20

Бүгд:


65

69.2 хувийн саналаар дэмжигдлээ.
20.Ажлын хэсгийн гаргасан, Төслийн 19 дүгээр зүйлийг хасах гэсэн саналыг дэмжье гэсэн санал хураалт явуулъя.

Зөвшөөрсөн:
43

Татгалзсан:

22

Бүгд:


65

66.2 хувийн саналаар дэмжигдлээ.
21.Улсын Их Хурлын гишүүн П.Анужингийн гаргасан, Төслийн 6 дугаар зүйлд доор дурдсан агуулгатай 6.1.12 дахь заалт нэмэх: 

“6.1.12.музей хоорондын хамтын ажиллагааг хөгжүүлэх;” гэсэн саналыг дэмжье гэсэн санал хураалт явуулъя.

Зөвшөөрсөн:
43

Татгалзсан:

22

Бүгд:


65

66.2 хувийн саналаар дэмжигдлээ.
22.Улсын Их Хурлын гишүүн Г.Мөнхцэцэг, П.Анужин нарын гаргасан, Төсөлд доор дурдсан агуулгатай 6.10 дахь хэсэг нэмэх: 

“6.10.Соёлын өвд хамаарах үзмэрийг судлах, сурталчлах зорилгоор музей хооронд түр солилцох асуудлыг Соёлын өвийг хамгаалах тухай хуулийн 35 дугаар зүйлийн 35.1-д заасны дагуу зохицуулна.” гэсэн саналыг дэмжье гэсэн санал хураалт явуулъя.
Зөвшөөрсөн:
42

Татгалзсан:

23

Бүгд:


65

64.6 хувийн саналаар дэмжигдлээ.
Монгол Улсын Их Хурлын чуулганы хуралдааны дэгийн тухай хуулийн 7 дугаар зүйлийн 7.12-т заасны дагуу Музейн тухай хуулийн төслийн хамт өргөн мэдүүлсэн төслүүдийн талаар  Боловсрол, соёл, шинжлэх ухаан, спортын байнгын хорооноос гаргасан зарчмын зөрүүтэй саналын томьёоллоор санал хураалтыг MyParliament программыг ашиглан цахим хэлбэрээр явуулав. 
1.Боловсрол, соёл, шинжлэх ухаан, спортын байнгын хорооны дэмжсэн санал: 

Нэг.Соёлын өвийг хамгаалах тухай хуульд өөрчлөлт оруулах тухай хуулийн төсөл

Г.Занданшатар: 1.Ажлын хэсгийн гаргасан, Төсөлд доор дурдсан агуулгатай 1 дүгээр зүйл нэмэх:

“1 дүгээр зүйл.Соёлын өвийг хамгаалах тухай хуулийн дараах хэсгийг доор дурдсанаар өөрчлөн найруулсугай.



“1/9 дүгээр зүйлийн 9.1 дэх хэсэг: 

9.1.Нийтийн өмчийн соёлын биет өвд үнэлгээ тогтоох журмыг санхүү, төсвийн болон соёлын асуудал эрхэлсэн Засгийн газрын гишүүн хамтран батална. 

“2/9 дүгээр зүйлийн 9.3 дахь хэсэг:

9.3.Өмчлөгчийн хүсэлтээр хувийн өмчийн соёлын биет өвд энэ хуулийн 9.1-д заасан журмын дагуу үнэлгээ тогтоож болно.” гэсэн саналыг дэмжье гэсэн санал хураалт явуулъя.

Зөвшөөрсөн:
45

Татгалзсан:

20

Бүгд:


65

69.2 хувийн саналаар дэмжигдлээ.
2.Ажлын хэсгийн гаргасан, Төслийн 1 дүгээр зүйлийг 2 дугаар зүйл болгож, доор дурдсанаар өөрчлөн найруулах: 
“2 дугаар зүйл.Соёлын өвийг хамгаалах тухай хуулийн 20 дугаар зүйлийн 20.4, 37 дугаар зүйлийн 37.3, 54 дүгээр зүйлийн 54.2, 54.3, 56 дугаар зүйлийн 56.1.2 дахь заалтын “улс” гэснийг “төрийн болон” гэж, 31 дүгээр зүйлийн 31.2.1, 54 дүгээр зүйлийн 54.1 дэх хэсгийн “улсын” гэснийг “төрийн” гэж тус тус өөрчилсүгэй гэсэн саналыг дэмжье гэсэн санал хураалт явуулъя.

Зөвшөөрсөн:
44

Татгалзсан:

21

Бүгд:


65

67.7 хувийн саналаар дэмжигдлээ.
Зарчмын зөрүүтэй саналын томьёоллоор санал хурааж дууслаа.

Музейн тухай хуулийн төсөл болон хамт өргөн мэдүүлсэн хуулийн төслүүдийг эцсийн хэлэлцүүлэгт бэлтгүүлэхээр Боловсрол, соёл, шинжлэх ухаан, спортын байнгын хороонд шилжүүлэв.

Уг асуудлыг 17 цаг 16 минутад хэлэлцэж дуусав.
Зургаа.Патентын тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүд /Засгийн газар 2020.12.01-ний өдөр өргөн мэдүүлсэн, хэлэлцэх эсэх/

Хэлэлцэж буй асуудалтай холбогдуулан Хууль зүй, дотоод хэргийн яамны Төрийн нарийн бичгийн Б.Баасандорж, мөн яамны Хууль зүйн бодлогын газрын дарга П.Сайнзориг нар “Их хуралдай” танхимаас, Хууль зүй, дотоод хэргийн яамны Хууль зүйн бодлогын газрын ахлах мэргэжилтэн А.Амармөрөн, Оюуны өмчийн газрын дарга Б.Энхсүх, мөн газрын Захиргаа, удирдлагын хэлтсийн дарга С.Ганзориг, Оюуны өмчийн хяналтын хэлтсийн дарга Д.Бат-Эрдэнэ, Аж үйлдвэрийн өмчийн эрхийн хэлтсийн дарга С.Урангэрэл, Оюуны өмчийн итгэмжлэгдсэн төлөөлөгч Э.Одгэрэл, Отгонтэнгэр Их сургуулийн Хууль зүйн сургуулийн захирал Д.Эрдэнэчимэг нар цахимаар оролцов.

 Хуралдаанд Улсын Их Хурлын Тамгын газрын Хууль, эрх зүйн газрын Байнгын хорооны асуудал хариуцсан хэлтсийн даргын албан үүргийг түр орлон гүйцэтгэгч Ц.Батбаатар, мөн хэлтсийн Хууль зүйн байнгын хороо хариуцсан ахлах зөвлөх М.Үнэнбат нар байлцав.


Төслийн үзэл баримтлалын талаар илтгэлийг Байгаль орчин, аялал жуулчлалын сайд Д.Сарангэрэл, хуулийн төслийг хэлэлцэх эсэх талаар Хууль зүйн байнгын хорооноос гаргасан санал, дүгнэлтийг Улсын Их Хурлын гишүүн Ц.Мөнхцэцэг нар “Их хуралдай” танхимаас танилцуулав.

Илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүдээс асуулт гараагүй болно.

Монгол Улсын Их Хурлын чуулганы хуралдааны дэгийн тухай хуулийн 7 дугаар зүйлийн 7.12-т заасны дагуу санал хураалтыг MyParliament программыг ашиглан цахим хэлбэрээр явуулав. 

Г.Занданшатар: Байнгын хорооны саналаар Патентын тухай хуулийн шинэчилсэн найруулгын төсөл болон хамт өргөн мэдүүлсэн Патентын тухай хуулийг хүчингүй болсонд тооцох тухай, Улсын тэмдэгтийн хураамжийн тухай хуульд өөрчлөлт оруулах тухай, Гаалийн тухай хуульд өөрчлөлт оруулах тухай, Аж ахуйн үйл ажиллагааны тусгай зөвшөөрлийн тухай хуульд өөрчлөлт оруулах тухай, Зөрчлийн тухай хуульд өөрчлөлт оруулах тухай, Эрүүгийн хуульд өөрчлөлт оруулах тухай, Оюуны өмчийн тухай хуульд нэмэлт, өөрчлөлт оруулах тухай хуулийн төслүүдийг үзэл баримтлалын хүрээнд хэлэлцэх нь зүйтэй гэсэн саналыг дэмжье гэсэн санал хураалт явуулъя. 


Зөвшөөрсөн: 
33

Татгалзсан:

32

Бүгд:


65

50.8 хувийн саналаар Байнгын хорооны санал дэмжигдлээ.
Патентын тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийг үзэл баримтлалын хүрээнд хэлэлцэхийг дэмжсэн тул анхны хэлэлцүүлэгт бэлтгүүлэхээр Хууль зүйн байнгын хороонд шилжүүлэв. 

         
Уг асуудлыг 17 цаг 27 минутад хэлэлцэж дуусав.
Долоо.Үндэсний статистикийн хорооны даргыг томилох тухай асуудал
Хэлэлцэж буй асуудалтай холбогдуулан нэр дэвшигч Б.Батдаваа, Үндэсний статистикийн хорооны дэд дарга Ч.Баянчимэг, мөн хорооны Эдийн засгийн статистикийн газрын дарга Э.Эрдэнэсан, Хүн ам, нийгмийн статистикийн газрын дарга А.Амарбал нар “Их хуралдай” танхимаас оролцов.
Хуралдаанд Улсын Их Хурлын Тамгын газрын Хууль, эрх зүйн газрын Байнгын хорооны асуудал хариуцсан хэлтсийн даргын албан үүргийг түр орлон гүйцэтгэгч Ц.Батбаатар, мөн хэлтсийн Эдийн засгийн байнгын хороо хариуцсан ахлах зөвлөх Д.Мягмарцэрэн, Үйлдвэржилтийн бодлогын байнгын хороо хариуцсан референт Б.Ууганцэцэг нар байлцав.

Үндэсний статистикийн хорооны даргыг томилох тухай саналыг Улсын Их Хурлын дарга Г.Занданшатар, Эдийн засгийн байнгын хорооноос гаргасан санал, дүгнэлтийг Улсын Их Хурлын гишүүн Т.Доржханд нар “Их хуралдай” танхимаас танилцуулав.

              Улсын Их Хурлын даргын санал болон Байнгын хорооны санал, дүгнэлттэй холбогдуулан Улсын Их Хурлын гишүүн Ц.Мөнхцэцэг, Л.Энх-Амгалан, О.Цогтгэрэл, Т.Доржханд нарын тавьсан асуултад нэр дэвшигч Б.Батдаваа хариулж, тайлбар хийв. 

           Г.Занданшатар: Байнгын хорооны саналаар Батмөнхийн Батдавааг Үндэсний статистикийн хорооны даргаар томилох саналыг дэмжье гэсэн санал хураалт явуулъя.

Зөвшөөрсөн

34


Татгалзсан

30

Бүгд


64

53.1 хувийн саналаар дэмжигдлээ.
           Монгол Улсын Их Хурлын чуулганы хуралдааны дэгийн тухай хуулийн 108 дугаар зүйлийн 108.2-т заасны дагуу хуралдаанд оролцсон гишүүдийн олонх томилох саналыг дэмжсэн тул энэ тухай тогтоол баталсанд тооцов.

           Улсын Их Хурлын дарга Г.Занданшатар “Үндэсний статистикийн хорооны даргыг томилох тухай” Улсын Их Хурлын тогтоолын эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд тогтоолын эцсийн найруулгатай танилцлаа./17:52/
Чуулганы нэгдсэн хуралдааны зохион байгуулалтыг Улсын Их Хурлын Тамгын газрын Хууль, эрх зүйн газрын дарга Э.Түвшинжаргал, мөн газрын Хуралдаан зохион байгуулах хэлтсийн дарга Г.Агар-Эрдэнэ, мөн хэлтсийн референт Б.Туул, шинжээч М.Номиндулам, Э.Сувд-Эрдэнэ нар болон техник хангамжийн зохион байгуулалтыг Мэдээллийн технологийн хэлтсийн дарга Ж.Элбэгзаяа, мөн хэлтсийн ахлах референт Ч.Тунгалаг, шинжээч У.Энхжин, Б.Эрдэнэбаяр нар хариуцан ажиллав.
Хуралдаан 3 цаг 51 минут үргэлжилж, 74 гишүүнээс 64 гишүүн хүрэлцэн ирж, 86.5 хувийн ирцтэйгээр 17 цаг 55 минутад өндөрлөв.

   
Тэмдэглэлтэй танилцсан:

ЕРӨНХИЙ НАРИЙН 

БИЧГИЙН ДАРГА





Л.ӨЛЗИЙСАЙХАН

  

   
Тэмдэглэл хөтөлсөн:

ХУРАЛДААНЫ ТЭМДЭГЛЭЛ

ХӨТЛӨХ АЛБАНЫ ШИНЖЭЭЧ



П.ОЮУНГЭРЭЛ
МОНГОЛ УЛСЫН ИХ ХУРЛЫН 2020 ОНЫ НАМРЫН ЭЭЛЖИТ ЧУУЛГАНЫ 

2021 ОНЫ 01 ДҮГЭЭР САРЫН 20-НЫ ӨДӨР /ЛХАГВА ГАРАГ/-ИЙН
 НЭГДСЭН  ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Г.Занданшатар: Улсын Их Хурлын гишүүдийн амгаланг айлтгая. 
Улсын Их Хурлын гишүүд онцгой нөхцөлд хэрэглэх хуралдааны дэгд заасны дагуу цахим хуралдааны Myparliament программыг ашиглан ирцээ бүрдүүлж, нэгдсэн хуралдаан цахимаар оролцож байна аа. 
Улсын Их Хурлын гишүүдийн ирц танхимд 20, цахимаар 24 гишүүн оролцож нийт 44 гишүүний ирцтэйгээр чуулганы хуралдаан нээхэд бэлэн боллоо. 
Улсын Их Хурлын 2020 намрын ээлжит чуулганы 2021 оны 01 дүгээр сарын 20-ны өдрийн нэгдсэн хуралдаан нээснийг мэдэгдье ээ. 
За энэ 7 хоногт би төрсөн өдөр нь тохиож байгаа Улсын Их Хурлын гишүүдэд мэндчилгээ дэвшүүлье. 
1 дүгээр сарын 20-нд Улсын Их Хурлын гишүүн Норовын Алтанхуяг төржээ. 1 дүгээр сарын 23-нд Улсын Их Хурлын гишүүн Тлеуханы Аубакир төржээ. Улсын Их Хурлын гишүүдийнхээ нэрийн өмнөөс Норовын Алтанхуяг, Тлеуханы Аубакир нартаа төрсөн өдрийн мэнд хүргэж, эрүүл энх, аз жаргал, сайн сайхныг хүсэн ерөөе.

Монгол Улсын Их Хурлын чуулганы хуралдааны дэгийн тухай хуулийн 13.4-т гишүүн энэ хуулийн 9.5-д заасан нэгдсэн хуралдаанаар хэлэлцэх асуудлаар тогтсон асуудлыг хойшлуулах, дараалал өөрчлөх, асуудал нэмэх горимын санал гаргах болбол Улсын Их Хурлын даргад, нэгдсэн хуралдааны өмнөх өдрийн арван долоон цагаас өмнө үндэслэл бүхий саналаа бичгээр ирүүлнэ гэж заасан байгаа. За энэ дагуу 1 гишүүн буюу Улсын Их Хурлын гишүүн, Улсын Их Хурлын дэд дарга Салдангийн Одонтуяагаас 2021 оны 01 дүгээр сарын 19-ний өдөр Улсын Их Хурал 03/444 дугаартай албан бичиг ирүүлсэн байна аа. 
Өнөөдрийн чуулганы нэгдсэн хуралдаанаар хэлэлцэх асуудлыг танилцуулъя. 
1.“Монгол Улсын Ерөнхийлөгчийн 2021 оны ээлжит сонгуулийг товлон зарлах, санал авах өдрийг тогтоох тухай” Улсын Их Хурлын тогтоолын төсөл,
2.“Монгол Улсын Ерөнхийлөгчийн 2021 оны ээлжит сонгуульд техник хэрэгсэл хэрэглэх тухай” Улсын Их Хурлын тогтоолын төсөл, 
3.Монголбанкны тухай хуульд нэмэлт, өөрчлөлт оруулах тухай хуулийн төсөл, 
4.Хөдөлмөрийн тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүд, 
5.Музейн тухай хуулийн төсөл, хамт өргөн мэдүүлсэн хуулийн төслүүд,
6.Патентын тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүд, 
7.Үндэсний статистикийн хорооны даргыг томилох тухай асуудал гэсэн ийм долоон асуудал хэлэлцэнэ ээ. 
Улсын Их Хурлын гишүүдээс, бас эмэгтэйчүүдийн бүлгийн гишүүдээс мэдэгдэл гаргаж ирүүлсэн. За үүндээ бол Улсын онцгой комисс, Шадар сайдад хандаж энэ цар тахлын хүнд эгзэгтэй үед онцгой дэглэмийн горимыг мөрдүүлэхдээ, хүнлэг бусаар хүний эрхийг зөрчсөн байдалтайгаар харьцаа харилцаанд бол харуусал илэрхийлж уучлал гуйж, мөн холбогдох албан тушаалтнуудад хариуцлага тооцохыг шаардсан ийм мэдэгдлийг бас гаргасан байна. Тэгээд ээж гэдэг бол энэ хорвоогийн хамгийн хүчтэй үг. Ээжээс төрөөгүй хүн байхгүй, тэр дундаа Монголчууд бид ээжийгээ эх дэлхийтэйгээ зүйрлэж, хүндэлж дээдэлж ирсэн ийм уламжлалтай ард түмэн. Өнөөдөр энэ хүнд хэцүү цаг үед ч гэсэн бид Монгол ёс жаяг, үнэт зүйлээ хүний эрхийг бас гээх учиргүй. Өчигдөр улсын нэгдүгээр төрөх эмнэлэгт ковидын халдвартай төрсөн ээжид гаргасан хандлага, бүдүүлэг, арчаагүй алдааг бид тэвчиж, дуугүй өнгөрөөх ёсгүй. Халдвар дотооддоо алдсан байгаа энэ цаг үед ээж ч бай, хэнд ч бай энэ аюул хэлж ирэхгүй, хийсэж ирэх ийм аюул нүүрлэнэ. Ийм учраас энэ зүй бусаар хандсан хандлага дөнгөж төрсөн эхэд хандсан хандлага бол ид өвлийн хүйтэнд гарсан дүр зураг. Нийгмийг бүхэлд нь цочроолоо. Нийгмийн сүлжээнд ч гэсэн өргөн хэлэлцүүлэг өрнөж байна. 
Тэгээд сэтгэл дутсан, ухаан дутсан, ажилдаа хүйтэн цэвдэг хандаж байгаа энэ дүр зурагтай бид эвлэрэх ёсгүй. За үүнийг Улсын онцгой комисст шаардлага тавьж бид ярьсан. Улсын онцгой комиссын дарга, Шадар сайд Содбаатар энэ талаар хариуцлага тооцохоор холбогдох албан тушаалтнуудад үүрэг чиглэл өгч ажиллаж байгаагаа мэдэгдсэн. Энэ хүнд цаг үед ч гэсэн төрийн бүх шатанд хүнээ дээдэлсэн, хүнлэг үйлчилгээний шинэ стандартыг эрүүл мэндийн болон бусад бүхий л байгууллагууд хэвшүүлэх цаг нэгэнтээ болсон байгааг ганцхан жишээ харуулж байна. Тэгээд Улсын онцгой комисс, Нийслэлийн онцгой комисс, Эрүүл мэндийн яамнаас цар тахалтай тэмцэх ажилд өдөр шөнөгүй, цаг наргүй ажиллаж байгааг ойлгож байна. Тийм учраас энэ хариуцлагагүй үйлдлүүдэд хариуцлага тооцож, нийгмийн хүлээлтэд шударга хандах хандахыг чухалчлан анхаарахыг шаардаж байна. Шинэ төрсөн ээжээс гэр бүлээс нь ард иргэдээс нь уучлалт хүсэж байна аа. 
Монголын төр ард иргэдийнхээ төлөө тасралтгүй, шударга ажиллах үүрэгтэй. Үүнийг ч гэсэн Улсын онцгой комисс онцгой анхаарч ажиллахыг өнөөдөр Шадар сайд Содбаатарт, уулзаж анхаарууллаа. Холбогдох албан тушаалтнууддаа хариуцлага тооцуулахаар Нийслэлийн онцгой комисст, Нийслэлийн Засаг даргад чиглэл өгсөн байна. Дээрээсээ доошоо хүртэл үүнийг онцгой анхаарч ажиллах шаардлагатай гэж үзэж байна аа.
Энэ ташрамд, энэ цар тахлын өргөн барьсан хуулийг Байнгын хороод хэлэлцмээр байна, Баттөмөр дарга аа. Улсын Их Хурлын гишүүдийн хууль санаачлах эрх бол Улсын Их Хурлын онцгой бүрэн эрхэд хамаарна. Үүнийг бол санал авсан, аваагүй янз бүрийн шалтгаан шалтгаар бол хойшлуулаад байж таарахгүй ээ. Тэгээд энэ хүний эрхтэй холбоотой асуудлуудаа шуурхай шийдвэрлээд явъя аа. Тэгэхдээ энэ цар тахлын үед нэг зүйлийг онцгойлон анхааруулмаар байна. Үүнийг улс төржүүлж болохгүй ээ. Хариуцлага сахилгыг хаана хаанаа сайжруулж, иргэнээ дээдэлсэн төр Үндсэн хуулийг сахин биелүүлж ажиллах үүрэгтэй шүү гэдгийг л онцгой анхааруулж байна аа. 
Ингээд Одонтуяа гишүүнээс ирүүлсэн бичгийг уншиж танилцуулъя. Өчигдөр 01 дүгээр сарын 19-ний 16 цагт. 
Их Хурлын дарга танаа. 2020 оны 1 дүгээр сарын 20-ны өдрийн Монгол Улсын Их Хурлын чуулганы нэгдсэн хуралдааны хэлэлцэх асуудлаар Улсын Их Хурлын чуулганы хуралдааны дэгийн тухай хуулийн 13 дугаар зүйлийн 4-т заасны дагуу гишүүн энэ хуулийн 9.5-д заасан нэгдсэн хуралдаанаар хэлэлцэхээр тогтсон асуудлыг хойшлуулах, дараалал, өөрчлөх асуудал нэмэх горимын санал гаргах бол Улсын Их Хурлын даргад нэгдсэн хуралдааны өмнөх өдрийн 17 цагаас өмнө үндэслэл бүхий саналаа бичгээр ирүүлнэ гэж заасны дагуу хэлэлцэх асуудалд санал хэлэх хүсэлтээ хүргүүлж байна аа гэсэн байна аа. 
За ингээд Салдангийн Одонтуяа гишүүн үг хэлнэ ээ. 
С.Одонтуяа: Улсын Их Хурлын дарга, эрхэм гишүүд ээ, Улсын Их Хурлын даргаас асуух асуулт байна. Сая товч хариуллаа. Улсын Их Хурлын дэгийн тухай хуулийн дагуу 2020 оны 12 дугаар сард Туваан тэргүүтэй гишүүд Ковидийн үеийн хуулийг өргөн барьсан байгаа. Ардчилсан намын бүлгийн гишүүд мөн Монгол Ардын намын бүлгийн бас хэсэг гишүүд хууль өргөн барьсан. За эдгээр хуулиудыг 2021 оны 01 дүгээр сарын 08-ны өдөр даргын зөвлөлийн хурлаар Байнгын хороод, Улсын Их Хурлын чуулганаар хэлэлцүүлье ээ гэдэг шийдвэр гарсан байгаа. Гэтэл даргын зөвлөлийн хурал дээр шийдвэрлэчихсэн энэ шийдвэрийг Байнгын хороодын дарга нар үл тоомсорлосон хойшлуулсан. Ингэж дураараа даргын зөвлөлийн хурал дээр шийдчихсэн асуудлыг дураараа хойшлуулж болдог юм уу? Улсын Их Хурлын дарга аа. Энэ дээр, энэ Байнгын хорооны дарга нарт бол хариуцлага тооцох хэрэгтэй. Энэ хууль яагаад яаралтай юм бэ гэхээр маш олон чухал заалтууд орсон. Хэрвээ энэ хуулиа бид нар баталчихсан байсан бол өчигдөр оройн асуудал гарахгүй байх магадлалтай байсан. Энд чинь хүний эрхийн маш олон заалтууд орсон байсан. Нөгөөтээгүүр, би өчигдөр уржигдраас эхлээд төрийн ордны хоёрдугаар давхарт суулт зарласан байгаа. Гадаадад байгаа Монголчуудыг авчирна гэсээр байгаад нэг жилийн нүүр үзлээ. Олон иргэдийн, Тогтохсүрэн дарга аа. Би бас танд хандаж үг хэлэх гэсэн юм. 
Гадаадад байгаа иргэдийн асуудал ноцтой зөрчигдөж байна аа. Маш олон иргэд нас барж байна. Маш олон иргэд орон байргүй орцод хонож байна. Хоолны мөнгөгүй болж байна, сэтгэл зүйн дарамтад орж байна, та нар энийг бүгдээрээ мэдэж байгаа. Мэдээж бид нарын хүүхдүүд хэн нэг нь гадаадад байсан бол одоо онцгой комиссыг зүгээр суулгахгүй. Бүгд л хүүхдээ авчиръя гээд л эцэг эхчүүд гүйж байгаа. Гэтэл яагаад бусдын төлөө бид нар сэтгэл гаргахгүй байгаа юм бэ. Би бол үнэхээр аргаа бараад суулт зарласан. Би 7 сараас эхлээд төрийн байгууллагууд руу энэ олон бичгийг явуулаад үр дүнд төдийлөн хүрэхгүй байна. Мэдээж яах вэ, сайн хийж байгаа ажлууд байгаа. Гэхдээ 1 жил болоход бид нар иргэдээ бүрэн татаж чадахгүй байна. Энэ дээр би Гадаад харилцааны сайдыг хамгийн хариуцлагагүй ажиллалаа гэж үзэж байна. Ер нь Гадаад харилцааны сайдад хариуцлага тооцох хэрэгтэй. Дэлхийн улс орнуудын гадаад яамнууд ёслолын албууд нь маш нарийн цаг минутаар иргэдээ бүгдийг татан авсан байгаа. Монголчууд өнөөдөр тэгж чадаагүй. Тэрнээс болж маш их хохирол амсаж байна. Тэнд хүний эрхийн асуудал яригдахгүй байна. Яагаад бид нар Монголчууд хүний эрх гэдэг асуудлыг дандаа мартдаг юм байна. Өчигдрийн тэр ээжийн асуудал дээр бас л хүний эрх гэдгийг мартсан. Тийм учраас бид энэ хуулиа яаралтай батлах хэрэгтэй байна. Энэ Ардчилсан намын бүлгийн гишүүд, Монгол ардын намын бүлгийн гишүүдийн энэ хуульд энэ иргэдийн эрхийг ноцтой зөрчиж болохгүй маш олон чухал заалт … /минут дуусав/

Г.Занданшатар: 1 минут байхгүй, энэ нөгөө үг учраас асуулт биш учраас яг дэгээрээ. Ингээд. Энэ чинь хэдэн минутаар явсан. Дэгээрээ яг ингээд үг нь таарч байгаа юм байна.
Улсын Их Хурлын тухай хуульд Улсын Их Хурлын онцгой бүрэн эрхэд хэн ч халдаж үл болно оо гэж заасан байгаа. Улсын Их Хурлын онцгой бүрэн эрхүүдийг бол Үндсэн хуульд заасан хууль батлах, нэмэлт өөрчлөлт оруулах, хууль санаачлах, Улсын Их Хурлын гишүүдийн эрхэд хамаарна. Тэгээд энэ эрхийг Байнгын хороодын дарга нар зөрчиж болохгүй ээ. Улсын Их Хурлын гишүүдийн санаачлаад Улсын Их Хурлын даргын дэргэдэх зөвлөлөөр шийдсэн хуулиудыг яагаад хэлэлцэхгүй байгаа юм бэ? Энийгээ, хэлэлц ээ. Даргын дэргэдэх зөвлөлөөр хэлэлцсэн. Тэр цар тахлын хуулиудыг Оюунчимэг, Баттөмөр нарын гишүүдийн санаачилсан хууль байгаа. Одонтуяа, Туваан нарын гишүүдийн санаачилсан хууль байгаа. Тэр 56 гишүүний санаачилсан хууль ч гэсэн хүнд хамаарна. За ер нь энэ Үндсэн хуулийн Арван зургадугаар зүйлд заасан хүний эрхийг хууль боловсруулах, батлах бүх шатандаа гишүүдийг онцгой анхаараач ээ. Засгийн газарт онцгой анхааруулаач ээ гэж яриад байгаа шүү дээ. Үндсэн хуулийн Арван зургадугаар зүйлийн 2 дугаарт хүн эрүүл, аюулгүй орчинд амьдрах эрхээ хамгаалуулах хэрэгтэй. Арван наймдугаар зүйлд байх аа? Тийм ээ. Чөлөөтэй зорчих, улс орон нутаг дотроо чөлөөтэй зорчих, байнга болон түр оршин суух, амьдрах газраа сонгох, эх орондоо буцаж ирэх эрхтэй гэсэн ийм заалтууд бий. Мэдээж цар тахлын үед бол энэ эрх үүргүүд хязгаарлагдаж байгаа юмнууд байгаа. Гэхдээ тэр Гадаад харилцааны сайд ч гэсэн тэр гадаадад байгаа иргэддээ туслах сангаас тодорхой санхүүжилт гаргаад гадаадад байгаа иргэдийн хүндрэлтэй байгаа асуудлыг шийдэхэд зарцуулах, шаардлагатай бол төсөв, мөнгөний асуудлыг шийдэх, дотоодод ч гэсэн ер нь энэ цар тахлын хорио цээрийн дэглэм сахин мөрдөхдөө бас хүний эрхийг дээдлэх, заяамал, төрмөл эрхийг хангах асуудлыг эмнэлгийн, онцгой байдлын цагдаа, тусгай албаны бүх төрийн албан хаагчид хатуу чанд мөрдөж ажиллах үүрэгтэй шүү гэдгийг Улсын Их Хурлын гишүүд, тэр дотор манай эмэгтэйчүүдийн бүлгийн гишүүд, манай Сарангэрэл сайд, Оюунчимэг гишүүн, Гомбилдоогийн, Мөнхцэцэг гишүүн, Бадарчийн Жаргалмаа, Пүрэв-Очирын Анужин, Цэрэнжамцын Мөнхцэцэг, Чинбатын Ундрам, Салдангийн Одонтуяа, Балжиннямын Баярсайхан, Хүрэлбаатарын Булгантуяа, Батсүхийн Саранчимэг гишүүд бас чуулганы танхимд өнөөдөр зориуд ирж энэ саналыг уламжилсныг би зориуд тодотгон тэмдэглэж, анхааруулж хэлж байна аа.
За ингээд хэлэлцэх асуудалд орно оо. 
“Монгол Улсын Ерөнхийлөгчийн 2021 оны ээлжит сонгуулийг товлон зарлах, санал авах өдрийг тогтоох тухай” Улсын Их Хурлын тогтоолын төслийг хэлэлцэнэ ээ. 
Төслийн талаарх Төрийн байгуулалтын байнгын хорооны санал, дүгнэлтийг Улсын Их Хурлын гишүүн, Улсын Их Хурал дахь Монгол Ардын намын бүлгийн дарга Дуламдоржийн Тогтохсүрэн танилцуулна аа.

Эрхэм гишүүн Монгол Ардын намын бүлгийн дарга Дуламдоржийн Тогтохсүрэнг индэрт урьж байна аа.

Д.Тогтохсүрэн: Улсын Их Хурлын дарга, эрхэм гишүүд ээ,
Монгол Улсын Ерөнхийлөгчийн 2021 оны ээлжит сонгууль товлон зарлах,
санал авах өдрийг тогтоох асуудлыг Монгол Улсын Ерөнхийлөгчийн сонгуулийн
тухай хуульд заасны дагуу Улсын Их Хурал тогтоох тул Сонгуулийн ерөнхий
хорооноос 2021 оны 01 дүгээр сарын 06, 14-нд тус тус ирүүлсэн санал, Монгол
Улсын Их Хурлын чуулганы хуралдааны дэгийн тухай хуулийн 93 дугаар зүйлийн
93.1 дэх хэсэгт заасныг үндэслэн Төрийн байгуулалтын байнгын хороо уг асуудлыг
2021 оны 01 дүгээр сарын 19-ний өдрийн хуралдаанаараа хэлэлцлээ.
Монгол Улсын Ерөнхийлөгчийн сонгуулийн тухай хуулийн 8 дугаар зүйлийн
8.1, 8.2 дахь хэсэгт “Улсын Их Хурал Монгол Улсын Ерөнхийлөгчийн ээлжит
сонгуулийг сонгуулийн жилийн 02 дугаар сарын 01-ний өдрөөс өмнө товлон зарлаж, санал авах өдрийг тогтоох, санал авах өдөр нь сонгуулийн жилийн 06 дугаар сарын эхний хагасын аль нэг ажлын өдөр байна” гэсний дагуу Монгол Улсын Ерөнхийлөгчийн ээлжит сонгуулийг 2021 оны 01 дүгээр сарын 25-ны өдрөөс эхлэн товлон зарлахаар, санал авах өдрийг 2021 оны 06 дугаар сарын 09-нд байхаар “Монгол Улсын Ерөнхийлөгчийн 2021 оны ээлжит сонгууль товлон зарлах, санал авах өдрийг тогтоох тухай” Улсын Их Хурлын тогтоолын төслийг боловсрууллаа.
"Монгол Улсын Ерөнхийлөгчийн 2021 оны ээлжит сонгуулийг товлон зарлах,
санал авах өдрийг тогтоох тухай" Улсын Их Хурлын тогтоолын төслийг чуулганы
нэгдсэн хуралдаанаар хэлэлцүүлж батлуулах нь зүйтэй гэсэн саналыг Байнгын
хорооны хуралдаанд оролцсон гишүүдийн олонх санал нэгтэйгээр дэмжсэн болно.
Улсын Их Хурлын эрхэм гишүүд ээ,
Монгол Улсын Ерөнхийлөгчийн 2021 оны ээлжит сонгуулийг товлон зарлах,
санал авах өдрийг тогтоох асуудлыг хэлэлцсэн талаарх Төрийн байгуулалтын
байнгын хорооны санал, дүгнэлтийг хэлэлцэн шийдвэрлэж, “Монгол Улсын
Ерөнхийлөгчийн 2021 оны ээлжит сонгуулийг товлон зарлах, санал авах өдрийг
тогтоох тухай” Улсын Их Хурлын тогтоолын төслийг баталж өгөхийг Та бүхнээс
хүсье. Анхаарал тавьсанд баярлалаа.
Г.Занданшатар: За баярлалаа. Ажлын хэсгийн гишүүдийг танилцуулъя.

Пүрвээгийн Дэлгэрнаран Монгол Улсын Сонгуулийн ерөнхий хорооны дарга, Дугардоржийн Баянсүрэн Сонгуулийн ерөнхий хорооны ажлын албаны дарга, Доржсүрэнгийн Бат-Эрдэнэ Сонгуулийн ерөнхий хорооны Хуулийн хэлтсийн дарга.

Байнгын хорооны санал, дүгнэлттэй холбогдуулан асуулт асууж үг хэлэх Улсын Их Хурлын гишүүд байна уу.

Алтанхуяг гишүүнээр тасаллаа. Цахимаар. Эрхэм гишүүн Тогмидын Доржханд асуулт асууна аа. 
Т.Доржханд: За баярлалаа. Тодорхой нэг хоёр асуулт байна аа. 
1 дүгээрт энэ Ерөнхийлөгчийн сонгуулийн өдрийн товыг зарлаж байна аа. Тэгэхдээ энэ өдөр мөн адилхан нөгөө нэг Сонгинохайрхан дүүргийн 28 дугаар одоо сонгуулийн тойргийн нөхөн сонгуулийг зарлана аа гэж ойлгосон. Энэ ойлголт маань зөв байгаа юу, Ерөнхийлөгчийн сонгуультай цуг энэ нөхөн сонгуулийг цуг хийх гэж байна уу, нэг.

2 дугаарт бол ямар хэмжээний зардал гарч байгаа юм бэ. Ерөнхийлөгчийн сонгуульд ямар хэмжээний зардал гарч байгаа. Дээрээс нь энэ нөхөн сонгуульд ямар хэмжээний зардал гарах юм бэ? Тэгээд үүнтэй холбоотойгоор би маш тодорхой шаардлагыг бол тавьсан. Өмнө нь, одоо ч гэсэн тэрийгээ тавимаар байна. Тэр ард түмний итгэлийг олж авч сонгогдож гарч ирсэн Сумъяабазар гэдэг хүн өөрийнхөө хүсэлтэй дарга болоод явсан. Тэгээд тэр хүн өөрийнхөө хүсэлтээр дарга болж явсан юм бол яагаад тэр хүний зардлыг ард түмэн, татвар төлөгчдийн мөнгөнөөс төлөх ёстой юм бэ гэдгийг би дахиж тавимаар байгаа юм. 
Хэрвээ энэ бол хамаа байхгүй ээ, энэ бол манай Монгол Ардын намын бодлого юм аа, боловсон хүчний бодлого юм аа гэж үзэж байгаа юм бол Монгол Ардын нам энэ зардлыг даах ёстой. Санхүүжүүлэх ёстой гэдэг энэ зарчмын шаардлагыг бас өмнө нь тавьж байсан. Тэгээд энэ шаардлагыг бас одоо 2 дахь удаагаа дахин тавьж байна. Энэ бол шударга зарчим. Цааш цаашдаа олон түмнээсээ итгэл авчхаад сонгогдож гарч ирснийхээ дараа, өө тэнд нэг нүх байна аа, дарга болно оо гээд явдаг. Ийм одоо жишгийг бол бид нар халах хэрэгтэй. Энийг эрүүлжүүлэх хэрэгтэй. Энийг ард түмний мөнгөнөөс ерөөсөө санхүүжүүлж болохгүй. Өөрсдөөр нь мөнгийг нь санхүүжүүлэх хэрэгтэй. Ичих хэрэгтэй. Ийм болохлоор энэ тодорхой 2 асуулт дээр хариулж өгөөч ээ. 
Бас нэг зүйл нь Ерөнхийлөгчийн сонгуулийн тухай хуулийг бид нар 3 долоо хоногийн өмнө баталсан. Тэгээд үүнтэй холбоотойгоор өмнө нь Ерөнхийлөгч … /минут дуусав/

Г.Занданшатар: Тогмидын Доржханд гишүүнд 1 минут.

Т.Доржханд: Тэгэхлээр Монгол Улсын Үндсэн хууль батлагдсан. Үндсэн хуульд цагаан дээр тов тодорхой биччихсэн байгаа. Тэр нь юу байна вэ гэхээр, Монгол Улсын Ерөнхийлөгч зөвхөн 1 удаа 6 жилээр сонгогдох эрхтэй гээд заачихсан байгаа. Тэгээд үүний тайлбарыг бол Ерөнхийлөгчийн сонгуулийн тухай хуульд бол хийх ёстой. Гэтэл манай парламентын гишүүд хийгээгүй. Та нар бүгдээрээ доошоо хараад суучихсан шүү. Тийм болохлоор Ерөнхийлөгчтэйгөө нийлээд Монгол Ардын намын гишүүд ээ, битгий ингэж хуулийг тодорхойгүй байдалд оруулаад бай. Одоо энэ асуудлыг би иргэнийхээ журмаар Үндсэн хуулийн цэцэд хүргүүлсэн байгаа. Тэгээд Үндсэн хуулийн цэц үүнийг нь хуулийнхаа хүрээнд судлаад шийдвэрээ гаргаад ирсэн тохиолдолд эрхэм гишүүд маань энийг бол хуулийн дагуу шийдээрэй. 
Мөн Сонгуулийн ерөнхий хорооны хувьд бас яг энэ асуудал дээр ямар байр суурьтай байгаа вэ гэдгээ бас илэрхийлбэл сайн байна аа. Баярлалаа.

 Г.Занданшатар: Энх-Амгалан дарга, Төрийн байгуулалтын байнгын хорооны дарга асуултад хариулна аа. 
Л.Энх-Амгалан: За Доржханд гишүүн гурван асуулт асууж байна аа. 1 дүгээрт нь бол Доржанд гишүүн ээ, Улсын Их Хурлын Сонгинохайрхан дүүрэгт явагдах нөхөн сонгууль бол энэ Ерөнхийлөгчийн сонгуультай хамт явагдана. 6 сарын 09-ний өдөр хамт явагдана. За ингээд энэ хэрэв Улсын Их Хурлын нөхөн сонгуулийг бид нар тусад нь явуулах бас нэг ийм зүйлүүд яригдаж байсан.

Зардлын асуудал бол 9 дахин нэмэгдэх юм байна лээ. 9 дахин. Хэрэв дангаар нь явуулах юм болбол бараг 10 тэрбум орчим төгрөг зардал гарахаар байсан. Тэгээд бид нар ярьж ярьж, энэ Байнгын хороон дээр ярьж байгаад л хамгийн зөв хэлбэр болбол ингээд хамгийн зардал багатай сонгууль хийх ёстой гэдэг үүднээс нэг 900 орчим тэрбум төгрөг байна уу? Тийм ээ. Зохион байгуулахад. Тэр орчим төгрөг байсан байх. За нарийн, тэр тооцоог бол Сонгуулийн ерөнхий хороо, ажлын хэсэг хариулах ёстой байх аа. 1 дүгээр асуудал. 
2 дугаар асуудал. Та болбол нөхөн сонгуулийн зардал, Ерөнхийлөгчийн сонгуулийг зохион байгуулахдаа зардлын асуудлыг Дэлгэрнаран дарга дэлгэрэнгүй хариулчхаарай. 
3 дугаар таны асууж байгаа асуудал болбол одоогийн Ерөнхийлөгч Монгол Улсын Ерөнхийлөгчөөр дахин сонгогдох, энэ удаагийн Ерөнхийлөгчийн сонгуульд дахин өрсөлдөх ийм боломжтой юу гэсэн ийм асуудал ярьж байгаа юм. Бид нарын өнөөдрийн хэлэлцэж байгаа энэ асуудал болбол нэгдүгээрт Ерөнхийлөгчийн сонгуулийг товлон зарлах асуудал. Хоёрдугаарт болбол энэ сонгуулийн хууль чинь болбол сонгуулийг яаж зохион байгуулах л гэдэг процедурын л хууль байгаа байхгүй юу. Яг тэр нөгөө Ерөнхийлөгчид нэр дэвшиж байгаа шаардлага, Үндсэн хуулийг бид нар ингээд юугаар салбар хуулиар бол тайлбарлаж болохгүй л дээ. Үндсэн хууль дээр болбол Үндсэн хуулийн гучдугаар зүйлийн гучин хоёрт бол Ерөнхийлөгчөөр 50 нас хүрсэн, сүүлийн 5 жилээс доошгүй жил эх орондоо байнга оршин суусан, Монгол Улсын уугуул иргэнийг 6 жилээр зөвхөн 1 удаа сонгоно гэсэн ийм л Үндсэн хуулийн өөрчлөлтийг бид нар хийсэн. 
Ингээд одоо бид нарын хэлэлцэж байгаа энэ хууль болбол сонгуулийг зарлахтай холбоотой Сонгуулийн тухай хууль, Сонгуулийн хуулиа баталсан учраас болбол сонгуулийнхаа товыг … /минут дуусав/

Г.Занданшатар: Эрхэм гишүүн Жамъянхорлоогийн Сүхбаатар цахимаар асуулт асууна. 
Цахимаар 2 гишүүн асуулт асууна. Жамъянхорлоогийн Сүхбаатар, Цэндийн Сандаг-Очир нар байгаа.  Тогмидын Доржханд гишүүний асуултад Дэлгэрнаран дарга. 83. Пүрвээгийн Дэлгэрнаран.

П.Дэлгэрнаран: Доржханд гишүүний асуултад хариулъя аа. За 1 дүгээр асуудал болбол сая Энх-Амгалан дарга хариулчихлаа. Оны өмнө баталсан Улсын Их Хурлын тогтоолоор бол Ерөнхийлөгчийн сонгуультай Улсын Их Хурлын 28 дугаар тойргийн нөхөн сонгуулийг хамтатгаж явуулахаар нэгэнт шийдсэн. Тийм учраас одоо хамтатгаж зохион байгуулахаар Сонгуулийн ерөнхий хороо бэлтгэл ажлаа хийгээд явж байна аа. 
2 дахь асуудал бол зардлын асуудал байгаа. Ерөнхийлөгчийн сонгуулийн нийт зардал болбол 26 тэрбум, төсөвт тусгагдсан зардал. За ер нь 28 дугаар тойргийн нөхөн сонгуулийн зардлыг тооцоолоод үзэхэд бол мөн 900 гаран сая төгрөг болохоор хуульд заагдсан шаардлагатай зардлуудыг бүгдийг нь хамт тооцохоор ийм байсан. Тэгээд энийг хамтатгаж явуулахдаа Улсын Их Хурлын тогтоолоор Байнгын хороон дээр өгсөн чиглэл болбол Ерөнхийлөгчийн сонгуулийн зардалдаа багтааж энэ 28 дугаар тойргийн нөхөн сонгуулийг явуулахаар болж байгаа. Бид нар бол энийг бол одоо энэ Ерөнхийлөгчийн сонгуулийнхаа зардалдаа багтаана аа. 

3 дахь асуудал бол одоогийн Ерөнхийлөгчийг нэр дэвших эрхтэй, эрхгүй юу гэж байгаа. Тэгэхээр Сонгуулийн ерөнхий хороо бол Үндсэн хуулийн асуудлаар ямар нэгэн байр суурь илэрхийлж тайлбарлах эрх байхгүй. Тэгэхээр бол бидэнд бол энэ тухайн Ерөнхийлөгчийн тухай, Ерөнхийлөгчийн сонгуулийн тухай хуулийн хорин есдүгээр зүйлд заасан хориглосон заалтуудад л нийцэж байвал нэр дэвшүүлэх эрх бүхий субъект нь дэвшүүлсэн хүнийг бид нар бүртгэж авах үүрэгтэй. Ийм л юм байгаа юм.

Г.Занданшатар: Ер нь тэгэхдээ төрийн сонгуулийг хувь хүний зардлаар явуулна гэсэн хууль байхгүй. Тэгвэл хууль өөрчлөхгүй болбол төрийн сонгууль төр л зохион байгуулна шүү дээ. 
Одоо эрхэм гишүүн Жамъянхорлоогийн Сүхбаатар.

Ж.Сүхбаатар: За баярлалаа. Тэгэхээр саяын асуудалтай холбогдуулаад би бас нэг зүйл хэлчихье гэж бодож байна. Доржханд гишүүний. Ер нь энэ төрийн сонгууль гээд сая Их Хурлын дарга хэлчихлээ. Тэгээд ер нь зүгээр энэ хувийн зардал, зардал мөнгөндөө байгаа асуудлаар ингэж ярьж болохгүй ээ. Тэгж ярих юм бол одоо цаашдаа парламентын гишүүдийн бараг цалин авахаа болиулъя л гээд байгаа шүү дээ. Хүн төрөлхтөн чинь 1911 он хүртэл энэ Английн парламент бол одоо цалин авдаггүй байсан юм. Дандаа аристократууд буюу язгууртнууд татвар төлдөг хүмүүс энэ Европт чинь төрийн ажил хийдэг байсан байхгүй юу. Яагаад гэвэл би татвар төлдөг. Би язгууртай учраас гэж. Тэгээд төрийн ажлыг бол ингэж одоо зардалтай, чирэгдэлтэй яг хуулиар нь явуулсан юм гэхээр хариуцлагыг нь үүрүүлэх гэж. 
Тэгээд таны хэлээд байгаа тэр Сумъяабазар гишүүний тухайд бол тэр бол улс төрийн хүчний хувьд бол боловсон хүчний бодлого байдаг. Сонгогчдынх нь эрх ашиг хохирохгүй шүү дээ. Тэгээд үнэхээр тэр сонгогчид нь та санаа зовоод байгаа бол тэр Нийслэлийн засаг даргынхаа хувьд тэр Сонгинохайрхан дүүрэгтээ яг ажиллах ажлын фронт дээрээ л байгаа хүн. Үнэхээр та санаа зовоод үнэхээр тэр одоо саналын хуудасны л зардал гарна гэж байна шүү дээ. Тэгээд саналын хуудасны зардалд санаа зовоод байгаа болбол тэрийг төлөвлөх нь үнэхээр нийгмийн хувьд маш чухал. Одоо таны хувьд үзээд байгаа болбол тэр хүн төлчих л байх л даа. Гэхдээ ингэж болохгүй. Энэ дээр хувийн зардлыг төрийн энэ юм руу оруулж ирээд, тэгээд Их Хурлын гишүүн болчихсон учраас сонгогчдын эрх ашгийг хохироосон юм шигээр яриад байгаа байхгүй юу. Сонгогчдын Сонгинохайрхан дүүргийн сонгогчдын эрх ашгийг та хохирсон гэж яаж мэдээд байгаа юм. Тэндээс хэн асуудал тавиад байгаа юм. Танд.  1 асуудал энэ байна. 
2 дугаар асуудал нь Их Хурлын даргад бас хэлэх гэж байгаа энэ Их Хурлын Хяналтын түр хороогоо ажиллуулаач ээ. Өнөөдөр би сонгуулийн юм ярих ёс суртахууны хувьд хүнд байна. Энэ хүмүүс чинь гаднаас ирж чадахгүй гээд ярьж байна. Одоо гадаадад гацчихсан, бүртгүүлчихсэн, хүлээж байгаа хүмүүс байж байна. Дээр нь энэ гадаа, одоо бас хүмүүс чинь цуглаад ингээд асуудал тавьж байна. Их Хуралд чинь хяналт шалгах механизм байна шүү дээ. Хяналтын түр хороо гээд баахан дарга нар орсон шүү дээ. Тэр хэд маань ажилла л даа, энэ чинь 1 эмэгтэйчүүдийн бүлэг нь ганцхан шаардлага тавилаа гээд. Тэгээд нэг шаардаж байна гээд нэг сулхан дуугараад хоцордог. Түр хороо чинь цар тахлын хуулийн биелэлтэд хяналт тавина … /минут дуусав/

Г.Занданшатар: За үг хэлчихлээ дээ. Сүхбаатар гишүүн. Одоо, түрүүн бол мэндчилгээ дэвшүүлсэн. Алтанхуяг гишүүн байгаагүй. Дахиад өнөөдөр төрсөн өдөр нь тохиож байгаа Улсын Их Хурлын гишүүн Норовын Алтанхуягтаа төрсөн өдрийн мэнд хүргэж, эрүүл энх, аз жаргал, сайн сайхныг хүсэн ерөөе өө за. Одоо эрхэм гишүүн Норовын Алтанхуяг гишүүн асуулт асууна аа. 
Норовын Алтанхуяг гишүүний дуу цацруулагчийг өгөөрэй.
Н.Алтанхуяг:  Баяр хүргэсэн та бүхэндээ бүгдэд нь баярлалаа. Надад нэг ийм 3 асуулт байна. 
Эхнийх нь их жижигхэн юм шиг сонсогдож байгаа мөртөө би зарчмын л юм гэж бодож байгаа. Ерөнхийлөгчийн энэ сонгууль 2017 онд 6 сарын 26-ны өдөр болсон юм. Би тэгээд бодохдоо, энэ жил нэг 24 хавьд л болох юм байх гэж бодсон. 6 сарын 9-нд болно гэнэ ээ. Энэ ямар учир утгатайгаар ингэж сонгож авдаг юм бол? Ер нь энэ Монгол Улсад болж байгаа энэ хууль тогтоох байгууллагын гаргаж байгаа шийдвэрүүд бол зарчимд л суурилах ёстой л доо. Ямар нэгэн хэн нэгний санаа бодол, эсвэл нэг нөхөр нэг өдөр судар үзүүлсэнд тааруулах ёсгүй юм аа. 
2 дахь нь би одоо Монгол Ардын намын бүлгийн хүсэл эрмэлзлийг сонирхож асууж байгаа юм. Нэр дэвшигчийн зардал энэ Монгол Улсад энэ сонгууль гэдэг юманд зарцуулж байгаа зардлыг багасгамаар байна. За тэр төрөөс гардаг зардал гардгаараа гардаг юм байж. Одоо Монгол Улсын Ерөнхийлөгчид нэр дэвшиж байгаа хүн чинь ухуулагчийн урамшуулал гэдэг юм өгөхгүй бол дэвшиж чадахгүй байгаа шүү дээ. Би одоо эртээр энэ сонгуулийн хууль ярихад та нараас их гуйсан даа. Тэр нэг ухуулагч нарт өгдөг урамшуулал гэдгийг бол болиулчхаж болохгүй юм уу. Бусад газар ийм юм ерөөсөө байдаггүй юм байна аа. Ардчилсан улс оронд ерөөсөө байдаггүй. Цалин өгч, хүн ажиллуулна гэж байдаггүй. Энэ 10 хэдэн тэрбум төгрөг байхгүй юу. Тэгэхээр одоо нэгэнт баталчихсан хуульдаа та нар өөрчлөлт оруулахгүй юм уу гэж би ингэж асууж байгаа юм. Хэн нь хариулахыг мэдэхгүй. Ардын намын бүлэг, ер нь энэ сонгууль гэж энэ асар их мөнгө төгрөг үрэн таран хийдэг. ЖДҮ-ийн цаана чинь хэдэн компани, нэг 5 тэрбум төгрөг гуйгаад яваад байна шүү дээ. Тэрний мөнгө төгрөгөө эргэж харахгүй юм уу? Хоёр дахь асуулт. 
3 дахь нь болбол би энэ Доржханд гишүүний хэлээд байгааг хэдүүлээ нэг ярьж, хууль болгомоор байна. Энэ мажоритар тогтолцоогоор сонгогдчихсон тохиолдолд … /минут дуусав/

Г.Занданшатар: Алтанхуяг гишүүнд 1 минут өгье.

Н.Алтанхуяг: Ер нь ийм мажоритор тогтолцоогоор сонгогдсон тохиолдолд хэн нэгэн гишүүн өөр ажилд шилжихийг л хаах хэрэгтэй. Пропорционалын элементтэй бол болно. Дараачийнх нь хүн нь сонгуульгүйгээр тэр намаасаа орчихдог учраас болно. Бусад оронд ч тэгдэг. Гэтэл арай хийж нэг баахан зодоон цохион болж байж нэг сонгогдож авчхаад. За би одоо ер нь энэ Их Хурлын гишүүний чинь ажлыг хийхгүй, тэнд нэг өөр даргын ажил хийнэ гээд явдаг болбол яах вэ, та нар хамгаалах л байх л даа. Ер нь бол этик ёс зүй талаасаа бол маш муухай юм бид нар Монголын нийгэмд бий болгож байна. Тэгэхээр энийгээ ингээд хаамаар байна аа. Эсвэл та нар тэр сонгуулийнхаа хуулийг проциональтай болгож өөрчилмөөр байна аа. 
2012 онд тэр Баяр даргын санаачилж, Ардын намын гаргасан хууль бол зөв хууль байсан юм шүү. Тэрнээс хойш 8 жил ухралт хийлээ. Энийгээ, бас та бүхэн анхаарч өгөөч ээ. Тэгэхээр тийм хууль… /минут дуусав/

Г.Занданшатар: Төрийн байгуулалтын байнгын хорооны дарга Лувсанцэрэнгийн Энх-Амгалан асуултад хариулна аа. 
Л.Энх-Амгалан: Алтанхуяг гишүүн яагаад 6 сарын 09-ний өдөр гэдгийг сонгож авч байна вэ? 2017 оны сонгуульд 6 сарын 24-нд болсон гэсэн асуулт асууж байна. За ингээд саяын бид нарын баталсан хуулиар сонгуулийг товлон зарлах, наймын хоёрт болбол ээлжит сонгуулийн санал авах өдөр нь сонгуулийн жилийн 6 дугаар сарын эхний хагасын аль нэгэн ажлын өдөр байна гэж байгаа. Эхний хагасын. Сонгуулийн тухай хуулийн наймдугаар зүйлийг сонгууль товлон зарлах тухай наймын хоёр дээр ийм заалтыг бид нар баталчихсан. 6 сарын эхний хагас. 
Тэгэхээр 6 сарын эхний хагас гэхээр бид нарт ямар хоногууд үлдэж байна вэ гэхээр 6 сарын 04, 6 сарын 11, 18 гээд. Ингээд хэрэв 5 дахь өдөр хийнэ гэвэл. Тэгэхээр ингээд энэ Сонгуулийн ерөнхий хорооноос ирсэн 1 ийм үндэслэл байгаа юм л даа. Ээлжит сонгуулийн санал авах өдөр одоо бүх нийтээр амарна аа гээд хуульчилчихсан. Гэтэл практик дээр бид нар энэ сонгууль зарлах өдрийг 5 дахь өдөр ингээд зарлаад байсан юм байна лээ. Тэгээд 5 дахь өдөр зарлахаар чинь одоо нөгөө хагас сайн, бүтэн сайнд ингээд 3 өдөр амралтын өдөр болчихдог. 6 сарын 4-нд зарлах юм бол 5, 6 нь амралтын өдөр болчхож байгаа юм. 6 сарын 11-нд зарлах юм бол 12, 13 нь амралтын өдөр болчхож байгаа юм. 6 сарын 18-нд зарлах юм бол 19, 20 нь амралтын өдөр болоод нөгөө 6 сард чинь бид нар чинь Монголчууд нэг хөдөө гадаа гардаг. Ингээд 3 өдөр амралтын өдөр ингээд зарлачхаар болбол илүү нөгөө сонгуулийн ирцэд нөлөөлөөд байдаг. Ийм судалгаа байгаа учраас 6 сарын 9 гэдэг нь 3 дахь өдөр. Одоо ингээд таарч байгаа. Энэ ажлын өдөр, өмнөх өдөр нь 6 сарын 08-ны ажлын өдөр, 6 сарын 10 нь бас ажлын өдөр таарах нь болбол сонгуулийн ирцэд их сайнаар нөлөөлөх ийм судалгаанууд гарч байна аа л гэсэн юм. Тэрнээс биш хэн нэгэн ламын шоонд одоо ингээд буучихсан өдөр судрыг бид нар бас дураараа зарлаж байгаа асуудал биш ээ. Энэ болбол хуулиар заасан хүрээндээ энэ өдрийг тогтоосон шүү. Алтанхуяг гишүүн ээ. 
2 дахь асуудал болбол энэ нэр дэвшигчийн зардалтай холбоотой асуудал. Бид нар зөндөө ярьсан шүү дээ … /минут дуусав/

Г.Занданшатар:  За Лувсанцэрэнгийн Энх-Амгалан даргад 1 минут.

Л.Энх-Амгалан:  Бид нар, ер нь цаашдаа Улсын Их Хурлын сонгууль, энэ Ерөнхийлөгчийн сонгуулийг болохоор аль болохоор бага зардалтай л хийх ёстой, ийм зарчим байх ёстой юм байна лээ. Тэгэхээр цаашдаа болбол бид нар энэ улс төрийн намын тухай хуульдаа өөрчлөлт хийнэ. Хуучин болбол сонгуулийн хуулийг чинь одоо бараг үндсэндээ 3 өөр сонгуулийг 1 сонгуулийн хуультай болгоод баахан бантан хутгасан шүү дээ. Харин энэ Их Хурал энэ алдаа завхралыг засаж, Улсын Их Хурлын сонгууль нь Улсын Их Хурлынхаа сонгуулийн хуулиар, орон нутаг нь орон нутгийнхаа хуулиар, Ерөнхийлөгч нь Ерөнхийлөгчийнхөө хуулиар ингэж явж байгаа.

Зардлын дээд хэмжээг болбол Аудитын ерөнхий газар баталдаг. Бид нар энэ Ерөнхийлөгчийн сонгуулийн өргөн барихдаа бас ингээд энэ заавал ч үгүй Их Хурлын сонгууль дээр энэ 200 хүн тутамд ингэж нэг ийм ухуулагч авдаг энэ зардлыг больё оо. 400 хүн тутамд гэж өргөн барьсан. Ардчилсан намын бүлгээс энэ саналыг бүр гаргасан шүү дээ. Та өөрөө бүр санаж байгаа байх. Энэ дотор бид нар зөндөө л маргаан өрнүүлж байсан. Тийм учраас болбол одоо бид нар аль аль нам, улс төрийн хүчнүүд нь болбол энэ улс төрийн сонгууль Монголд хийж байгаа улс төрийн сонгуулийг мөнгөнөөс хамаарал багатай, ийм мөнгө бага зарцуулдаг ийм сонгууль … /минут дуусав/ 

Г.Занданшатар: Одоо эрхэм гишүүн Цэндийн Сандаг-Очир цахимаар асуулт асууна аа. 
Ц.Сандаг-Очир: За баярлалаа. Би энэ сонгуультай холбогдуулаад энэ 6 сарын 9-нд болох сонгуулийг энэ цар тахлын ковидын үеийгээ хэрхэн яаж тооцоолсон бэ гэдгийг асуух гээд байгаа юм аа. Цаашдаа энэ 6 сарын 9 гэхэд энэ сонгуулийн сурталчилгаа явуулах, сонгууль өгөх энгийн горимд шилжиж чадах юм уу, үгүй юу. Өнөөдөр тэрийг хэлж чадаж байгаа хүн байгаа юу, үгүй юу. Нөхцөл байдал гадаадад амаргүй л байна шүү дээ. Герман, Франц улам чангарч байна. Азид Хятад, Япон улам чангарч байна. 
Гэтэл бид нар одоо сонгуулиа хийх нөхцөл бололцоо үүсэхгүй байвал яах юм. Тэрийг сонгуулийн хороо хэрхэн яаж төлөвлөж байгаа юм. Цахимаар явуулах бололцоо боломж байгаа юу гэдгийг нэгд харах гэсэн юм.

2-т одоо төсөв дээр, энэ Ерөнхийлөгчийн сонгуулийг бас бага зардлаар явуулах бололцоо боломж харин ч энэ ковидын үед байгаа юм биш үү? Нэр дэвшигч нар нь аймаг, сум, дүүргүүдээр яваад олон нийтийг цуглуулаад ухуулга сурталчилгаа хийхээсээ илүүтэйгээр харин зурагт, телевизээр тодорхой асуудал дээр мэтгэлцээний маягаар ийм байдлаар сонгуулийн сурталчилгааг шууд зардал багатайгаар хийх бололцоо боломж байгаа юм байна аа гэж ингэж харж байгаа. Тийм учраас энэ тал дээр бас сонгуулийн хороо, Төрийн байгуулалтын байнгын хороо энийг яаж харсан бэ гэдгийг ийм 2 асуултыг асууя аа.
Г.Занданшатар: Хэн хариулах вэ? Төрийн байгуулалтын байнгын хорооны дарга эрхэм гишүүн Лувсанцэрэнгийн Энх-Амгалан хариулна. 
Л.Энх-Амгалан: За 5 сард юу болох, 6 сард юу болохыг бид нар яг өнөөдөр бас хэлэхэд хэцүү. Дараагийн ирэх сард ч бас юу болохыг өнөөдөр хэцүү байна. Тэгээд сая Улсын Их Хурал энэ ковидтэй тэмцэх хуулийнхаа хэрэгжилтийн хугацааг бид нар чинь нэг 7 сарын 1 хүртэл сая Улсын Их Хурал дээр сунгасан. За энэ хугацаанд болбол үнэхээр 7 сарын нэгэн хүртэл энэ Монгол Улсад энэ ковидын нөхцөл байдал хүндрэх, хөл хорио тавигдах ийм нөхцөл байдал үүсэх юм болбол энэ ковидынхоо тухай хуулиар цар тахалтай тэмцэх хуулийнхаа хүрээнд зохион байгуулагдана аа. Энэ дээр тодорхой, одоо зохицуулалтууд энэ хууль дээр орсон байгаа. Сандаг-Очир гишүүн ээ, 1-т.

2-т бол тантай санал нэг байна аа. Ер нь болбол ингээд энэ ковидын үеэр нөгөө хямрал бол боломж гэдэгтэй адилхан. Одоо бид нар энэ төрийн үйлчилгээ, яг одоо цахим төлбөр шилжүүлэхэд маш их зардал багатайгаар. Хүнд сурталгүй ингэж хүргэх ийм боломжууд нь өнөөдөр бий болчихсон байж байгаа. Цахим Монгол гэж бид нар хөтөлбөрүүд хэрэгжүүлж амжилттай хэрэгжүүлж байгаа ийм Монгол. Тэгэхээр энэ хүрээнд ч гэсэн энэ бусад улс орнуудын одоо бид нар Эстони гэж улсаас их жишээ авах дуртай шүү дээ. Цаашдаа болбол Монгол Улсын энэ сонгууль болбол электрон хэлбэртэй шилжих ийм бололцоонууд нь бас байгаа гэж би харж байгаа юм. Тэгээд электрон гарын үсгийнхээ хуулийг хийгээд батлаад тэр аюулгүй байдлынхаа тухай хуулиудыг батлаад ингээд явах юм болбол бас цаашдаа бид нар ийм шилжилтүүдийг хийх бүрэн бололцоо байгаа. Тийм учраас ингээд сонгуулийн үеэр энэ цар тахлын аюул, энэ дэгдэлт ямар хэмжээнд байхыг бол хэн ч хэлж мэдэхгүй. Энэ хэмжээгээрээ одоо байх юм бол ямар хэмжээ, нөгөө хөл хориогоор сонгуулийнхаа, цар тахлынхаа тухай хуулийн одоо ямар горимд бид нар шилжсэн байна, тэр горим дээр яаж сонгуулийг зохион байгуулах вэ гэдэг энэ зохицуулалтууд нь бол бас тодорхой. Тэр ковидын тухай хуулиар байж байгаа. Ер нь бол өнгөрсөн хугацаанд бид нар чинь бас Улсын Их Хурлын сонгууль, орон нутгийн сонгууль 2 том сонгуулиа хийлээ. Бас л яг энэ цар тахлын үеийн л сонгуулиудыг хийсэн, сурталчилгааны тавигдаж байгаа шаардлагуудын асуудлууд ингээд тавигдаж байна… /минут дуусав/

Г.Занданшатар: Ер нь энэ сонгуулийн ерөнхий хорооны дарга нарыг томилогдоход үүрэг чиглэл өгсөн. Цахим онлайн санал хураалтын жишгийг олон улсын туршлагыг Эстони, Гүрж гээд олон улсуудын туршлагыг судалж хэрэгжүүлэх боломжийн талаар Улсын Их Хуралд танилцуулах чиглэл өгсөн байгаа. За дэд бүтэц, зөөлөн болон хатуу дэд бүтцүүд шаардлагатай хууль тогтоомжуудын талаар саналаа танилцуулаарай. Цахим гарын үсэг, хурууны хээ унших энэ цахим технологийн хувилбарууд байна. Одоо энэ хар машинаа яах юм гэдэг асуудал байна. Энийгээ нэг мөр болгох хэрэгтэй шүү, энэ чинь хугацаа нь дуусаж байгаа биз дээ, машины чинь. 
Гишүүд асуулт асууж, үг хэлж дууслаа.

Асуулт, үг хоёр хамт яваад дуусчихлаа. Адьшаа гишүүн ээ, уучлаарай. Та хоцорч орж ирсэн байна. Тийм учраас танд санал өгөх дээрээ ороогүй байна аа. Цагтаа ирж бай. 
“Монгол Улсын Ерөнхийлөгчийн 2021 оны ээлжит сонгуулийг товлон зарлах, санал авах өдрийг тогтоох тухай” Улсын Их Хурлын тогтоолын төслийг баталъя гэсэн саналын томьёоллоор санал хураана аа. 
Санал хураалтыг MyParliament аппликэйшн ашиглаж явуулна аа. 
За гишүүд төхөөрөмжүүдээ бэлдээрэй. Санал хураалтад бэлдээрэй.
Бүртгэлийн санал хураалт явуулъя тест. Бүртгэл. Бүртгэлд ороогүй гишүүд байхгүй байна гэж харагдана шүү.
Санал хураалт явуулна. 
Санал хураалтад 65 гишүүн оролцож 41 гишүүн дэмжиж, 61,5 хувийн саналаар тогтоолын төсөл батлагдлаа.

Тогтоолыг уншиж танилцуулъя аа.

Монгол Улсын Ерөнхийлөгчийн 2021 оны ээлжит сонгуулийг товлон зарлах, санал авах өдрийг тогтоох тухай.

Монгол Улсын Үндсэн хуулийн 25 дугаар зүйлийн 1 дэх хэсгийн 3 дахь заалт, Монгол Улсын Ерөнхийлөгчийн сонгуулийн тухай хуулийн 8 дугаар зүйлийн 8.1, 8.2 дахь хэсгийг үндэслэн Монгол Улсын Их Хурлаас ТОГТООХ нь: 

1.Монгол Улсын Ерөнхийлөгчийн ээлжит сонгуулийг 2021 оны 1 дүгээр сарын 25-ны өдрөөс эхлэхээр товлон зарласугай.


2.Монгол Улсын Ерөнхийлөгчийн анхан шатны сонгуулийн санал авах өдрийг 2021 оны 6 дугаар 09-ний өдөр байхаар тооцсугай.


Энэ тогтоолыг 2021 оны 01 дүгээр сарын 20-ны өдрөөс эхлэн дагаж мөрдсүгэй.


Тогтоолын эцсийн найруулга дээр саналтай гишүүн байна уу.


Алга байна. Эцсийн найруулгыг сонссонд тооцлоо.


Доржханд гишүүний хэлсэн Сонгинохайрхан дүүргийн нөхөн сонгуулийг Ерөнхийлөгчийн сонгуультай 2 сонгуулийг хольж явуулах нь хуульд нийцэхгүй байж магадгүй шүү. Хууль тогтоох байгууллагын сонгууль, Ерөнхийлөгчийн сонгууль 2 хамт явах нь бас зохимжгүй байж магадгүй. Үүнийг хэлэлцэж шийдвэр гаргана гээд Пүрэвдорж гишүүд, Тогтохсүрэн гишүүн санал гаргаад орхисон байгаа, тийм ээ. Энх-Амгалан дарга аа. Наадахыг чинь өөрчилнө гээд. Тогтохсүрэн даргатайгаа яриарай.


Дараагийн асуудалд орно.


“Монгол Улсын Ерөнхийлөгчийн 2021 оны ээлжит сонгуульд техник хэрэгсэл хэрэглэх тухай” Улсын Их Хурлын тогтоолын төслийг хэлэлцэнэ ээ.


Төслийн талаарх Төрийн байгуулалтын байнгын хорооны санал дүгнэлтийг Улсын Их Хурлын гишүүн Жамъянгийн Мөнхбат танилцуулна аа.
Ж.Мөнхбат: Улсын Их Хурлын дарга, эрхэм гишүүд ээ,
Сонгуулийн ерөнхий хорооноос 2021 оны 01 дүгээр сарын 06-ны өдөр
ирүүлсэн саналыг үндэслэн Төрийн байгуулалтын байнгын хороо Монгол Улсын
Ерөнхийлөгчийн 2021 оны ээлжит сонгуульд техник хэрэгсэл хэрэглэх тухай
асуудлыг 2021 оны 01 дүгээр сарын 19-ний өдрийн хуралдаанаараа хэлэлцлээ.
Монгол Улсын Их Хурлын чуулганы хуралдааны дэгийн тухай хуулийн 93
дугаар зүйлийн 93.1 дэх хэсэг болон Сонгуулийн автоматжуулсан системийн тухай
хуульд заасны дагуу Монгол Улсын Ерөнхийлөгчийн 2021 оны ээлжит сонгуулийн
сонгогчдын бүртгэлийн үйл ажиллагаанд бүртгэлийн техник хэрэгслийг, санал авах, тоолох, дүн гаргах үйл ажиллагаанд New image cast санал тоолох төхөөрөмж
хэрэглэхийг тус тус зөвшөөрөхөөр “Монгол Улсын Ерөнхийлөгчийн 2021 оны ээлжит сонгуульд техник хэрэгсэл хэрэглэх тухай” Улсын Их Хурлын тогтоолын төслийг боловсрууллаа.
“Монгол Улсын Ерөнхийлөгчийн 2021 оны ээлжит сонгуульд техник хэрэгсэл хэрэглэх тухай” Улсын Их Хурлын тогтоолын төслийг чуулганы нэгдсэн
хуралдаанаар хэлэлцүүлж, батлуулах нь зүйтэй гэсэн саналыг Байнгын хорооны
хуралдаанд оролцсон гишүүд санал нэгтэйгээр дэмжсэн болно.
Мөн Байнгын хорооны зарим гишүүд сонгуулийн санал тооллогыг 100 хувь гар тооллогыг хамтатган тоолох нь зүйтэй гэсэн саналыг гаргаж байсныг энд дурдах нь зүйтэй. 

Улсын Их Хурлын эрхэм гишүүд ээ,
Монгол Улсын Ерөнхийлөгчийн 2021 оны ээлжит сонгуульд техник хэрэгсэл
хэрэглэх тухай асуудлын талаарх Төрийн байгуулалтын байнгын хорооны санал,
дүгнэлтийг хэлэлцэн шийдвэрлэж, “Монгол Улсын Ерөнхийлөгчийн 2021 оны ээлжит сонгуульд техник хэрэгсэл хэрэглэх тухай” Улсын Их Хурлын тогтоолын төслийг баталж өгөхийг Та бүхнээс хүсье. Анхаарал тавьсанд баярлалаа.
Г.Занданшатар: Ажлын хэсгийг шууд түрүүн танилцуулсан. Сонгуулийн ерөнхий хорооны дарга, ажлын албаны дарга, хуулийн хэлтсийн дарга нар оролцож байна.
Байнгын хорооны санал, дүгнэлттэй холбогдуулан асуулт асууж, үг хэлэх Улсын Их Хурлын гишүүд байна уу. 
Жамъянгийн Мөнхбат гишүүнээр тасаллаа. За эрхэм гишүүн Тогмидын Доржханд асуулт үг хамт явж байна.

Т.Доржханд: За баярлалаа. Их Хурлын даргаас зүгээр нэг хүсэлт байна л даа. Одоо ингээд бид нар нэг Ерөнхийлөгчийг томилох асуудлаа яриад за бас бие биедээ баяр хүргээд ингээд явахлаар яг өнөөдрийн болж байгаа бодит байдал дээр жаахан авцалдахгүй байна аа. Тийм болохоор бид нар энэ коронавирусийн цар тахлын асуудлыг одоо Их Хурал дээрээс бас хянадаг байя. Тайланг нь сонсдог байя. Хариуцлага тооцдог байя гэж нэг Түр хороо байгуулсан шүү дээ. Тэгээд түр хороогоо яаралтай хуралдуулаад энэ өчигдрийн болсон асуудалтай холбоотойгоор яаралтай Их Хурал яривал яасан юм бэ? Тэд ингэж байж бид нар энэ иргэдийнхээ бас амьдрал дээр нийцсэн шийдвэрүүдийг нь тухай болгон ингээд гаргаад явахгүй бол ингээд Их Хурал маань нэр хүндгүй болоод байна шүү. 
Их Хурлын институц маань өөрөө нэр хүндгүй болоод байна шүү гэдгийг … /минут дуусав/

Г.Занданшатар: Хэлэлцэж байгаа асуудалтай холбогдуулж үг, асуулт хэлэхгүй бол нэр хүнд чинь муу болоод байна. 
Т.Доржханд: За тийм болохоор түр хороогоо хуралдуулъя аа. Улсын онцгой комиссын тэргүүнийг чөлөөл өө гэдэг хүсэлтийг би … /минут дуусав/

Г.Занданшатар: Энэ Монгол Улсын Ерөнхийлөгчийн 2021 оны ээлжит сонгуульд техник хэрэгсэл хэрэглэх тухай асуудалтай холбогдуулж асуулт асууж, үг хэлнэ ээ. За эрхэм гишүүн Норовын Алтанхуяг.

Н.Алтанхуяг: Энэ техник хэрэгслээ ч хэрэглэ, тэр түр хороогоо ч хуралдуул. Энэ асуулт, ийм асуулт байгаа. Би энэ хар машинд чинь итгэхээ байгаад удаж байгаа. Мөнхбат гишүүн та давхар дээл өмсөөд манай Засгийн газрын үед Сүхбаатарын талбай дээр баахан жүжиг тавьж байсан. Тэрнээс хойш хар машинд хайртай болчхоод байхаар чинь би бас итгэл алдраад байна. 
Тэгэхээр энэ өмнө нь ямар машин байсан юм, санал тоолох төхөөрөмж. Одоо энэ та нарын биччихээд байгаа нью имиж каст гэдэг чинь шинээр авчхаад байгаа юм уу, өмнөх сонгуулиудад ашиглагдаж байсан юм уу, эсвэл нэг хэсгийг нь бас өөрчилчхөөд байгаа юм уу? Энэ талаар ингээд тодорхой юм хэлж өгөөч. Одоо ерөөсөө энэ Монгол Улсын янз бүрийн сонгуулиудад итгэх итгэл маш их алдарч байна. Би эртээд энэ Сонгуулийн ерөнхий хорооныхноос асуусан. Та нарын энэ хар машин гээд нэрлээд байдаг, энэ санал тоолох төхөөрөмж чинь хаана хадгалагддаг юм, хаанаас тэр санал хураадаг байранд хүрэхэд нь хэн хянаж явдаг юм гэсэн, Тагнуулын ерөнхий газар хянаж явдаг юм гэсэн. Энэ машин нь үнэн худал тоолж байгааг хар толгойгоороо хариуцаж, сонгуулийн өмнө энэ Их Хурлын энд ирж нэг тангараг өргөдөг тийм субъект хүмүүс бий болмоор байна. 
Монголчууд бид нар энэ сонгууль маань үнэнч шударга явж байгаа гэдэгт итгэдэг итгэлтэй болмоор байна. Тэгээд л ингээд л сонгууль сонгуулиар л ингээд л энэ системээ өөрчлөөд л, янз бүр болгоод л. Тэгээд Сонгуулийн ерөнхий хорооныхон бүрэлдэхүүн нь өөрчлөгдөөд л хариуцлага хүлээх хүнгүй болоод л ингэж явж болохгүй дээ. Энэ Монгол Улсын тусгаар тогтнолын асуудал байхгүй юу. Тэгээд мөнгөөр хавчиж хүмүүсийг нэр дэвшихийг хаагаад л, ийм хачин юм ер нь баймааргүй байна. 

Тэгээд энэ Доржханд гишүүний хэлээд байгаа шиг тэр цар тахал гээд юмаа хий л дээ. Тэр хүмүүсээ соль л доо. Аль дээр ярьсан шүү дээ, наадуул чинь ажил хийж чадахгүй юм байна аа гэж. Одоо тэгээд хэчнээн хүний амь … /минут дуусав/

Г.Занданшатар: Эрхэм гишүүн Байнгын хорооны дарга Лувсанцэрэнгийн Энх-Амгалан асуултад хариулна аа. 
Л.Энх-Амгалан: За Алтанхуяг гишүүн ээ, энэ хар машинд бид нар одоо итгэх болсон байх аа. Энэ чинь одоо 9 удаагийн энэ сонгуулиар энэ хар машинаар сонгуулаад бид нар тооллоо шүү дээ. Улсын Их Хурлын 3 удаагийн сонгууль 2012 он, 2016 он, 2020 он, Ерөнхийлөгчийн сонгууль 2013, 2017 оны 2 шатны сонгуулийг энэ машинаараа тооллоо. Орон нутгийн 3 удаагийн сонгуулийг бид нар энэ машинаараа тооллоо шүү дээ. Тэгээд одоо өөрсдөө 3-4 удаа ингээд энэ хар машинаар Улсын Их Хурлын гишүүн болчхоод, тэгээд энэ машиндаа итгэхгүй байна гэж яриад байдаг. Энэ бол жаахан утгагүй л ийм л юм байгаа шүү дээ. Ер нь болбол энэ машин чинь сканер л юм байна лээ шүү дээ. Сканер л байхгүй юу. Тэгээд нэг их ийм айхтар ухаалаг тийм юм шаардаад ингээд байх ч тийм шаардлага юм байхгүй юм байна лээ. Одоо өнөөдөр энэ машинаар дэлхийн бараг ардчилсан сонгууль хийж байгаа улс орнуудын ихэнх нь л яг энэ тоног төхөөрөмжийн технологиор л сонгуулиа хийж байгаа. Баталгаажуулж байгаа. Америкийн нэгдсэн улсын бараг нийт сонгуулиуд чинь 30-40 хувь нь гээд биз дээ? Тийм ээ. 30-40 хувь нь бас энэ компанийн энэ системээр л явдаг юм байна лээ. Тэгэхээр энэ нью имиж каст гэдэг чинь ерөөсөө л нөгөө 2011 онд баталсан хуулийн дагуу авсан. Тэр үед 22 тэрбум орчим төгрөгөөр авсан юм байна лээ. Энэ л систем машин чинь л явж байгаа л юм байна лээ л дээ, Алтанхуяг гишүүн ээ. Тэрнээс биш сонгууль бүрээр машинаа өөрчлөөд сонгууль бүрээр ингээд төр программаа өөрчлөөд байгаа асуудлууд ерөөсөө байхгүй юм байна лээ. 
Харин зүгээр тэр наад машинтай холбоотой асуудлаар сая тэр Алтанхуяг гишүүний хэлсэн яг машины хадгалалт, хамгаалалттай холбоотой асуудлаар Сонгуулийн ерөнхий хороо ерөнхийдөө нэмээд нэг хариулт өгчхөөрэй.

Нэмж хэлэхэд Алтанхуяг гишүүн ээ, Сонгуулийн ерөнхий хороонд нэр дэвшээд Улсын Их Хурлаас томилогдож байгаа улсууд дандаа тангараг өргөж байгаа шүү дээ. Дандаа тангараг өргөж байгаа, тийм. Тийм учраас энэ өнөөдөр ингээд шинэчилж одоо томилогдсон энэ Сонгуулийн ерөнхий хорооны дарга, за ингээд энэ Сонгуулийн ерөнхий хорооны гишүүд болбол шинээр сонгогдсон энэ бүх гишүүд бол өнөөдөр яг төрийнхөө сүлдэд тангаргаа өргөөд л энэ танхимаас гарсан. Тийм учраас энэ хүмүүсийн үүрэг болбол Монголын төрийн сонгуулийг шударга, ил тод … /минут дуусав/

Г.Занданшатар: Баяндүүрэн дарга, 82. Хар машин дээр техникийн дүгнэлт, ажлын алба хариуцаж байгаа шүү дээ. Энэ ч байдаг юм уу, байдаг юм уу, шалгадаг юм уу, шалгадаг юм уу. Одоо Баяндүүрэн дарга Сонгуулийн ерөнхий хороонд хамгийн удаан жил ажиллаж байна. За одоо хариулна.
Д.Баяндүүрэн: Алтанхуяг гишүүний асуултад хариулъя аа. За санал тоолох төхөөрөмжийг болбол 2011 онд Автоматжуулсан системийн тухай хууль батлагдсаны дагуу 2012 оны сонгуулиас бол авч ашигласан. Түрүүн Энх-Амгалан дарга хэллээ, 9 удаагийн сонгууль санал хураалтад болбол ашигласан байгаа. Энэ техник хэрэгсэл маань болбол өөрчлөгдөөгүй анх авсан энэ систем маань болбол явж байгаа. 
Хууль тогтоомжид заасны дагуу техник хэрэгсэл болон серверийг бол энэ төрийн тусгай хамгаалалтын дор хадгалах ийм хуультай байгаа. Энэ хуулийнхаа дагуу болбол Сонгуулийн ерөнхий хороон дээр техник хэрэгсэл маань болбол хадгалагдаж байдаг. За хүргэлтийн явцад болбол бас энэ төрийн одоо хамгаалалт болбол тухайн хэсэг хүртэл нь энэ хамгаалалт маань ингээд явагддаг. Ийм зүйл байж байгаа. 
Энэ техник хэрэгслийн хувьд бол энэ санал тоолох төхөөрөмж маань болбол санал тоолох төхөөрөмжийн хувьд Америкийн одоо энэ манай авсан техник хэрэгсэл болбол 30-40 хувьд нь болбол энэ Америкийн сонгуульд хэрэглэгддэг. 40, 50 хувьд нь болбол Эс энд эс гээд Америкийн компанийн техник хэрэгсэл Америкийн сонгуульд хэрэглэгддэг. Америкийн сонгууль бас энэ техник хэрэгслээсээ гадна дахиад зүгээр сонгогч бол сонголтоо хийгээд санал, зүгээр цаасан саналын хуудсаар аваад саналаа өгөх ийм боломжтой байдаг. Ийм зүйл байж байгаа. Техник хэрэгслийн хувьд бол энэ удаагийн сонгуулиар болбол энэ техник хэрэгслээ болбол ашиглана аа гэдгийг хэлмээр байна аа.
Сонгуулийн ерөнхий хорооны гишүүд болбол хуульдаа тангаргаа өргөсөн байгаа гэдгийг танд хэлье ээ. 
Г.Занданшатар: За Алтанхуяг гишүүн 1 минут.

Н.Алтанхуяг: Энэ хоёр янзын юм байгаа юм л даа. Энх-Амгалан дарга аа. Та дундуур нь ороод их улс төржсөн хариулт өгөөд байгаа юм. Би энэ шударга ёс тогтоосой л гэж байгаа. Монголын нийгмийн бүх салбарт ядаж төрөө байгуулж байгаа хүмүүс бид нар миний өгсөн санал үнэн зөв байгаасай гэдэг итгэлтэй баймаар байгаа юм. Тэгэхээр энэ дундуур нь хулгайч дээрэмчид их болсон. Энэ машинд системд нь халддаггүй юм аа гэхэд локал халдалтуудыг хийх асар өргөн боломжуудтай. Хийсэн ч гэж би ойлгож яваа. Зүгээр та нар одоо 62 учраас хөдлөхгүй байгаа юм. Нэг өдөр сайхан цаг ирэхэд Монголын төр шударга болоход энэ хулгай дээрэм хийсэн олон юмнууд бол илчлэгдэх байх. Тагнуул нь хүртэл оролцоод хийгдсэн юмнууд бол илчлэгдэх байх гэж би бодож байгаа юм. 
Одоо ингээд тулчихсан байгаа тохиолдолд болбол энэ яг газар дээр оччихсон машинууд туулдаг систем, санал тоолдог систем яг хэвийн ажиллаж байгаа. Энэний баталгааг би хангана аа гэсэн ийм … /минут дуусав/

Г.Занданшатар: Баяндүүрэн дарга одоо хамгийн удаан жил ажиллаж байна. 82. Тэгээд баталгаагаа өгөөдөхөөч. Энэ чинь ажлын алба хариуцаж байгаа.

Д.Баяндүүрэн: Алтанхуяг гишүүний асуултад хариулъя аа. Санал тоолох төхөөрөмжийн хувьд болбол Сонгуулийн ерөнхий хороо 

Г.Занданшатар: Үнэн зөв бодитой гэж үзэж байна уу, үгүй юу гэдэг дээр товч тодорхой. Тэр энэ баталгаатай юм уу, үгүй юм уу гээд байна шүү дээ. Техникийн хэрэгсэл чинь.

Д.Баяндүүрэн: За энэ 9 удаагийн сонгуульд бол санал тоолох төхөөрөмж бол бол ашиглагдсан байгаа. Тэгээд энэний дагуу болбол санал тоолох төхөөрөмжийг 50 хувьд нь хүртэл нь саналын хуудсыг тоолдог байгаа. Өнгөрсөн Их Хурлын сонгуулиар бол 41 хувь. Саяын орон нутгийн сонгуулиар бол 51 хувьд нь бол тоолсон.

Санал тоолох төхөөрөмжийн дүн бильний дүн гар аргаар тоолсон дүн бол хоорондоо ямар нэгэн зөрөөгүйгээр ингээд таарч байгаа. Энэ 9 удаагийн сонгуульд бол энийг ашиглаад ингээд явчихсан. Ийм төхөөрөмж өө л гэж хэлмээр байна. 
Г.Занданшатар: Гар аргаар тоолсон. За Ерөнхийлөгчийн сонгуулийн хуульд 50 хувийг нь гараар тоолно оо гэж бас оруулсан гээд. 100 хувь гараар дахиж тоглоно. Тэгэхээр энэ техник хэрэгсэл чинь давхар баталгаажуулж байгаа л хэрэгсэл болж байгаа. 
2 дугаарт 2012 онд одоо Баяндүүрэн дарга аа, шулуухан тэрнийг хэлчхээч дээ. 2012 онд энэ автоматжуулалт системийн хууль батлаад сонгууль явуулаад тэр үед та Ардчилсан намын дарга байж байгаад Ерөнхий сайдаар сонгогдоод тэр үед энэ машин зүгээр ажиллаж байсан. Яг тэр машин тэр программ хангамжийг үргэлжлүүлээд ажиллаж байна аа. Тэгээд таныг ингээд сонгож байх үед сайн ажиллаад одоо буруу ажиллаад байгаа юм болбол байхгүй ээ гэж 50 хувь тоолж байгаа учраас энэ чинь гар аргаар тоолж байгаа юм. За ингээд боллоо. 
Одоо Сайнбуянгийн Амарсайхан гишүүн асуулт асууна аа. Цахимаар.

С.Амарсайхан: Сонгуулийн санал тоолох машинтай холбоотой асуудлууд ер нь сонгууль болохоор л яригддаг аа. Гэтэл яг үнэн хэрэг дээр энэ машинтай холбоотой ямар нэгэн тийм хууль бус эсвэл хулгай зэлгий хийдэг, хакерддаг, барьдаг асуудал байхгүй гэдэг энэ мэргэжлийн байгууллагууд, Сонгуулийн ерөнхий хороо олон зүйл дээр баталсан байдаг. Тэр битгий хэл нэр дэвшигчид хүртэл гар тооллогыг одоо 50-аас доошгүй хувь дээр тухайн тойргийн хийж ямар нэгэн саналын зөрөөгүй гарч байсан ийм олон тохиолдол сонгууль болгоноор байдаг аа. Энэ дээр ганц л асуудал байдаг гэж боддог. Ерөөсөө энэ иргэдэд болон сонгуульд өрсөлдөгч оролцогч намуудад энэ сонгуулийн жилийн өмнө бас нэлээн одоо эртхэн хугацаанд сурталчлан таниулдаг техникийн талаас нь процесс талаас нь, оролцоо, хяналт талаас нь таниулж ойлгуулдаг зүйл их хомс байна аа гэж ойлгодог юм аа. Тэгэхээр сонгуулийн хороо үндсэндээ энэтэй холбоотой ямар ажлуудыг зохион байгуулж байна вэ? Тэгээд сонгуулийн 14 хоногийн хугацаанд л одоо бөөн хэрүүл уруул болоод л явдаг. Наана нь сурталчлан таниулах, ойлгуулах асуудал ер нь хийгддэггүй гэж хэлж болно. Тэрэнтэй холбоотой ямар ажлууд хийгдэж байна, 1 дүгээрт. 
2 дугаарт бол энэ машин ер нь цаашдаа хэчнээн сонгуульд хэрэглэгдэнэ гэж та бүхэн төлөвлөгч төлөвлөж байгаа юм бэ. Сүүлийн үеийн шинэ машин, техник технологи нь дахиад бусад одоо иргэд олон нийтийн сонгогчдын эргэлзээ гарахгүй хэмжээнд ажиллах тэр машин техник судалж байгаа ямар нэгэн судалгаа байна уу? Энэ 2 асуултад хариулж өгөөч.

Г.Занданшатар: 83 Пүрвээгийн Дэлгэрнаран дарга хариулна.
П.Дэлгэрнаран: Амарсайхан гишүүний асуултад хариулъя аа. За энэ сонгуулийн жилийн өмнө болон сонгуулийн санал хураалтын өмнө энэ санал тоолох төхөөрөмж хэрхэн баталгаатай ажиллаж байгаа талаар сонгуульд оролцож байгаа субъектүүдэд сайн тайлбарлаж өгөөч ээ гэдэг асуудалтай болбол бид нар санал нэг байгаа. Энэ талаар бид нар тодорхой ажил зохион байгуулдаг. Жишээлбэл өнгөрсөн орон нутгийн сонгуулийн өмнө бол бид нар бүр зориуд хэвлэл мэдээллээр, онлайнаар шууд дамжуулаад улс төрийн намуудын төлөөллийг оролцуулаад ийм одоо сонгуулийг зохион байгуулж хийсэн. Зүгээр одоо юу гэдэг юм туршилтын сонгуулийг. Туршилтын сонгууль явуулсан. За энэ дээр уг төхөөрөмж болбол хэрхэн программ хангамжтайгаа, хэрхэн найдвартай ажиллаж байгааг бүх ажиглагч нарыг хэвлэл мэдээлэл, нийт иргэд, сонгогчдод нээлттэйгээр бид нар үзүүлсэн. 
За одоо энэ төхөөрөмж маань болбол энэ удаагийн сонгуульд мөн ашиглагдана. За энэтэй холбогдуулаад одоо бид нар болбол энэ сонгуулийн хууль дөнгөж батлагдсан. Батлагдсантай холбогдуулаад бид нар болбол энэ тоног төхөөрөмж техникийнхээ бүрэн бүтэн байдлыг хангах, шалгах ингээд ийм туршилтын ажлуудыг бол хийнэ. Мөн энэ асуудлаар болбол энэ сонгуулийн өмнө болбол одоо бид нар олон нийтэд таниулах ажлуудыг зохион байгуулна аа. 
Цаашид хэр удаан ажиллах вэ гэж байгаа. За энэ одоо 9 удаагийн сонгууль буюу 8 жил одоо болсон төхөөрөмж байгаа. Тэгэхээр энэ болбол одоо мэргэжлийн хүмүүс бол энийг бол одоо хуучирч байна аа. Тийм учраас болбол энийг солих шаардлагатай гэж ингэж ярьж байгаа. Тэгэхээр бид нар энэ удаагийнхаа сонгуулийг болбол энэ төхөөрөмжөөрөө явуулъя. Одоо дараа 2024 оны сонгуулийн өмнө бол бид нар нэлээд цаг хугацаа байгаа учраас энэ уг төхөөрөмжийг сонгох, баталгаажуулах, тэгээд энийг бэлтгэх гээд их цаг хугацаа их ордог… /минут дуусав/

Г.Занданшатар: Лувсанцэрэнгийн Энх-Амгалан дарга асуултад хариулна аа.
Л.Энх-Амгалан: За энэ сонгуулийн хар машиныг тойрсон хардлага сэрдлэгээ одоо зогсоох цаг хугацаа болсон байх аа л гэж бодож байгаа юм. Тэгээд нөгөө алдсан хүн 10 тамтай гэж ярьдаг, унасан бөхөд шалтаг мундахгүй гэж ярьдаг. Тэгээд энэ сонгуульд чинь одоо жил бүхний Улсын Их Хурлын сонгуульд чинь нэг 700-800 хүн нэр дэвшиж өрсөлдөх юм байна лээ шүү дээ. Тийм ээ, тэгээд 76 нь сонгогддог. Аймаг, сум орон нутгийн иргэдийн хуралд бас 20-оод мянган хүн нэр дэвшиж өрсөлддөг 7600 нь сонгогддог байх аа төлөөлөгчөөр сонгогддог. Тэгээд энэ чинь 9 удаагийн орон нутгийн сонгууль, Улсын Их Хурлын сонгууль, Ерөнхийлөгчийн сонгуулийг ийм хэмжээний оролцоотой хүмүүсийн сонгуулийг, ингээд, тэгээд хуулийн зохицуулалт нь хяналтын тооллого хийх ийм зохицуулалттай яваад ирчихсэн байхад энэ дээр одоо ингээд нэг ийм хардлага сэрдлэг бас байж болохгүй байх аа гэж бодож байгаа. Харин цаашдаа ер нь бид нар энэ сонгуулийнхаа тогтолцоог яаж өөрчлөх вэ гэж түрүүн Их Хурлын даргаас өгсөн ийм чиглэл байгаа. Цаашдаа бид нар энэ сонгуулийнхаа ерөнхий одоо байгууллагынхаа энэ хуулийг нэг жаахан өөрчлөх ёстой юм байна лээ, ер нь өөрчилж байна. Үндсэн хуулийн өөрчлөлттэй ч холбогдуулж энэ өөрчлөлтийг хийх ёстой. Энэ байгууллагыг цаашаа энэ жаахан бэхжүүлэх, чадавхжуулах энэ чиглэл рүү бас бид нар энэ одоогийн байгаа хууль ёс нь жаахан шинэ хууль гаргаж, энэ хаврын чуулганаар бас бид нар ярья гэж бодож байгаа. Саяын Амарсайхан гишүүний ярьж, хөндөж байгаа энэ сонгогчдын боловсролын асуудал сонгогчдод сонгуульд оролцогчтойгоо. Энэ хүмүүст мэдээлэл өгөх асуудлууд, зарлах асуудлуудыг бол илүү автоматжсан, хүнээс шалтгаалахгүй ийм маягаар одоо явуулах ийм боломжууд нь бид нарт байгаа. Тэгэхээр энэ хуулиараа хийж өгье. 
Тэр судалгааны төвийн сургалтынх нь төвүүдийг бас байгуулж өгөх иймэрхүү гэх мэтчилэнгээр олон асуудлууд бид нар байгаа. Цахим сонгууль явуулах, бэлтгэлийг хангах, үе шаттай цахим шилжилтүүдийг хийх гэх мэтчилэнгээр ийм олон асуудлууд бас тулгамдаж байгаа. Энэ асуудлууд болбол сонгуулийнх нь тэр төв байгууллагын хуулийнх нь эрх зүйн өөрчлөлтүүдийг нь хийгээд явъя аа гэсэн ийм төлөвлөгөөтэй байгаа. 
Г.Занданшатар: Жамъянгийн Мөнхбат гишүүн үг хэлнэ. 
Ж.Мөнхбат: За Алтанхуяг гишүүн яриад байх шиг байна. Миний нэрийг дурдаад хар машин шатааж байсан энэ тэр гээд. Тэгсэн. Энэ хар машинаар Норовын Алтанхуяг гэдэг хүн 2012 онд Ардчилсан намын дарга байхдаа ялж Ерөнхий сайд болж байсан. Тэгээд тухайн үед бол энэ луйврын шинжтэй юм байна аа гэдгийг би нотлон гаргаж энэ асуудлыг ярьж байсан. Тэр нь юу вэ гэхээр хар машиныг хяналтын тооллогыг тухайн тойрогт хоёрхон машин дээр хэсгийн хороон дээр сонгож сугалж хяналтын тооллого хийдэг байсан. Гар тооллого. Архангай аймагт 2012 оны сонгуулийн хяналтын 2 хэсгийн хороон дээр хийгдэх тооллого санал хураалт болохоос урьд өмнө тодорчихсон байсан. Тэнд тэнд хийнэ ээ гээд. Нэгэнт тодорчихсон газар хүмүүс луйвар хийхгүй, өөр газраа хийдэг. Тийм учраас би хар машиныг шатааж тэмцэл хийж байсан юм аа, Алтанхуяг гишүүн ээ. Тэрний үр дүнгээр 2016 он, 2020 онд 50 хүртэл хувьд нь гар тооллого хийдэг болсон юм. Одоо өнөөдрийн энэ хуулийн заалтаар 100 хувь давхар гар тооллогоор хяналтын тооллого хийдэг болж орж ирж байгаа юм аа, орж ирж байгаа юм. Тийм учраас бол миний тухайн үедээ хийж байсан тэмцэл бол үр дүнгээ хийж, хар машинаараа ч тоолдог. 100 хувь гараараа давхар тоолж баталгаажуулдаг ийм хяналтын давхар тогтолцоотой болж байгаа юм аа гэдгийг нэгдүгээрт хэлье ээ гэж бодож байна. 
Тэрнээс биш өнөөдөр өөрийнхөө ялалт байгуулж Ерөнхий сайд болсон машиндаа эргэлзээд сууж байгаа бол харин би танд нэг зүйлийг хэлэхэд тэнд ямар нэгэн но байсан юм болов уу гэж өнөөдөр ингээд бодож суухад бас хүргэж байна. Ийм зүйлийг хэлье гэж бодож байна. 
Ер нь бол бид нар энэ ардчилсан улс санал өгч байгаа, сонгогчдынхоо эрх ашгийг хүндэтгэх ёстой, эрх ашгийг нь хүндэтгэх ёстой, хүсэлтийг нь хүлээж авч харгалздаг төртэй байх ёстой. Зөвхөн сонгогчдын төдийгүй хүний эрх гэдэг энэ асар том зүйл байна. 1924 оны Үндсэн хуулийг батлахад эмэгтэйчүүд, эрэгтэйчүүдийн нэгэн адил тэгш эрхтэй байна аа, сонгох, сонгогдох эрхтэй гэдэг энэ заалтыг оруулж өгч байсан. 1924 оны Үндсэн хуульд шүү. Энэ бол тухайн үедээ Азидаа нэгдүгээрт, дэлхийд дөрөвдүгээрт бичигдэж байсан эмэгтэйчүүдийн тэгш эрхийн жендерийг хүндэтгэсэн ийм улс орон, улс үндэстэн бид нар болж байсан. Ингээд ярих юм бол олон юмнууд байгаа. Жишээлбэл одоо энэ Хүний эрхийн комисс ажлаа сайн хийх хэрэгтэй. Өнөөдөр нийгэм даяараа ярьж байгаа. Гадаа жагсаал цуглаан, тэмцэл хийж байгаа. Тэр эмэгтэйд одоо нялх үетэй эмэгтэйг амаржих газраас авч явж байгаа энэ байдал ч гэсэн өнөөдөр бид нар иргэдийнхээ хүний эрхэнд яаж хандаж байгаа вэ гэдгийн нэгэн одоо илэрхийлэл болсон. Тийм учраас энэ дээр бол алдаа гаргасан хүмүүст бол хатуу хариуцлага тооцогдох ёстой. Хөхөө өвлийн хүйтнээр ингэж ийм байдлаар Монголын төр иргэддээ хандаж болохгүй гэдэг дээр бол би зарчмын байр суурьтай байгаа. Түүнтэй адилхан сонгогчдынхоо эрх ашгийг ч гэсэн бид нар хүндэтгэн хамгаалж байх ёстой. Саналыг нь хамгаалж байх ёстой гэдгийг одоо бас дахиж онцолж хэлье. 
Г.Занданшатар: Гишүүд асуулт асууж, үг хэлж дууслаа. 
Одоо санал хураалт явуулна аа. 
“Монгол Улсын Ерөнхийлөгчийн 2021 оны ээлжит сонгуульд техник хэрэгсэл хэрэглэх тухай” Улсын Их Хурлын тогтоолын төслийг баталъя гэсэн саналын томьёоллоор санал хураалт явуулна аа. 
За техник, хэрэгслийн хууль дээр. 
Санал хураалт. Санал хураалтад 65 гишүүн оролцож 34 гишүүн дэмжиж 52,3 хувийн саналаар энэ санал дэмжигдлээ.

За дараагийн асуудалд орно оо. 
Банкны тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүдийн анхны хэлэлцүүлгийг үргэлжлүүлэн явуулна аа. 
За асуулт асууж, үг хэлж дууссан байгаа. 
 Саяын тогтоолын эцсийн найруулгыг уншаад сонсгочихъё оо. 
“Монгол Улсын Ерөнхийлөгчийн 2021 оны ээлжит сонгуульд техник хэрэгсэл хэрэглэх тухай”. 

Сонгуулийн автоматжуулсан системийн тухай хуулийн зургаадугаар зүйлийн зургаагийн нэгийн нэг дэх заалтыг үндэслэн Монгол Улсын Их Хурлаас ТОГТООХ нь:

1.Монгол Улсын Ерөнхийлөгчийн 2021 оны ээлжит сонгуулийн сонгогчдын бүртгэлийн үйл ажиллагаанд бүртгэлийн техник хэрэгслийг, санал авах, тоолох, дүн гаргах, үйл ажиллагаанд нь иью имиж каст санал тоолох төхөөрөмж хэрэглэхийг тус тус зөвшөөрсүгэй. 
Энэ тогтоолыг 2021 оны 01 дүгээр сарын 20-ны өдрөөс эхлэн дагаж мөрдсүгэй. 
Эцсийн найруулга дээр саналтай гишүүн байна уу. Алга байна. Эцсийн найруулгыг сонссонд тооцлоо. 
За дараагийн асуудалд орно оо. 
Банкны тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүдийн анхны хэлэлцүүлгийг үргэлжлүүлэн явуулна аа. 
За асуулт, санал дуусаад үг хэлсний дараа зарчмын зөрүүтэй санал 23 саналаар санал хураахын өмнө Ардчилсан намын бүлгээс завсарлага авсан. За Ардчилсан намын бүлгийн дарга Дашдондогийн Ганбат завсарлагын хугацаа дууссан тул үг хэлэх үү?  Ганбат дарга алга байна аа. Завсарлагын хугацааг дууссанд тооцлоо. 
Ажлын хэсгийн гишүүдийг танилцуулъя. Ганбямбын Дөлгөөн Монголбанкны Тэргүүн дэд ерөнхийлөгч, Дэмбэрэлдашийн Баярсайхан Санхүүгийн зохицуулах хорооны дарга, Ариунбат Монголбанкны Бүтцийн өөрчлөлтийн газрын дарга байх аа. Найманжингийн Ариунбат. Лхагвын Ившинхорлоо Монголбанкны Бүтцийн өөрчлөлтийн газрын Бүтцийн банкны бодлогын хэлтсийн захирал, Ёндонгийн Мөнхбат Монголбанкны Бүтцийн өөрчлөлтийн бодлогын газрын Бүтцийн өөрчлөлтийн хэлтсийн захирал, Өлзийбатын Мөнхбаатар Монголбанкны Хууль, эрх зүйн газрын Эрх зүйн бодлогын хэлтсийн ахлах мэргэжилтэн, Баттулгын Дөлгөөн Санхүүгийн зохицуулах хорооны Үнэт цаасны газрын ахлах референт, Мөнхсайханы Батсайхан Монголбанкны Хууль, эрх зүйн газрын Эрх зүйн бодлогын хэлтсийн мэргэжилтэн.

Одоо Байнгын хорооноос гаргасан зарчмын зөрүүтэй саналын томьёоллоор санал хураалт явуулна. Зарчмын зөрүүтэй 23 санал байгаа. За санал хураалтдаа бэлдэнэ ээ.
Эдийн засгийн байнгын хороо дэмжсэн санал байна.
1. Төслийн 1 дүгээр зүйлийн 1 дэх заалт буюу 4.2 дахь хэсгийг доор дурдсанаар өөрчлөн найруулах: 

“4.2.Банкны системд нөлөө бүхий банк нь нээлттэй хувьцаат компани хэлбэртэй, бусад банк хувьцаат компанийн хэлбэртэй байна.” Санал гаргасан Улсын Их Хурлын гишүүн Ганибалын Амартүвшин, Хассуурийн Ганхуяг, Болдын Жавхлан, Тогмидын Доржханд, Баттөмөрийн Энхбаяр. Цаашид “ажлын хэсэг” гэнэ ээ.

Дэмжсэн, дэмжээгүй 3 хүртэлх гишүүн үг хэлж болно. Бөхчулууны Пүрэвдорж гишүүнээр үг тасаллаа. Бөхчулууны Пүрэвдорж.

Б.Пүрэвдорж: 4.2 бол банк нь нээлттэй хувьцаат хэлбэртэй байна гэснийг нь Байнгын хороо дээр өөрчлөөд системд нөлөө бүхий нээлттэй хувьцаат компани хэлбэртэй байна. Бусад банк хувьцаат компани хэлбэртэй байна гэж байгаа. Энэ бол гуя дагаж хүзүү гэдэг юм орж ирж байна гэсэн үг. Өөрөөр хэлбэл бусад бүх системийн ач холбогдолгүй банкнууд бүгдээрээ хувьцаат компани болж үүнийгээ тодорхой хэмжээгээр борлуулна гэсэн үг. Энэ хууль дээр 1 зүйлийг орхигдуулсан нь бол татварын асуудал байгаа. Өнөөдөр банкнууд, жижиг банкнууд ч тэр бүгдээрээ бид нарын асуудал яригдахгүй байгаа юм чинь гээд орхиж байж магадгүй. Хүссэн хүсээгүй дараа нь банкнууд бүгдээрээ хувьцаагаа борлуулж таарна. 33 хувийн эзэмшил, одоо жишээ нь 1 банк дээр 3 хүн 33 хувь байлаа гэхэд 20 хувиа үлдээгээд 13 хувиа борлуулна гэсэн үг. 
Дунджаар нэг банк өөрийн хөрөнгө нь 400 тэрбум төгрөг байлаа гэхэд тэр 400 тэрбум төгрөгөөсөө нийтдээ 40 хувийг нь борлуулна гэсэн үг байхгүй юу. Тэгэх дээр 40 хувиасаа ингээд татвараа бодно. Өөрөөр хэлбэл 3 тэрбум хүртлээ 10 хувиар төлчхөөд үлдсэн нь 3 тэрбумаас дээшээ борлуулалтын орлогоо 25 хувийн татвараар төлнө өө. Хэрвээ эрх шилжүүлэх юм бол бүр 30 хувийн татвар төлнө. Өнөөдөр ингээд Монголбанк нэг талаараа банкнуудыг дүрмийн сангаа нэмэгдүүл гэдэг ийм шаардлага тавьсан байгаа. Тэр дүрмийн сангаа нэмэгдүүлэх талаар арга ядаж байгаа тэр банкнуудыг ингээд буцаагаад татвараар хамаг мөнгийг нь өөрөөр хэлбэл 400 тэрбум төгрөгийн өөрийн хөрөнгөтэй банк бол 40-өөд тэрбум төгрөгийн татвар төлөгдөөд явах байхгүй юу. Ийм хүнд нөхцөлд энэ банкнуудыг авааччихаад цар тахлын үед энэ банкнуудыг эрсдэлд оруулахаар ийм заалт энд явж байгаа. Ер нь бол цар тахал тийм ойрхон хугацаанд дуусчихгүй. Тийм учраас энэ банкнуудыг ийм эрсдэлд аваачиж байгаа. Заавал энэ банкны хувь руу тодорхой хүмүүс санаатайгаар орох ийм боломжийг нээсэн. Жижиг банкнуудыг хязгаарласан ийм хууль явж байгаад их харамсаад байгаа.
 Тэгэхээр ер нь өнөөдөр хууль санаачлагчид бол системийн ач холбогдолтой банк гэж нээлттэй хувьцаат компани гаргах гэж олон нийтэд пиар, гишүүдэд зориулж пиар хийчхээд цаанаа жижиг компаниуд ч гэсэн системийн ач холбогдолгүй банкнууд ч гэсэн энэ хувьцаат гэдэг нэрийн дор нээлттэй хаалттайгаа заагаагүй учраас дараа нь энэ банкнуудыг Дээд шүүхийн тайлбар ч юм уу бусад юу байдаг юм эрх зүйн үндэслэлээр нээлттэй болгож үүнийг хувьцааг нь заавал борлуулах. 20 хувьд нь барих ийм ... /минут дуусав/
Г.Занданшатар: Өөр үг хэлэх гишүүн байхгүй юу. Санал хураалт явуулна аа. Бэлтгэлээ хангаарай. Санал хураалт.
56,9 хувийн саналаар энэ санал дэмжигдлээ. Санал хураалтад 65 гишүүн оролцож, 37 гишүүн дэмжсэн.

2. Төслийн 1 дүгээр зүйлийн 2 дахь заалт буюу 27.5 дахь хэсгийн 27.5.4 дэх заалтыг хасах. Санал гаргасан ажлын хэсэг. Санал хураалт.
Санал хураалтад 65 гишүүн оролцож 44 гишүүн дэмжиж, 67,7 хувиар энэ санал дэмжигдлээ.

3. Төслийн 1 дүгээр зүйлийн 5 дахь заалт буюу 3.1.20 дахь заалтыг доор дурдсанаар өөрчлөн найруулах: 


“3.1.20.“банкны системд нөлөө бүхий банк” гэж банкны хөрөнгө, өр төлбөрийн хэмжээ, төлбөрийн систем дэх гүйлгээний нийт дүнд эзлэх хувь, банкны үндсэн үйл ажиллагаа, санхүүгийн тогтолцоо дахь хамаарал зэрэг шалгуурыг нэгэн зэрэг баримтлан банкны тогтолцоонд нөлөөтэй гэж Монголбанкнаас тогтоосон банкийг.” Санал гаргасан ажлын хэсэг. Санал хураалт.
Санал хураалтад 65 гишүүн оролцож 44 гишүүн дэмжиж 67,7 хувийн саналаар санал дэмжигдлээ.

4. Төслийн 2 дугаар зүйлийн “, банкны хувьцаа эзэмших хязгаарлалтыг тооцох” гэсний дараа “, тогтоох” гэж нэмэх. Санал гаргасан ажлын хэсэг. Санал хураалт.

Санал хураалтад 65 гишүүн оролцож 41 гишүүн дэмжиж 63,1 хувийн саналаар санал дэмжигдлээ.

5. Төслийн 2 дугаар зүйлийн “30.3 дахь хэсгийн “бүрэн эрхт төлөөлөгчийн” гэсний дараа “оролцоо”, “саналаар” гэсний дараа “хурал, хурлын шийдвэр” гэж” гэснийг доор дурдсанаар өөрчлөн найруулж, 2 дугаар зүйлээс хасаж 3 дугаар зүйлд шилжүүлэх:

  “30.3.банкны нөхцөлт удирдлага хэрэгжүүлсэн тохиолдолд хувьцаа эзэмшигчийн эрхээс үл хамааран бүрэн эрхт төлөөлөгчийн оролцоо, шийдвэрээр хурал, хурлын шийдвэр хүчин төгөлдөр болно.” Санал гаргасан ажлын хэсэг. Санал хураалт.
6.Төслийн 2 дугаар зүйлийн “3.1.12 дахь заалтын “хувьцаа эзэмшигчийг” гэсний дараа “банкны хувьцааны эцсийн өмчлөгчийн эрхийг шууд бусаар хэрэгжүүлдэг этгээдийг;” гэж,” гэснийг доор дурдсанаар өөрчлөн найруулж, 2 дугаар зүйлээс хасаж 3 дугаар зүйлд шилжүүлж, үүнтэй уялдуулан төслийн 3 дугаар зүйлийн 12 дахь заалтын 3.1.12 дахь заалтын ““эзэмшигчийг” гэснийг “эзэмшигч” гэж,” гэснийг хасах.

“3.1.12.“банкны нөлөө бүхий хувьцаа эзэмшигч” гэж банкны хувьцааны тав ба түүнээс дээш хувийг дангаар болон холбогдох этгээдийн хамт эзэмшиж байгаа этгээд, тэдгээрийн эцсийн өмчлөгч хүн, эсхүл банкны бодлого, шийдвэр болон удирдлагад нөлөөлөхүйц хувьцаа эзэмшигч, түүний эцсийн өмчлөгч хүнийг;” Санал гаргасан ажлын хэсэг.
Бөхчулууны Пүрэвдорж гишүүн үг хэлнэ.

Б.Пүрэвдорж: Банкны тухай хуулийн 73 дугаар зүйл дээр БЭТ-ийн бүрэн эрх бол маш их байгаа. Өнөөдрийн эрх нь ч асар их байгаа. Тэгтэл дахиад нэмэгдүүлээд маш их өндөр эрхүүдийг авч байгаа. Тэгэхээр одоо БЭТ томилогдлоо гэхэд одоо жишээ нь хувьцаа шилжүүлэхтэй холбоотой янз янзын банканд нөлөө бүхий хувьцаа эзэмшил дээр асуудал гарлаа гэхэд БЭТ томилогдоод, БЭТ нь асуудлаа шийдвэрлээд явах ийм боломжтой болж байгаа. Өөрөөр хэлбэл энэ БЭТ-ийн гаргасан шийдвэрийн дагуу урд нь бол одоо юу байдгийн банкны өөрийнх нь өмчлөлтэй холбоотой шүүхэд гомдол гаргах, бусад гомдол төрийн байгууллагад гаргах эрх байдаг байсан бол одоо гомдол гаргах эрхгүй болж байгаа юм. Өөрийнхөө өмчийн талаар гомдол гаргах эрхгүй болгож энэ хууль орж ирж байгаа. Энэ бол хүний өмчлөх Үндсэн хуульд заагдсан тэр эрх рүү шууд халдсан ийм заалт болж байгаа. Тэгэхээр энэ хуулиар бол иргэн хүн өөрийнхөө өмчийн талаар банкныхаа тэр өмчийн талаар гомдол гаргах эрхгүй зөвхөн нэхэмжлэл гаргана гэж байгаа. Тэгээд тэр шийдвэр гаргаад Монголбанк шийдвэр гаргалаа гэхэд түүн дээр зөвхөн нэхэмжлэл гаргана. Өөрөөр хэлбэл надад ийм хохирол учирсан. Тэр хохирлоо нэхэмжлэх эрх л нээгдэж байгаа. Бусдаар бол өөрийнх нь өмчийн маргааныг шүүх хэлэлцэх боломжгүй болгож ийм хууль оруулж ирсэн. Энэ бол Үндсэн хуулийн маш том заалтыг зөрчсөн ийм заалт болж байгаа шүү. Энэ дээр маш анхааралтай байгаарай гэдгийг хэлье.
Г.Занданшатар: Ер нь БЭТ томилох нөхцөл үүсч байгаа чинь өөрийн хөрөнгийн нийт активын харьцаа шаардлагатай хэмжээнээс доош орно гэдэг чинь өөрийнхөө хөрөнгийг идэж дуусаад хадгаламж эзэмшигчийн хөрөнгө рүү орох эрсдэл, бусдын хөрөнгөнд эрсдэл учруулах нөхцөл үүсэж байгаа учраас ийм хязгаарлалт үүсчхээд байж байгаа юм. Тэгэхгүй бол энэ бүх ажил нь болохоо байчхаад байна лээ.

За үг хэлж дууслаа. Санал хураалт явуулъя.

Санал хураалтад 65 гишүүн оролцож, 39 гишүүн дэмжиж, 60 хувийн саналаар санал дэмжигдлээ.

Хадгаламж эзэмшигчдийн хөрөнгө эрсдэлд орж байгаа нөхцөлд л ийм байгаа.

7. Төслийн 2 дугаар зүйлийн “3.1.16 дахь заалтын “хяналт шалгалтаар” гэсний дараа “банкны зохистой засаглал алдагдсан буюу” гэж,” гэснийг доор дурдсанаар өөрчлөн найруулж, 2 дугаар зүйлээс хасаж 3 дугаар зүйлд шилжүүлэх: 

 “3.1.16.“банкны нөхцөлт удирдлага” гэж Монголбанкны хяналт шалгалтаар банкны зохистой засаглал алдагдсан, эсхүл банк богино хугацаанд хэвийн үйл ажиллагаа явуулах боломжгүй болсон, эсхүл банкны удирдлагыг хэрэгжүүлж байгаа этгээд, албан тушаалтан хуулийг ноцтой зөрчсөн нь банкны үйл ажиллагааг алдагдуулах нөхцөл үүсгэсэн, эсхүл банк их хэмжээний алдагдал хүлээх эрсдэл нэмэгдсэн, төлбөрийн чадвар муудаж байгаа нь тогтоогдсон бол тухайн банкны хэвийн үйл ажиллагааг хангах, санхүүгийн байдлыг нь сайжруулах зорилгоор банкны удирдлага, зохион байгуулалт, санхүү, үйл ажиллагаатай нь холбогдуулан хуульд заасны дагуу Монголбанкнаас авч хэрэгжүүлэх цогц арга хэмжээг;” Санал гаргасан ажлын хэсэг. Санал хураалт.
Санал хураалтад 65 гишүүн оролцож, 41 гишүүн дэмжиж 63,1 хувийн саналаар санал дэмжигдлээ.

8. Төслийн 2 дугаар зүйлийн ““ажил, үйлчилгээ” гэсний дараа “, энэ хуульд заасан үйл ажиллагааг эрхлэхэд зайлшгүй шаардлагатай үйл ажиллагаа.”” гэснийг ““хууль тогтоомжоор хориглоогүй” гэсний өмнө “энэ хуульд заасан үйл ажиллагааг эрхлэхэд зайлшгүй шаардлагатай,”” гэж өөрчлөх. Санал гаргасан ажлын хэсэг. Санал хураалт.

Санал хураалтад 65 гишүүн оролцож, 42 гишүүн дэмжиж, 64,6 хувийн саналаар энэ санал дэмжигдлээ.

9. Төслийн 3 дугаар зүйлийн 1 дэх заалт буюу 36 дугаар зүйлийн 36.2.1 дэх заалтын “Засгийн газраас үүсгэн байгуулсан банк болон” гэснийг “энэ хуулийн” гэж өөрчлөх гэж өөрчлөх. Санал гаргасан ажлын хэсэг. Санал хураалт.

Санал хураалтыг хүчингүй болголоо. Салдангийн Одонтуяа гишүүн үг хэлнэ.

С.Одонтуяа: Тэгэхээр энэ хэрвээ төр өөрөө 100 хувь өмчлөлийн системтэй банк байвал зарахгүй, хувийн банкнууд бол хувьцаагаа зар гээд байгаа юм шиг л байна л даа. Тэгэхээр энэ чинь өрсөлдөөнд илэрхий шударга бус байдлыг бий болгоно оо. Би бол ер нь эдийн засагчийн хувьд бол аливаа шинэчлэл реформын төлөө байдаг. Гэхдээ энэ хууль чинь хэтэрхий цаг үеэ олоогүй юм биш үү. Бид нар ковидын үед байгаа гэдгээ маш сайн ойлгох ёстой. Хэдэн банкнуудыг юу гэдгийн хэтэрхий их орлого олчихлоо, ашиг олчихлоо гээд бас нэлээд тиймэрхүү лобби яваад байгаа юм шиг байна. Гэвч бид нар Сингапурын банк шиг болох гэж байгаад Венесуэлийн банк шиг болчих вий дээ. өнөөдөр хүмүүсийн худалдан авах чадвар ямар байна, энэ зах зээл дээр чинь шат дараалалтай хувьцааг чинь арилжих ёстой. Тэгээд нийт эргэлдэж байгаа мөнгийг нь үзэхээр эдийн засгийн бараг дотоодын нийт бүтээгдэхүүний 10 шахуу хувьтай тэнцэх хэмжээний мөнгийг хоёрхон жилд гаргаж хувьцаа авна гэж байгаа юм. Ийм зүйл ер нь боломжгүй шүү дээ. 
Тэгэхээр ямар үед ямар хууль санаачилж байна гэдгээ манай банкны эдийн засагчид сайн тооцоолсон юм уу. Ядаж нэг 5 жил гээд анх Монголбанкнаас орж ирж байсан. Монголбанкнынхан үүнийгээ мэдээд оруулж ирсэн байгаа байх. Гэтэл одоо энэ чинь 2 юм уу 3 жил болчихсон. Бид нар ковидынхоо эдийн засгийн хямралыг давах гэсээр байтал 2, 3 жил болно. Тэгэхээр энэ банкнуудаа би дахиад хэлье, Сингапурын банк шиг болгох гэж байгаад Венесуэлийн банк шиг болгочих вий. Бид нар чинь социализмаар хөгжөөд байгаа юм уу капитализмаар юм уу. Тэгэхээр капиталистгүй капитализмыг бий болгох гээд та нар бүр дордуулчих вий. Энэ реформоо маш буруу цаг үед хэтэрхий энэ салбарын асуудлыг самарч байх шиг л харагдах юм. Тэгээд би өөрөө яг банкны эдийн засаг ч биш болохоор буруу ойлголттой байж магадгүй. Тэгээд хувийн банк, төрийн банк гээд ийм 2 өөр давуу эрхтэй байх нь зохимжгүй гэдгийг бас хэлж байна. Энэ саналыг дэмжихгүй ээ.
Г.Занданшатар: Хувьцаат компани паблик компани бол капитализмын дээд хэлбэр ээ л гэж хэлж байгаа юм л даа. Ингээд санал хураалт явуулъя.
Санал хураалтад 65 гишүүн оролцож, 35 гишүүн дэмжиж, 53,8 хувийн саналаар санал дэмжигдлээ.
10. Төслийн 3 дугаар зүйлийн 1 дэх заалт буюу 36 дугаар зүйлийн 36.3-36.11 дэх хэсгийг доор дурдсанаар өөрчлөн найруулж, дугаарыг өөрчлөх:

“36.3.Банк шинээр хувьцаа болон хувьцаанд хамаарах үнэт цаас гаргах, хувь нийлүүлсэн хөрөнгийн хэмжээ, бүтцэд өөрчлөлт оруулах, аливаа этгээд нөлөө бүхий хувьцаа эзэмшигч болоход  Монголбанкнаас тухай бүр зөвшөөрөл авах бөгөөд нөлөө бүхий хувьцаа эзэмшигчийн хувьцааны хэмжээ, бүтцэд өөрчлөлт оруулахад Монголбанкнаас тогтоосон шалгуурыг үндэслэн мэдэгдэх, зөвшөөрөл авахтай холбоотой харилцааг энэ хуулийн 36.11-д заасан журмаар зохицуулна.
36.4.Энэ хуулийн 36.3-т заасан зөвшөөрлийг авахдаа банк хувь нийлүүлэх хөрөнгийн гарал үүсэл, тухайн этгээд нь хууль, журмын шаардлагыг хангасан эсэхийг баримтаар нотлох үүрэгтэй бөгөөд уг шаардлагыг хувьцаа эзэмших хугацаандаа тогтмол хангана.

36.5.Энэ хуулийн 36.4-т заасан баримт нь үнэн зөв, бодит байдалд нийцсэн байх шаардлагатай бөгөөд энэ шаардлагыг хангаагүй тохиолдолд энэ хуулийн 27.1.5-д заасан үндэслэл үүснэ.

36.6.Монголбанк банкны нөлөө бүхий хувьцаа эзэмшигчийн хувьцааны хэмжээ, бүтцэд өөрчлөлт орох, хувьцаа, хувьцаанд хамаарах үнэт цаас нэмж гаргах зөвшөөрөл хүссэн өргөдлийг хүлээн авч, энэ хуульд заасан шаардлага, шалгуурыг хангасан, баримт бичиг бүрэн гүйцэд бүрдсэнээс хойш 60 хоногийн дотор зөвшөөрөл олгох эсэх тухай шийдвэр гаргаж энэ талаар банканд мэдэгдэнэ.

36.7.Нөлөө бүхий хувьцаа эзэмшигч болох, нөлөө бүхий хувьцаа эзэмшигчийн хувьцааны хэмжээ, бүтцэд өөрчлөлт оруулахыг Монголбанк зөвшөөрөөгүй, эсхүл энэ хуульд заасан шаардлага, шалгуурыг хангаагүй бол тухайн хувьцаа нь саналын эрхгүй, ногдол ашиг авах эрхгүй байна.

36.8.Энэ хуулийн 36.7-д заасны дагуу зөвшөөрөл аваагүй хувьцаа, хувьцаанд хамаарах үнэт цаасны хэмжээг Монголбанк банкны өөрийн хөрөнгөөс хасаж тооцох бөгөөд хувьцаа эзэмшигч нь хувьцааг сүүлд авсан дарааллаар 30 хоногт багтаан хуульд заасан хязгаарлалтад хүрэх хэмжээнд худалдах, шилжүүлэх үүрэгтэй.

36.9.Энэ зүйл нь энэ хуулийн 19, 20 дугаар зүйлд заасан банк байгуулах, банкны хувьцаа, хувьцаанд хамаарах үнэт цаас эзэмших иргэн, хуулийн этгээд, тэдгээрийн холбогдох этгээдэд нэгэн адил хамаарна.
36.10.Үнэт цаасны өмчлөх эрхийн бүртгэл, хадгаламжийн үйл ажиллагаа эрхлэх байгууллага нь банкны хувьцаа эзэмшигчийн бүртгэлийн талаарх дэлгэрэнгүй мэдээг Монголбанканд ирүүлнэ.

36.11.Банкны хувь нийлүүлсэн хөрөнгийн хэмжээ, бүтцэд өөрчлөлт оруулах, шинээр хувьцаа, хувьцаанд хамаарах үнэт цаас гаргах, хувьцаагаа нийтэд санал болгох, банкны хувьцааг худалдах, шилжүүлэх, үүнтэй төстэй бусад хэлцэл хийх болон аливаа этгээд банкны нөлөө бүхий хувьцаа эзэмшигч болох, нөлөө бүхий хувьцаа эзэмшигчийн хувьцааны хэмжээ, бүтцэд өөрчлөлт оруулахад энэ хуулийн 36.3-т заасны дагуу тогтоосон шалгуурыг үндэслэн Монголбанканд мэдэгдэх, зөвшөөрөл авах журмыг Монголбанк Санхүүгийн зохицуулах хороотой хамтран батална.
  36.12.Банкны хувьцаа эзэмшигч нь хувьцаа, хувьцаанд хамаарах үнэт цаасыг барьцаалах, Монголбанкны зөвшөөрөлгүйгээр банканд буцаан худалдахыг хориглоно. Санал гаргасан ажлын хэсэг. 
Пүрэвдорж гишүүн үг хэлнэ ээ. Пүрэвдорж, Тэмүүлэн, Доржханд гишүүнээр тасаллаа. 
Б.Пүрэвдорж: Тэгэхээр 9 дээр л гол нь хэлэх гэсэн юм л даа. Тэгэхээр ер нь бол төрийн Засгийн газраас үүсгэн байгуулсан банк гэдэг дээр нь бол энэ банкны систем хоёршлын систем ажиллаад бол үнэхээр яах вэ эдийн засгийг илүү шинэ шатанд гарахад маш нөлөө үзүүлсэн. Тэгэхдээ банкны эздийн хэтэрхий их бизнест оролцдог энэ зүйлийг хязгаарлах нь бас зөв гэж үзэж байгаа. Гэхдээ энэ төрийн банк байгуулах нь бол маш том эрсдэл авчирч байна аа гэж би үзэж байгаа. 
Өөрөөр хэлбэл Төрийн банк дээр байж байна. Төрийн банк дээр 1 өдрийн дотор 20 тэрбум төгрөг Шиньжан шиньпан гэж компанид улс төрчдийн нөлөөгөөр гараад явчихдаг. Үүнээс нь болж Засгийн газар хохирдог. Тэгээд Хөгжлийн банк маань өнөөдрийн байдлаар гуравхан тэрбум төгрөгийн үлдэгдэлтэй. Асар их мөнгөнүүд бүгдээрээ зээл болоод гараад явчихсан. Их Хурлын 3 гишүүн хүртэл 33 тэрбум төгрөгт холбогдоод л явж байна. Иймэрхүү улс төрчдийн нөлөө ордог. Том албан тушаалтнуудын нөлөө ордог энэ Төрийн банк дээр тусгайд нь арга хэмжээ авч байгаад нь харамсаад байгаа юм. Энэ бол ийм төрийн өмч илүү давамгайлсан байх нь бол цаашдаа зах зээлийн нөхцөл байдалд маш ноцтойгоор хохирол учруулна аа л гэж үзэж байгаа юм. Өөрөөр хэлбэл бусад банкнууд ижил хүсэл, өрсөлдөх тэр боломжийг нь илүү хаасан. Тэгээд дээрээс нь улс төрчдийн нөлөө ордог энэ зүйл цаашдаа байх ёсгүй ээ л гэж би Одонтуяа гишүүний гаргасан саналыг дэмжиж хэлж байгаа юм.
Г.Занданшатар: Ганзоригийн Тэмүүлэн гишүүн 

Г.Тэмүүлэн: Тэгэхээр би бас энэ 36 дугаар зүйлтэй холбогдуулаад энд ер нь зүгээр банкны хувьцаа эзэмшигч нарт тавигдаж байгаа шаардлага ч гэдэг юм уу энэ асуудлуудтай холбогдуулж 1 саналыг хэлэхгүй бол болохгүй байна аа. Улсын Их хурлын дарга аа, та энэ дээр нэг онцгой анхаарах ёстой ажлын хэсэгт чиглэл өгөх ёстой 1 заалт байгаа шүү. 36.18.2. энэ асуудалд юу байна вэ гэхээр ерөөсөө энэ эдийн засаг өмчлөх эрх олон нийтийн аюулгүй байдал, ашиг сонирхол, авлига, үндэсний болон хүн төрөлхтний аюулгүй байдал, энхтайвны эсрэг гэмт хэрэг үйлдэж байгаагүй хүн банкны нөлөө бүхий хувьцаа эзэмшигч байх боломжтойгоор тусгачихсан байгаад байгаа. Хувьцаа эзэмшигч байх боломжтой тусгачихсан. 
Тэгээд би энэ заалт эхнээсээ ажлын хэсэг дээр ер нь яагаад ороод ирчихсэн юм бол би гайхаад байгаа. Тэгээд энд ерөөсөө тухайн хүн магадгүй юу гэдгийн энэ Эрүүгийн хуулиар өмнө нь гэмт хэрэг үйлдээд түүндээ тохирох ялаа аваад түүндээ тохирох ял шийтгэлээ өөрөө үүрээд дууссан бол дахиад тэр хүнд ирээдүйд бий болох боломжоос нь ирээдүйд ажил хөдөлмөр эрхлэх эрхийг нь гэдэг юм уу энэ хязгаарлах энэ заалт бол байж болохгүй гэж хараад байгаа шүү. Үүнийг бид нар ажлын хэсгийн түвшинд 2 дугаар хэлэлцүүлэг дээр зайлшгүй засаж залруулах ёстой. Бид нар хүний одоо юу гэдгийн Монгол Улсын Үндсэн хууль дээр заасан 2, 3 асуудал байдаг шүү дээ. Үндсэн хуулийн 2 дугаар зүйл дээр. Ардчилсан ёс, шударга ёс, тэгш байдал гэдэг асуудлууд шүү дээ. Тэгэхээр хүнийг юу гэдгийн тухайн магадгүй хүүхэд залуу зандан насандаа 10, 20 жилийн өмнө гэмт хэрэг үйлдсэн байж болно шүү дээ. Тэр хүнийг насаар нь бид нар ингэж ямар нэг байдлаар хувьцаа эзэмшигч байх, эсвэл юу гэдгийн банкны үйл ажиллагаа эрхлэх гэдэг юм уу энэ эрхийг ажил хөдөлмөр эрхлэх эрхийг нь хязгаарлаж болохгүй ээ. Энэ бол хэн нэгнийг гэмт хэрэг үйлдсэнийх нь төлөө насан туршид нь хуулийн дагуу хязгаарлалт тогтоож байгаа асуудал бол тухайн тэр эрүүгийнх нь хуулийн ял шийтгэлээс гадна давхар хариуцлага хүлээлгэж байгаа. Давхар ял үүрэг хүлээлгэж байгаа энэ заалт шүү. Энэ бол маш буруу асуудал. Бид нар ямар сайндаа л тэр хүмүүс чинь нийгэмших ёстой, ажил хөдөлмөр эрхлэх ёстой асуудал байгаад байгаа. Тэгээд би Их Хурлын даргыг энэ дээр та ажлын хэсэгт яг энэ саяын тэр 36.18.2 дээр чиглэл өгөөч ээ. Үүнийг засаж залруулах ёстой. Энэ бол Үндсэн хууль зөрчиж байгаа асуудал байна аа. Хүний эрх ашгийг одоо юу гэдгийн ноцтойгоор зөрчиж байгаа. Тэр тэгш байдлыг хангахгүйгээр эргээд ирээдүйд тэр тэгш бус байдлыг бий болгож байгаа асуудал шүү. Энэ бол хүний эрхийн маш ноцтой асуудал байгаад байгаа. Тэгэхээр би энэ бол. 
Г.Занданшатар: Санал хураалт дээр 36.18.2 гэж байхгүй шүү дээ.

Г.Тэмүүлэн: Санал хураалт дээр байхгүй. Гэхдээ бид нар энэ ажлын хэсгийн түвшинд анхаарах зайлшгүй шаардлагатай. 36 дугаар заалттай холбоотой энэ хувьцаа эзэмшигч нартай холбоотой тавигдаж байгаа шаардлагын асуудлууд байгаа. Энэ дээр та чиглэл өгөөд яахгүй бол ер нь дараа дараадаа ингэж хуулиуд дээр үүнийг оруулж ирэх нь маш ноцтой асуудал байгаа юм аа л гэдгийг хэлэх гээд байгаа юм.
Г.Занданшатар: Яг энэ санал хураалттай бол холбоотой биш юм байна. Тогмидын Доржханд гишүүн.
Т.Доржханд: Баярлалаа. Банкны шинэчлэлийг хийх ёстой гэж  маш хав хатуу байр суурьтай байсан эвсэл бол манай эвсэл байгаа. Тэгээд энэ эвслийн зүгээс бид санхүүгийн секторыг шинэчлэх энэ бүтцийн өөрчлөлтийг хийх нь бол өнөөгийн Монгол Улсын эдийн засагт хамгийн чухал юм аа гэдэг ийм байр суурь дээрээс оролцож энэ ажлын хэсэгт нь орсон.
Тэгээд үүнийгээ бид нар хийх хэрэгтэй. Тэгээд үүнтэй холбоотойгоор бас нэг гишүүддээ жаахан мэдээлэл өгчихмөөр санагдаад байна. Тэр нь юу байна гэхээр банкны шинэчлэл, реформ гэдэг юм чинь урт хугацаанд хийгддэг зүйл бас биш шүү. Нэг.
2 дугаарт бид нар 30 жилийн хугацаанд энэ санхүүгийн сектор гэдгийг банк гэж харчихсан, банк гэдэг бол хайрлаад хамгаалаад нүдний цөцгий мэт авч явахгүй бол эдийн засгаа татаад унагаачихдаг юм аа гэсэн ойлголтоор цементэлж ирсэн шүү. Тэгээд үр дүнд нь банкнууд нь саяхан хүртэл төрийнхөө дээр гараад суучихсан. Ингээд захиалгын ийм төртэй болсон тохиолдол Монголын түүх шүү. Үүнийг чинь шинэчилье ээ, өөрчилье өө гээд явж байгаа. Нэг. 
Харин яг энэ протоколд бас зориуд тэмдэглүүлмээр байгаа юм. Тэр нь юу байна вэ гэхээр энэ Төрийн банкны асуудал юм аа. Төрийн банкийг анх үүсгэн байгуулахад би Сангийн яаманд байсан. Дараа нь Хадгаламжийн банкийг нийлүүлж байхад Санхүүгийн бодлогын газрын даргыг нь хүлээж авч байсан юм аа. Тухайн үеийн Монголбанкны Ерөнхийлөгч ердөө хагас жилийн дотор үүнийг буцаагаад хувьчилчихна аа гэсэн ийм байдлаар бид нар үүнийг анх зохицуулалтуудыг нь хийж байсан. Шилжилтийн банкаа гэсэн байдлаар. Гол зорилго нь хадгаламж эзэмшигчдийн эрсдэлийг төр үүрье, хариуцъя гэсэн ийм л агуулгаар явж байсан. Гэтэл одоо ингээд 9 жил болчихлоо. Одоо энэ ингээд намын томилгоо болчихсон. Одоо энэ институцыг бид нар хувь руу шилжүүлэх хэрэгтэй. Өрсөлдөөнийг тэгш хангах хэрэгтэй. Энэ дээр би хэдийгээр ажлын хэсгийн гишүүн ч гэлээ гэсэн байр суурь бол энэ дээр өөр байгаа шүү. Тэгээд үүнийг бол манай ажлын хэсгийн зүгээс ярьж байгаад Засгийн газрын шугамаар түүнийх нь хувьчлах объектуудынх нь жагсаалтад оруулаад Засгийн газар түүгээрээ хувьчилдаг байя аа гэдэг ийм ойлголт дээр бид нар хүрсэн шүү. Үүгээр явна шүү. 
Тэгэхээр Тавантолгой нь байна уу, Эрдэнэт нь байна уу, Төрийн банк нь байна уу, хэн байна уу. Эд нар бол хувь руу шилжинэ ээ. Гэхдээ манай энэ зарчим бол зөв. Тэр нь засаглал нь бол зөв байх юм аа. Хувьцаат компани нээлттэй Хөрөнгийн биржээр дамжаад явдаг байя аа гээд. Энэ бол хөрөнгийн зах зээл дээр том эргэлт болно шүү. Зөвхөн банкнаас бид нар зээл авдаг байсан энэ тогтолцоо чинь өөрчлөгдөөд тэр эх үүсвэр чинь хөрөнгийн зах зээл рүү компанийн бонд болоод мөн Засгийн газрын бонд бусад санхүүгийн арга хэрэгслүүд болоод энэ хөрөнгийн зах зээл чинь үүснэ шүү. Энэ бол бид нарын хүсэж байгаа санхүүгийн зах зээл. Зөв эрүүл тогтолцоо. 
Өнөөдрийн манай санхүүгийн тогтолцоо бол өвчтэй тогтолцоо. 90-95 хувь нь зөвхөн банк хариуцдаг. Банк нь хадгаламж эзэмшигчдийн мөнгийг авдаг. Түүгээрээ дуртай төрийн өмчийг болон хувийн өмчийг дээрэмдэж авдаг энэ тогтолцоог бид нар өөрчлөх нь зүйтэй гэдэг дээр ажлын хэсэг бол ... /минут дуусав/
Г.Занданшатар: За санал хураалт явуулна аа. Санал хураалт.

Санал хураалтад 65 гишүүн оролцож, 38 гишүүн дэмжиж, 58,5 хувийн саналаар санал дэмжигдлээ.
Тэмүүлэн гишүүн ээ, тэр 38.12 чинь нөгөө саяын саарал жагсаалт, Мөнгө угаах, терроризмыг санхүүжүүлэхтэй тэмцэх тухай хууль энэ тэр дээр тавигдаж байдаг шаардлага учраас байхаас өөр аргагүй. Гэхдээ түүнтэй холбож тодорхой болгож тайлбарлаж найруулгын засвар хийх шаардлагатай байж магадгүй. Тийм чиглэл өгч байна. 

Ингээд одоо 11 дэх санал. Төслийн 3 дугаар зүйлийн 1 дэх заалт буюу 36 дугаар зүйлийн 36.18.5 дахь заалтын “хангалттай” гэснийг хасах. Санал гаргасан ажлын хэсэг. Санал хураалт.
Санал хураалтад 60 гишүүн оролцож 42 гишүүн дэмжиж 70 хувийн саналаар санал дэмжигдлээ.

12. Төслийн 3 дугаар зүйлийн 1 дэх заалт буюу 36 дугаар зүйлийн 36.18.6 дахь заалтыг доор дурдсанаар өөрчлөн найруулах:

“36.19.6.өөрөө, эцсийн өмчлөгч нь төрийн өндөр албан тушаалтан бус байх.” Санал гаргасан ажлын хэсэг. Бөхчулууны Пүрэвдорж, Ширнэнбаньдын Адьшаа нараар үг тасалъя.

Б.Пүрэвдорж: Энэ эцсийн өмчлөгч гэдэг үгтэй холбоотой л үг хэлье. Ер нь бол банкны сайныг ярьж байна. Тэгэхдээ мууг нь бас ярих хэрэгтэй. Өнгөрсөн хугацаанд бол банкны эзэд бол хадгаламж эзэмшигч нарын мөнгөөр бизнес хийдэг. Янз янзын арга хэмжээ, санхүүгийн хэрэгсэлд оруулдаг. Ийм зүйл асар их байсан. Тэгээд энэ банкны эзэд өөрсдөө 1 сая төгрөгийн хөрөнгийг 1 тэрбум төгрөгөөр үнэлчихдэг. Тэгээд тэрийгээ бизнест хэрэглэдэг. Ийм зүйл байсан. Зарим банкнууд дээр энэ нүх бол асар их томорсон байгаа. Тийм учраас ихэнх нэлээн олон банкнууд бол яг энэ хуулийг энэ хувьд нь дайраад байгаа энэ дайралт дээр чимээгүй байж байгаа. Яагаад гэвэл эцсийн өмчлөгч гэдэг тэр хариуцлагаас мултрах гэж хичээж байгаа. Өөрөөр хэлбэл энэ улс төрийн нөлөөгөөр ч байдаг юм уу одоо нэг банкны үүдэн дээр шүхэр бариад зогссоноос болоод банк дампуурсан гэдэг шиг ямарваа нэгэн асуудал гараад энэ банк эрсдэлд орлоо гэхэд тэр өөрийнх нь хийж байсан тэр асуудлаас болоод банк эрсдэлд орох тэр эцсийн өмчлөгчөөс л энэ банкийг жижиглэснээр зугтаж байгаа шүү. Энэ дээр бас анхааралтай байгаарай гэж бас энэ хууль санаачилж байгаа энэ хуулийг баталж байгаа хүмүүст хэлье.
Г.Занданшатар: Энэ санал Үндсэн хуулийн өмчлөх эрхтэй холбоотой асуудал бас сонгох, сонгогдох эрхтэй холбоотой асуудлуудтай зөрчилдөж, Үндсэн хуультай зөрчилдөж байж магадгүй шүү. Монголбанкныхан бол бүр юу гэж оруулсан юм байна лээ. Улс төрийн албан тушаалтнуудыг бүгдийг нь оруулсан юм байна лээ. Тэр чинь бас яг эрх зүйн хувьд зөрчилтэй байж магадгүй. Энэ чинь хувьцаат компанийн хувьцааг худалдаж авах эрх хүн болгонд жишээлбэл байх уу үгүй юу гэдгээс эхлээд. За санал хураалт явуулъя.
Санал хураалтад 60 гишүүн оролцож, 40 гишүүн дэмжиж, 66,7 хувийн саналаар энэ санал дэмжигдлээ.

13. Төслийн 3 дугаар зүйлийн 2 дахь заалт буюу 73 дугаар зүйлийг доор дурдсанаар өөрчлөн найруулах:

“73 дугаар зүйл.Төлбөр барагдуулах дараалал

73.1.Төлбөрийн нэхэмжлэлийн шаардлагыг банкны эрх хүлээн авагч банкны хөрөнгийг худалдан борлуулсан, захиран зарцуулсан, төлөгдсөн орлогоос хангахад доор дурдсан дарааллыг баримтална:

73.1.1.бусдын амь нас, эрүүл мэндэд учруулсан гэм хорыг арилгуулах тухай шүүхийн шийдвэрийг үндэслэн тухайн банкнаас гаргуулж байсан төлбөр;

73.1.2.банкны эрх бүхий албан тушаалтнаас бусад ажилтны хөдөлмөрийн хөлсний доод хэмжээг тав дахин нэмэгдүүлснээс хэтрэхгүй цалин хөлс;

73.1.3.банкны эрх хүлээн авагчийн үйл ажиллагааны зардал;

73.1.4.иргэний Банкан дахь мөнгөн хадгаламжийн даатгалын тухай хуульд заасан нөхөн төлбөр төлөх даатгагдсан хадгаламжаас бусад мөнгөн хадгаламжийн төлбөр;

73.1.5.иргэний Банкан дахь мөнгөн хадгаламжийн даатгалын тухай хуульд заасан нөхөн төлбөр төлөх даатгагдсан хадгаламжаас бусад харилцах дансны төлбөр;

73.1.6.хуулийн этгээдийн Банкан дахь мөнгөн хадгаламжийн даатгалын тухай хуульд заасан нөхөн төлбөр төлөх даатгагдсан хадгаламжаас бусад мөнгөн хадгаламжийн төлбөр;

73.1.7.хуулийн этгээдийн Банкан дахь мөнгөн хадгаламжийн даатгалын тухай хуульд заасан нөхөн төлбөр төлөх даатгагдсан хадгаламжаас бусад харилцах дансны төлбөр;

73.1.8.Банкан дахь мөнгөн хадгаламжийн даатгалын тухай хуульд заасны дагуу даатгагдсан хадгаламж эзэмшигчийн шаардах эрхийг шилжүүлэн авсан Хадгаламжийн даатгалын корпорацын шаардлага;

73.1.9.Банкан дахь мөнгөн хадгаламжийн даатгалын тухай хуулийн 7.2.1, 7.2.2, 7.2.3-т заасан хадгаламжийн даатгалд хамаарахгүй мөнгөн хадгаламжийн төлбөр;

73.1.10.Хадгаламжийн даатгалын сангийн хөрөнгө;


73.1.11.Засгийн газарт төлөх өр төлбөр, албан татвар;


73.1.12.Монголбанкны шаардах эрх бүхий төлбөрийн шаардлага;


73.1.13.Банкан дахь мөнгөн хадгаламжийн даатгалын тухай хуулийн 7.2.4, 7.2.5, 7.2.6-д заасан хадгаламжийн даатгалд хамаарахгүй хадгаламжийн төлбөр;

73.1.14.зээл, өрийн хэрэгслийн гэрээнд банкны бусад өр төлбөр, хоёрдогч өглөгийн дарааллаас өмнө байхаар заасан зээл, түүнтэй адилтгах өр төлбөр;

73.1.15.бусад өр төлбөр;

73.1.16.хоёрдогч өглөг.

73.2.Банкны эрх хүлээн авагч нь төлбөр барагдуулахдаа гэрээний дагуу тухайн банкны өрийг түүнд ногдох актив хөрөнгийн хамт бүхэлд нь буюу хэсэгчлэн энэ хуулийн 73.1 дэх хэсэгт заасан дарааллын дагуу бусдад шилжүүлж болно.

73.3.Банкны хөрөнгийг худалдан борлуулсан орлого нь нэхэмжлэлийн шаардлагыг хангахад хүрэлцэхгүй бол дарааллын эхний төлбөрийг бүрэн барагдуулсны дараа түүний дараагийн нэхэмжлэлийн шаардлагыг хангана.

73.4.Нэг дараалалд орсон хэд хэдэн төлбөрийг нэгэн зэрэг барагдуулах боломжгүй бол тухайн төлбөр бүрийн хэмжээнд хувь тэнцүүлэх замаар нэхэмжлэлийн шаардлагыг хангана.

73.5.Энэ хуулийн 73.1-д заасан төлбөрийг бүрэн барагдуулсны дараа үлдэх хөрөнгийг тухайн банкны хувьцаа эзэмшигчдэд тэдгээрийн эрхийн дагуу хуваарилна.” Санал гаргасан ажлын хэсэг. 
Үг хэлэх хүн байхгүй байна, тийм ээ. Санал хураалт.

Санал хураалтад 60 гишүүн оролцож, 43 гишүүн дэмжиж, 71,7 хувийн саналаар санал дэмжигдлээ.

Төлбөр барагдуулах дарааллыг яагаад ингэж өөрчилж байгаа юм. Энд бол ашиг сонирхлын нөлөө орсон байж магадгүй зарим заалт байна шүү. Үүнийг эцсийн хэлэлцүүлэг дээр хянаж үзэх чиглэл өгч байна.
14. Төслийн 3 дугаар зүйлийн 4 дэх заалт буюу 32.3 дахь хэсгийг хасах. Санал гаргасан ажлын хэсэг. Санал хураалт.
Санал хураалтад 61 гишүүн оролцож, 44 гишүүн дэмжиж, 72,1 хувийн саналаар энэ санал дэмжигдлээ.

Түрүүний санал дээр тэр 1 дүгээр зэрэглэлийн өөрийн хөрөнгөнд бүртгэгдсэн хувь хөрөнгөнүүд төслөөсөө алга болоод явчихсан байх юм. Дээр нь тэр нэг шүүхийн шийдвэрийн заалт бас зөрчил үүсгэж болзошгүй. Сонирхолтой заалтууд нэмэгдээд орчихсон байх юм.

15. Төслийн 3 дугаар зүйлийн 6 дахь заалт буюу  54.3 дахь хэсгийн “байж болно” гэснийг хасах. Санал гаргасан ажлын хэсэг. Санал хураалт.
Санал хураалтад 61 гишүүн оролцож, 46 гишүүн дэмжиж, 75,4 хувийн саналаар санал дэмжигдлээ.
16. Төслийн 3 дугаар зүйлийн 7 дахь заалт буюу 67.2 дахь хэсгийг хасах. Санал гаргасан ажлын хэсэг. Санал хураалт.

Санал хураалтад 61 гишүүн оролцож, 42 гишүүн дэмжиж, 68,9 хувийн саналаар санал дэмжигдлээ. 

17. Төслийн 3 дугаар зүйлийн 8 дахь заалт буюу 27.1.2 дахь заалтыг доор дурдсанаар өөрчлөн найруулах:

“27.1.2.энэ хуульд өөрөөр заагаагүй бол банк төлбөрийн чадваргүй болсон, эсхүл төлбөрийн чадваргүй болох гарцаагүй нөхцөл байдал үүссэн тухай Монголбанкны шийдвэр гарсан, эсхүл хувь нийлүүлсэн хөрөнгийн доод хэмжээний шаардлагыг биелүүлээгүй бол;” Санал гаргасан ажлын хэсэг. Санал хураалт.
Санал хураалтад 62 гишүүн оролцож, 48 гишүүн дэмжиж, 77,4 хувийн саналаар санал дэмжигдлээ.

18. Төслийн 3 дугаар зүйлийн 12 дахь заалтын “29.2.8 дахь хэсгийн “мэдэгдлийг хүлээн авсны үндсэн дээр” гэснийг “зөвшөөрөлтэйгөөр” гэж,” гэснийг хасах. Санал гаргасан ажлын хэсэг. Санал хураалт.

Санал хураалтад 62 гишүүн оролцож, 44 гишүүн дэмжиж, 71 хувийн саналаар санал дэмжигдлээ.


19. Төслийн 3 дугаар зүйлийн 12 дахь заалтын “, 68.1.1 дэх заалтын “энэ хуульд заасан” гэснийг “энэ хуулийн 53.1-д зааснаас бусад” гэж, “цуцалсан” гэснийг “хүчингүй болгосон” гэж” гэснийг хасах. Санал гаргасан ажлын хэсэг. Санал хураалт.

Санал хураалтад 63 гишүүн оролцож, 48 гишүүн дэмжиж, 76,2 хувийн саналаар санал дэмжигдлээ.

20. Төслийн 3 дугаар зүйлийн 12 дахь заалтыг 4 дүгээр зүйл болгон өөрчлөх. Санал гаргасан ажлын хэсэг. Санал хураалт.

Санал хураалтад 64 гишүүн оролцож, 49 гишүүн дэмжиж, 76,6 хувийн саналаар санал дэмжигдлээ.

21. Энэ хуулийг батлагдсан өдрөөс нь эхлэн дагаж мөрдөх. Санал гаргасан ажлын хэсэг.
Энэ санал Үндсэн хуулийн цэцийн дүгнэлттэй зөрчилдөж байгаа учраас эцсийн хэлэлцүүлэгт гүйцээн боловсруулах, бусад хууль тогтоомжтой уялдуулах чиглэл өгч байна аа. Санал хураалгахгүй.
Санал хураалгахгүй. Үндсэн хуулийн цэцийн дүгнэлт гараад аливаа хуулийг баталсан өдрөөс нь дагаж мөрдөх хугацаа байж болохгүй. Тэдний өдрөөс гэж яг тодорхой өдөр заах ёстой.
Банкны тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийн төслийн талаарх зарчмын зөрүүтэй саналын томьёоллоор санал хураалт явуулна. Эдийн засгийн байнгын хорооны дэмжсэн саналууд.

1. Банкны тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийн төслийг доор дурдсанаар бүхэлд нь өөрчлөн найруулах:

“БАНКНЫ ТУХАЙ ХУУЛЬД НЭМЭЛТ, ӨӨРЧЛӨЛТ ОРУУЛАХ

ТУХАЙ ХУУЛИЙГ ДАГАЖ МӨРДӨХ ЖУРМЫН ТУХАЙ

1 дүгээр зүйл.Банк нь Банкны тухай хуулийн 4.2 болон 36.1-д заасан шаардлагыг хэрэгжүүлэх хугацаа, үнэт цаасаа нийтэд нээлттэй болон хаалттай хүрээнд санал болгох төлөвлөгөө, хувьцааны үнийн төсөөлөл, боломжит хөрөнгө оруулагчдын тандан судалгаа зэргийг тусгасан төлөвлөгөөг баталж, 2021 оны 07 дугаар сарын 01-ний өдөрт багтаан Монголбанк, Санхүүгийн зохицуулах хороонд ирүүлнэ.

2 дугаар зүйл.Банкнаас ирүүлсэн төлөвлөгөө нь хэрэгжих боломж хязгаарлагдмал, үндэслэлгүй, энэ хуулийн 3 дугаар зүйлд заасан журмын шаардлага хангаагүй бол Санхүүгийн зохицуулах хорооны саналыг үндэслэн Монголбанкны шаардсанаар банк төлөвлөгөөг өөрчилнө.

3 дугаар зүйл.Банкийг нээлттэй хувьцаат компани хэлбэрээр өөрчлөн байгуулах, банкны хувь нийлүүлсэн бүтэц, хэмжээг энэ хуульд нийцүүлэн өөрчлөх, энэ хуулийн 1 дүгээр зүйлд заасан төлөвлөгөөг боловсруулах, хэрэгжүүлэх, тайлагнах, хянах түр журмыг Монголбанк, Санхүүгийн зохицуулах хороо хамтран батална.

4 дүгээр зүйл.Энэ хууль хүчин төгөлдөр болохоос өмнө байгуулагдсан банк 2022 оны 06 дугаар сарын 30-ны өдрийн дотор холбогдох хуулийн дагуу компанийн хэлбэрээ өөрчилсөн байна.

5 дугаар зүйл.2021 оны 02 дугаар сарын 01-ний өдрөөр банк байгуулах тусгай зөвшөөрөлтэй банк нь Банкны тухай хуулийн 36.1-д заасан шаардлагыг 2023 оны 12 дугаар сарын 31-ний өдрийн дотор хангасан байна.

6 дугаар зүйл.Монголбанк энэ хуульд заасан шаардлагыг биелүүлээгүй банканд энэ зүйлд заасан арга хэмжээг авахдаа тухайн зөрчил, дутагдал, үүссэн нөхцөл байдал, шаардлагад тохирсон арга хэмжээ авах зарчмыг баримтална.

6.1.Монголбанк энэ хуульд заасан шаардлагыг хангаагүй банканд дараах арга хэмжээг авна:

6.1.1.Банкны тухай хуулийн 48 дугаар зүйлд заасан урьдчилан сэргийлэх арга хэмжээг;

6.1.2.Банкны тухай хуулийн 49 дүгээр зүйлд заасан нөхцөлт удирдлагын хэмжээг;

6.1.3.энэ хуулийн 5 дугаар зүйлд заасан хугацаанд Банкны тухай хуулийн 36.1-д заасан шаардлагыг хангаагүй хэсэгт хамаарах хувьцаа, хувьцаанд хамаарах хэсгийг өөрийн хөрөнгөөс хасаж тооцох;

6.1.4.хууль тогтоомжид заасан бусад арга хэмжээг.

6.2.Монголбанк энэ хуулийн 5 дугаар зүйлд заасан шаардлагыг хангаагүй банкны хувьцаа эзэмшигчид дараах арга хэмжээг авна:
6.2.1.нөлөө бүхий хувьцаа эзэмшигчийн хувьцаа эзэмшигчдийн хурлын саналын эрхийг түдгэлзүүлэх;

6.2.2.хязгаарлалт хангаагүй хэсэгт хамаарах хувьцаа, хувьцаанд хамаарах хэсэгт ногдол ашиг олгохгүй;

6.2.3.хязгаарлалт хангаагүй хэсэгт хамаарах хувьцаа, хувьцаанд хамаарах хэсгийг албадан худалдахыг шаардах;

6.2.4.компанийг татан буулгасны дараа үлдсэн эд хөрөнгийг худалдсанаас олсон орлогоос хувь хүртэх эрхийг түдгэлзүүлэх;

6.2.5.Компанийн тухай хуульд заасан хувьцаа эзэмшигчийн бусад эрхийг түдгэлзүүлэх;

6.2.6.хууль тогтоомжид заасан бусад арга хэмжээг.

7 дугаар зүйл.2021 оны 02 дугаар сарын 01-ний өдрөөр банк байгуулах тусгай зөвшөөрөлтэй, Засгийн газраас үүсгэн байгуулсан банкийг энэ хуулийн 4 дүгээр зүйлд заасан хугацаанд банкны хэлбэрийг өөрчлөх арга хэмжээг Засгийн газар авч хэрэгжүүлнэ.

8 дугаар зүйл.Банкны тухай хуулийн 24.1.5 дахь заалт, 29.1, 31.2, 33.1 дэх хэсэгт Банкны тухай хуульд нэмэлт, өөрчлөлт оруулах тухай хуулиар оруулсан өөрчлөлтийг 2022  оны 06 дугаар сарын 30-ны өдрөөс эхлэн дагаж мөрдөнө.

9 дүгээр зүйл.Энэ хуулийг 2021 оны ... дугаар сарын ...-ны өдөр баталсан Банкны тухай хуульд нэмэлт, өөрчлөлт оруулах тухай хууль хүчин төгөлдөр болсон өдрөөс эхлэн дагаж мөрдөнө.
Пүрэвдорж гишүүн үг хэлнэ.
Б.Пүрэвдорж: Би энэ БЭТ томилох гэдэг асуудал чинь яах вэ өөрийн хөрөнгийг идсэн тохиолдолд бол БЭТ томилох асуудал байдаг. Хамгийн гол нь энэ заалтууд дээр чинь хувьцаа гаргах асуудалтай холбоотой асуудлыг шийдвэрлэж чадахгүй бол БЭТ томилоод тэр хүний хөрөнгийг хурааж авах тухай асуудал яригдаад байгаа шүү дээ. Энэ бол ингээд хүний өмчлөх эрхэд шууд халдсан ийм зүйл болж байгаа. Монгол Ардын нам өнөөдөр хууль тогтоох эрх мэдлийг 100 хувь бараг ингээд тавин хэдэн гишүүнтэй авчихсан. Дээрээс нь гүйцэтгэх засаглалыг тэр чигээр нь авчихсан. Шүүх эрх мэдлийг саяхан Шүүхийн ерөнхий зөвлөл, сахилгын хороогоор дамжуулаад базахаар болчихсон. Шүүх ямар шийдвэр гаргаж байгааг та нар харж байгаа биз. Одоо та нар ингээд бүх санхүүгийн зах зээл дээр банкнууд дээр бүгдэд нь дээрэмдэж авах ийм тогтолцоо, хүний өмч рүү халдах, Үндсэн хуульд заагдсан тэр эрх рүү халдах ийм заалтыг та нар оруулж байгаа. Өнөөдөр энэ жижиг банкнууд, том банкнууд одоо ингээд системд нөлөөтэй банкнуудын асуудал шийдэж байгаа, бодож байгаагаа 4.2-оор хувьцаат компани байна гэдгийг нээлттэй хаалттай гэж заагаагүй байгаа. Та нар руу удахгүй орно оо. 
Бүх банкнуудад анхааруулъя. Та нарын энэ дагаж мөрдөх тухай хуулиар та нарын тэр одоо хувьцааныхаа асуудлыг шийдвэрлэж чадаагүй, энэ ийм хүнд нөхцөлд 3 их наяд төгрөгийн хөрөнгө гаргаад худалдаж авах тийм компани хаана байгаа юм бэ. Сайндаа л компаниуд 100 сая төгрөгийн 200 сая төгрөгийн ашигтай ажилладаг. Монголд ганцхан компани 1 их наяд төгрөгийн ашигтай ажиллаж байгаа. Гэтэл энэ цэвэр ашгаар авах заалттай энэ заалт чинь ерөөсөө хэрэгжихгүй шүү дээ. Энэ бол хулгайн мөнгөөр өөрөөр хэлбэл ковидод 5,1 их наядыг энэ сонгууль хүртэл зарцуулсан. Тэрний 2,6 их наяд нь алга болчихсон. Түүгээр та нарын банкнуудын чинь хувьцааг худалдаж авах гэж байгаа юм аа. Гудсан доор байгаа хулгайн доор байгаа мөнгөнүүдээр та нарын хувьцааг худалдаж авах гэж байгаа. 
Жижиг банкнууд дуугүй байж байгаа бол бид нарт хамаагүй гэж бодож байгаа бол 4,2-ыг та нар сайн хараарай. Би банкнуудыг ер нь бол энэ хамгийн гол нь энэ хүний өмчид ингэж дураараа халдаж байгаа, Үндсэн хуулийг зөрчиж байгаа ийм коммунистуудын энэ шийдэлд маш эсэргүүцэж хандаж байна аа. 

Бусдаар бол банканд асуудал байдаг. Банкны эзэд бол дураараа энэ одоо бүр одоо шимэгч юм шиг ийм хэсэг бүлэг нөхдүүд байдгийг би эсэргүүцдэг. Тэгэхдээ муу ч байсан тэр хүмүүс энэ хөрөнгийг өдий хүртэл хөдөлмөрлөж бий болгож гаргаж ирсэн энэ хүний хөрөнгийг ингэж дураараа дээрэмдэж болохгүй ээ та нар. Би анхааруулъя.
Г.Занданшатар: Гонгорын Дамдинням гишүүн
Г.Дамдинням: Эрхэм гишүүдэд энэ өдрийн мэнд хүргэе ээ. Банкны тухай хууль, Банкны тухай хуулийг дагаж мөрдөх журмын тухай хууль яригдаж байна. Өнөөдрийг болтол 30 жил энэ хэдэн банкны эздийн шуналаар өдий зэрэг хүртэл явсан нь бол харин ч удчихсан байна шүү. Гар хөл урттай юм аа. Энэ банкны эздийн хаанчлалыг таслан зогсоохыг оролдож байгаа энэ оролдлого Монголын үе үеийн парламентад явж байгаад өнөөдөр харин батлагдах руугаа орж ирж байна. Үүнийг хүчтэй дэмжиж байгаа, ажлын хэсгийг ахалж байгаа, ажлын хэсэгт ажиллаж байгаа хүчтэй дэмжиж байгаа парламентын гишүүд рүү зохион байгуулалттай санхүүжилттэй дайралтуудыг хийж байгаа. Үеийн үед харлуулж ирсэн, дарамталж ирсэн, шантаажилж ирсэн. Тэр битгий хэл 200 орчим шүүгчид онцгой хөнгөлөлттэй нөхцөлтэй зээл өгчхөөд манай энэ шүүгчдийн, манай банктай холбоотой асуудлыг нааштай шийдэж өгөөрэй гэдэг бичгийг нийтийн дунд ил явуулах хэмжээнд хүртэл даварч байсан цаг үе байгаа. 
Бүх бизнес рүү ордог. Би Дарханы Орхон сумын ногоочидтой уулзахад өөрсдийгөө юу гэж хэлдэг гээч. Бид нар банкны ногоочид гэдэг. Шарын гол сумын малчидтай уулзахад юу гэж хэлдэг гээч. Бид банкны хоньчид, малчид гэж хэлдэг, өөрсдийгөө. Ганц л зүйлийг биднээс хамгийн их захисан. Энэ хүүг бууруулаад өгөөч. Энэ дарамтаас арилгаад өгөөч. Энэ засаглалыг нь сайжруулаад өгөөч гээд. Сүүлдээ эд нар нь давраад юу болж хувирсан бэ гэхээр ард түмний өмч болох төрийн өмч болох Эрдэнэт үйлдвэрийг хулгай хийсэн. Өөрийнхөө тоглоомын Засгийн газрыг байгуулж байгаад үүнийг хийлгэсэн. 
Доржханд гишүүн түрүүн ярьж байна лээ. Үнэн шүү дээ. Дархан төмөрлөгийн үйлдвэрийг бас яг ингээд хулгайлчихсан. Үүнийг болиулах ёстой байхгүй юу. Та нар өнөөдөр зөндөө дайрч байгаа. Ард түмэн тэнэг биш. Харж байгаа үүнийг. Энэ банкны эзэрхийлэл төрийг дээрэмдсэн, бүх бизнесийн салбарыг эзэлсэн. Энэ асуудлыг бид нар эцэслэнэ ээ. Монгол Ардын нам үүнийг хийнэ. Үүнийг эсэргүүцээд гар хөл нь болоод элдэв юм яриад сууж байгаа парламентын гишүүд энд сууж байна шүү. Хурлаа орхиж явдаг, элдвээр өмөөрдөг. Ажлын хэсгийн хуралдаа суудаггүй. Саналаа өгдөггүй. Зугтаж байгаа юмыг чинь бид нар харж байгаа шүү. Түүхэнд та нарын нэр үлдэнэ шүү. Үргэлж ийм дарангуйлал, шуллага, мөлжлөг дунд байгаа ард түмнийхээ төлөө зогсоно оо. Үүнийг битгий мушгин гуйвуул аа.

Дэлхийн 70 гаруй оронд түүнээс 40 гаруй оронд нь одоо энд хэрэгжээд явж байгаа 1 хүний хувь эзэмшил түүнд хамаатай этгээдийн хувь эзэмшлийг бууруулах, санхүүгийн зах зээл рүү оруулах энэ арга хэрэгсэл амжилттай болсон түүх хаа сайгүй байгаа. Тэгэхээр энэ банкны шинэчлэлийг бид нар зоригтой хийгээд дуусгах ёстой. Энэ гар хөлүүдийнх нь яриад байгаа үгийг бол хаях хэрэгтэй. Ингээд баярлалаа та бүхэнд.

Г.Занданшатар: Гишүүд үг хэлж дууслаа. Банкны салбарын реформыг манай Улсын Их Хурал, ажлын хэсэг байгуулж энэ хуулийг санаачлах ажил дээр идэвхтэй ажиллаж энэ хуулийг боловсруулсан, эцэслэн батална аа. Мэдээж үзэл бодлын маргаан мэтгэлцээн байж болно оо. Гэхдээ үүнийг улс төржүүлж юм уу аль эсвэл тэгж аль нэг газрын лоббигоор тэнцвэргүйгээр хандаж болохгүй.
Ингээд санал хураалт явуулна. Гэхдээ энэ дэгийн хуулийн зөрчилтэй байна аа. Байнгын хороо бол энэ хуулийг бүхэлд нь баталдаг дэг байхгүй ээ. Байнгын хороо зүйл бүрээр нь хэлэлцэнэ ээ гэж. Хэлэлцэж санал хураах ёстой. Тэгээд 10 зүйлийг, хуулийг нэг санал хураалтаар батлах гээд байгаа байхгүй юу. 9 зүйлийг. Уул нь бол Байнгын хороонд буцаах шаардлагатай. Гэхдээ Байнгын хороо зүйл бүрээр нь хураасан байна гэж одоо протокол энэ тэрдээ үзээрэй. Тэгээд зүйл бүрээр нь хураахаас өөр арга байхгүй.
Банкны тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийн 1 дүгээр зүйл.

Банк нь Банкны тухай хуулийн 4.2 болон 36.1-д заасан шаардлагыг хэрэгжүүлэх хугацаа, үнэт цаасаа нийтэд нээлттэй болон хаалттай хүрээнд санал болгох төлөвлөгөө, хувьцааны үнийн төсөөлөл, боломжит хөрөнгө оруулагчдын тандан судалгаа зэргийг тусгасан төлөвлөгөөг баталж, 2021 оны 07 дугаар сарын 01-ний өдөрт багтаан Монголбанк, Санхүүгийн зохицуулах хороонд ирүүлнэ. Санал гаргасан ажлын хэсэг. Санал хураалт явуулъя.

Санал хураалтад 65 гишүүн оролцож, 42 гишүүн дэмжиж, 64,6 хувийн саналаар санал дэмжигдлээ.

Тэгэхгүй бол сүүлд нь цэц дээр очиж, энэ чинь аягүй олон агуулга байгаа юм чинь нэг бөөндчихөөр хууль бөөндлөө гэсэн асуудал гарна л даа. Хуулийг нэг санал хураалтаар явуулж болохгүй.

Үүнийг бол бүхэлд нь өөрчлөн найруулсан. Зүйл тус бүрээр нь хэлэлцэж байгаа шүү.

2 дугаар зүйл. Банкнаас ирүүлсэн төлөвлөгөө нь хэрэгжих боломж хязгаарлагдмал, үндэслэлгүй, энэ хуулийн 3 дугаар зүйлд заасан журмын шаардлага хангаагүй бол Санхүүгийн зохицуулах хорооны саналыг үндэслэн Монголбанкны шаардсанаар банк төлөвлөгөөг өөрчилнө. Санал гаргасан ажлын хэсэг. Санал хураалт.

Санал хураалтад 65 гишүүн оролцож, 43 гишүүн дэмжиж, 66,2 хувийн саналаар санал дэмжигдлээ.

3 дугаар зүйл. Банкийг нээлттэй хувьцаат компани хэлбэрээр өөрчлөн байгуулах, банкны хувь нийлүүлсэн хөрөнгийн бүтэц, хэмжээг энэ хуульд нийцүүлэн өөрчлөх, энэ хуулийн 1 дүгээр зүйлд заасан төлөвлөгөөг боловсруулах, хэрэгжүүлэх, тайлагнах, хянах түр журмыг Монголбанк, Санхүүгийн зохицуулах хороо хамтран батална. Санал гаргасан ажлын хэсэг. Санал хураалт.

Санал хураалтад 65 гишүүн оролцож, 47 гишүүн дэмжиж, 72,3 хувийн саналаар энэ санал дэмжигдлээ.

4 дүгээр зүйл. Энэ хууль хүчин төгөлдөр болохоос өмнө байгуулагдсан банк 2022 оны 06 дугаар сарын 30-ны өдрийн дотор холбогдох хуулийн дагуу компанийн хэлбэрээ өөрчилсөн байна. Санал гаргасан ажлын хэсэг. Санал хураалт.

Пүрэвдорж гишүүн.

Б.Пүрэвдорж: Би тэр 4.2 дээр нөгөө жижиг банкнууд хувьцаат хэлбэртэй байна аа л гэж байгаа юм. Нээлттэй хаалттай нь мэдэгдэхгүй байгаа. Тийм учраас ер нь бол жижиг банкнууд ч гэсэн дээд тал нь 20 хувьтай болно оо гэсэн үг. Тэгэхээр 1 банкан дээр би жишээ авч ярья л даа. Тээвэр хөгжлийн банк гэж байгаа. 89,2 хувь нь одоо юу байдгийн Раднаабазар гэж хүн дээр байгаа. Би нээлттэй мэдээлэл учраас ярьж болно. Тэгээд өөрөөр хэлбэл энэ банкны нийт хөрөнгө нь болохоор 109 тэрбум байгаа юм. 
Тэгэхээр энэ хүн жишээ нь Раднаабазар гэдэг хүн 69 хувиа зарах болж байгаа юм. Тэгэхээр энэ хүний зарах хувь нь болохоор 75 тэрбум гэсэн үг. 75 тэрбумаа олон нийтэд зарна гэсэн үг. Тэгэхээр 75 тэрбум төгрөгөө зарах дээрээ тэр чинь хүн амын орлогын татвараараа энэ чинь хувь хүн эзэмшиж байгаа учраас хүн амын орлогын татвараараа 3 тэрбум төгрөг хүртэлх борлуулалтын орлогодоо 100 хувийн татвар төлнө. Үлдсэн 72 тэрбум төгрөг дээрээ юу яах уу. 25 хувийн татвар төлөх байхгүй юу. Өөрөөр хэлбэл манайх 2 шатлалтай ийм байж байгаа. Хэрвээ эрх шилжүүлэх юм бол бүр 30 хувь болчихно. Тэгэх дээр энэ Раднаабазар гэдэг хүн 75 тэрбум төгрөгийнхөө хувьцааг борлуулсныхаа төлөө 18 тэрбум 750 сая төгрөгийн татвар төлж байгаа юм л даа. 
Тэгэхээр энэ жижиг банкнууд чинь хамгийн гол нь энэ ковидын үед дахиад нөгөө өөрийн хөрөнгөө нэмэгдүүлэх шаардлагыг Монголбанк тавьчихсан байж байгаа. Аль болох тэр жижиг банкнуудыг бид нар томруулж байж бас тодорхой хэмжээгээр зах зээл дээр илүү олон хүнд зэрэг хүрэх ийм бизнесийн хурдтай үйлчилгээ үзүүлэх ийм зүйлийг хийх ёстой байгаа юм. Тэгэхгүй бол одоо ингээд банканд би бол үнэхээр дургүй л дээ. Яагаад гэвэл одоо юу байдгийн нэг 2 тэрбум төгрөгийн зээл аваад намар нь мах бэлтгэж бэлтгэж байгаад хавар нь ингээд зараад үзэхээр бүх мөнгийг маань бүгдийг нь банк идчихсэн байдаг байхгүй юу. Бид нар ашигтай ажиллаж 1 ширхэг ч үзээгүй. Тийм учраас энэ банкны хүүлэлт, энэ банкны эздийн шунал энэ тэртэй би бол санал нийлдэггүй. Тэгэхдээ энэ банк чинь хүссэн хүсээгүй бид нар энэ нөгөө 2 дахь зах зээл хөгжөөгүй тохиолдолд бол энэ санхүүгийн зах зээл дээр хамгийн том санхүүгийн хэрэгсэл гаргаж байгаагийнхаа хувьд энэ жижиг банкнуудыг дэмжих энэ ажил дээр татварын хувьд бол тодорхой зүйл хийхгүй бол энэ чинь арай л бүгдийг нь л дээрэмдэж аваад явна гэсэн төр дээрэмдэнэ л гэсэн, татвараар дээрэмдэнэ л гэсэн үг биш үү гэдгийг сануулж хэлье.
Г.Занданшатар: Тэгэхдээ үнэт цаас энэ хувьцаа борлуулсны орлого дебитентийн орлого эд нараас тэгш 10 хувийн л татвар авдаг санах юм. Тэрнийг яах вэ эцсийн хэлэлцүүлэгт тодруулна биз. Хувьцааны борлуулалтын орлого тэгш 10 хувь байдаг юм. Хүн амын орлогын албан татвараар биш. Хувьцааныхаа орлогоор тодорхойлдог юм. Гэж санаж байна, тэгэхдээ тодруулаарай. За санал хураалт явуулъя.
Санал хураалтад 65 гишүүн оролцож, 41 гишүүн дэмжиж, энэ санал дэмжигдлээ.

5 дугаар зүйл.2021 оны 02 дугаар сарын 01-ний өдрөөр банк байгуулах тусгай зөвшөөрөлтэй банк нь Банкны тухай хуулийн 36.1-д заасан шаардлагыг 2023 оны 12 дугаар сарын 31-ний өдрийн дотор хангасан байна. 
Норовын Алтанхуяг, Бөхчулууны Пүрэвдорж гишүүдээр санал тасаллаа. Норовын Алтанхуяг гишүүн.

Н.Алтанхуяг: Энэ зөв зүйтэй чиглэл рүүгээ өөрчлөгдөж байна аа гэж би харж байгаа. Нарийн ширийн деталуудыг нь би бас мэдэхгүй юм ч байна. Ер нь банк бол арилжааны банк бол даварсан. Өнгөрсөн 30 гаруй жил бид нар зах зээл гэж ярьсан юмыг маань хамгийн их балласан этгээд байна. Тэгээд ялангуяа энэ байгуулагдсан өнгөрсөн хугацааны банкнууд бол дандаа хулгай дээрмийн аргаар байгуулагдсан. Ихэнх нь шүү. Ингээд одоо улс төрчид, бизнес мэдэхгүй ээ ер нь л их дампууруулсан. Тэгэхээр үүний концепцыг нь үзэхээр энэ бол зөв зүйтэй хууль байгаа. Ер нь жоохон ил тод болмоор байгаа. Шударга болмоор байгаа. Монгол Улс. 
Хэн гэдэг хүнд би хүүлүйлж байгаагаа ард иргэд мэдэх эрхтэй. Хэн гэдэг хүмүүсийн мөнгийг аваад би ямар хэмжээний орлого олоод байгаагаа олон нийтэд тайлагнадаг байх хэрэгтэй. Чиний мөнгө хаашаа явж байгааг бүгд хардаг байх хэрэгтэй. Тэгэхгүй бол улс төр рүү мөнгө ордог. Албан тушаал худалдаж авахад мөнгө ордог. Хаанаас гарч байгаа нь ерөөсөө мэдэгддэггүй. Тэгэхээр би үүнийг бол зарчмын хувьд дэмжиж байгаа юм. Энэ 5 дугаар зүйл дээр харин та нар харсан юм аа. Энэ 2021 оны 02 сарын 21 гэдэг чинь одоо хэд хоногийн дараа болох гэж байгаа. Үүнээс өмнө банк байгуулах тусгай зөвшөөрөлтэй банкыг тэр 4 дүгээр зүйл рүүгээ хийчхэж болдоггүй юм уу. Яах гэж эд нарт ингээд тусад нь нэг хэдэн амьтан байгаа. Дахиад л та нар энэ чинь нэг наана нь зөвшөөрөл өгдөг гээд хачин юм болдог байхгүй юу. Ойлгогдож байна уу миний санаа. Өмнө нь байгуулагдсан банктайгаа адилхан л болгочих л доо. Энэ хууль батлагдахаас өмнө зөвшөөрөл авсан бүх нөхдүүд бүгдээрээ адилхан нэг юманд л яачихгүй. Тэгэхгүй 2023 оны 6 сар гэдэг чинь одоо дахиад л ингээд нэг хэдэн амьтанд тусад нь ингээд тааламжтай нөхцөл өгөөд байна аа гэж би харж байна. Хардаж байна шүү. Үүнийг 4 рүүгээ хийчхэж болохгүй юм уу. Яах вэ одоо энэ дээр санал хурааж болдоггүй л байх л даа. Ер нь би тийм санал хэлж байна шүү. Та нар үзээрэй. 
Тэгээд дахиад үүнээс чинь болж хэрүүл үүснэ шүү. Төчнөөн банканд ингээд зөвшөөрөл өгчихсөн байсан чинь нэмээд төдөд өгсөн. Аваад бэлтгэл хийдэг байхгүй юу. Ийм ийм жаахан миний эргэлзээтэй зүйлийг та нар яриад үзээрэй. Ер нь бол энэ үзэл баримтлалын хувьд бол би зөв зүйтэй болж байна аа. Хэдүүлээ нэг ингэе ээ. Улс шиг улс болъё оо. Нэг жаахан тайван амгалан амьдаръя аа. Юманд жоохон шударга, олон нийтэд ил тод бүх юм нь. Бизнес хий л дээ, олж байгаа мөнгө чинь ойлгомжтой. Төлж байгаа татвар чинь ойлгомжтой. Хүмүүс ч гэсэн хэдийг төлж байгаа билээ. 
Ер нь Занданшатар даргын хэлж байгаа үнэн шүү дээ. Тэр капитализм гэдэг чинь паблик руу явчихсан шүү дээ. Олон нийтийн юм руу явсан шүү дээ. Ганцаараа банк байгуулж аваад явж байдаг тийм амьтан гэж ер нь одоо энэ зах зээлд чинь байхгүй шүү дээ. Аль болохоор олон нийтийн чиглэлд олон хувьцаа эзэмшигчтэй болох чиглэлд, эрх мэдлийг ашиг орлогыг задлах чиглэлд хуваарилах чиглэлд явах нь бол зөв зүйтэй л юм байгаа юм. 
Г.Занданшатар: Сайнбуянгийн Амарсайхан гишүүн цахимаар санал хэлнэ.
С.Амарсайхан: Би энэ цахимаар оролцож байгаа. Их Хурлын дарга аа. 1 зүйл дээр анхаарахгүй бол энэ санал хураалт ерөөсөө өгч болохгүй байна аа. Манай энэ технологийн албаныхан бас үүнийгээ жигдрүүлэхгүй бол хэрвээ танхимд очиж сууж болохоор бол бас суугаад оролцчихмоор байгаа юм. Миний саяын саналууд бол дандаа эсрэг өгөгдсөн саналууд ерөөсөө энэ дээр 3G нь ажиллахгүй байгаад байна. Энэ дээр анхаарч хурлын зохион байгуулалтыг анхаараач ээ гэж 1 дүгээрт хэлэх гэсэн юм.
2 дугаарт энэ хуулиа зөв зохистой талаас нь хэлэлцээд батлаад явах нь зүйтэй. Банкны эзэддээ ч хэрэгтэй. Иргэд аж ахуйн нэгжүүддээ ч хэрэгтэй. Ер нь бол энэ зах зээлийнхээ тогтолцоогоор явах боломжийг бүрдүүлж өгч байж дараа нь тэр банкнаасаа бид тэнцвэртэй зах зээлийн журмаар хүү багатай тэгээд нийт хэрэглэгчид, үйлчлүүлэгчдийн эрх ашигт нийцсэн ийм үйл ажиллагаа явуулах нөхцөлийг шаардана аа. Банкны эздийн эрх ашиг ч гэсэн бас үүгээр хамгаалагдаж байгаа гэж ойлгож байгаа. Улс төрөөс ч элдэв янзын хардалт, сэрдэлтээс эргээд бас иргэдийн гомдол чирэгдлээс эхлээд гээд. Ер нь бид бол зах зээлийнхээ замаар явах цаг нь болчихсон шүү дээ. Хамгийн гол нь энэ зүйл заалтууд дээр нь зарим нэг зүйлүүд дээр нь бас анхаарах, сайжруулах зүйлүүд байгаа учраас гишүүд байр сууриа илэрхийлж үүнийг нэг мөр шийдүүлэх нь зүйтэй. Цаг нь болсон гэж бодож байгаа.
Харин энэ дээр тэр хамгийн гол нь хувьцаа эзэмшигч холбогдох этгээд, нөлөө бүхий этгээдүүдийн оролцоог ил тод болгох тал дээр хэрэгжүүлэх журмыг маш сайн тодорхой болгож өгөхгүй бол хууль дээр бид нарт маш чухал чухал заалтууд байна шүү дээ. Одооны хүчин төгөлдөр үйлчилж байгаа Банкны тухай хуульд ч бий. Гэхдээ яг цаг дээрээ тулахаар тухайн эрх бүхий газрууд дээрээ очоод үзэмж төдий шийдэгддэг. Хувьцаа эзэмшигч нь бай, шинээр байгуулж байгаа нь ч бай, зөвшөөрөлтэй холбоотой асуудал ч бай, тэр бүрэн эрх томилохоос эхлээд дандаа цаана нь ашиг сонирхлын асуудлууд явж байдаг ийм хардалт сэрдэлт дагуулсан зүйлүүд байдаг учраас тэр зарим зүйл заалтуудыг маш тодорхой болгож өгөх нь зүйтэй гэсэн ийм саналтай байгаа. Тийм учраас энэ хуулийг дэмжиж байгаа.
Г.Занданшатар: Бөхчулууны Пүрэвдорж гишүүн.

Б.Пүрэвдорж: Ер нь бол хууль батлагдахдаа үзэл баримтлалаа эхлээд гаргадаг. Тэгээд энэ дээрээ зардлын тооцоо гаргадаг. Зардлын тооцооны дараа хуулиа бичдэг юм л даа. Тэгэхээр нөгөө Баттөмөр гишүүний үзэл баримтлал дотор банк үүсгэн байгуулахдаа хувьцаат хэлбэртэй байна аа гээд. Банкны тухай хуулийн 18.3 заалт байгаа юм. Би тэрийг олж харсан юм. Гэтэл та тэр нөгөө үзэл баримтлал дээр тусгасан тэр зүйлээ энэ хууль руу оруулж ирээгүй. Тэгэхээр 18.3-аар тэр өөрөөр хэлбэл энэ бүх банкнууд энэ шаардлагаа хангаад 2023 оны 12 сарын 31-нд хангангуут тэр банкнууд шинээр лиценз олгох байхгүй юу. Тэгэхэд энэ хувьцаат хэлбэрийн байдалтай үүсгэн байгуулна гэсэн энэ заалт чинь ингээд орхигдчихсон Банкны тухай хууль дээр байхгүй болохоор энэ асуудлын зөрчилд хүргээд байгаа юм. 1 ийм асуудал. Зүгээр яах вэ хэлж байгаа юм.
2 дугаарт нь энэ ингээд хуулийг 2023 оны 12 сарын 31-ний өдөр хангасан байна аа гэдэг энэ заалт чинь 2024 оны 01 сарын 01-нд банкны лицензээ өгч эхлэх нь байна л даа. Шинээр. Хангасан банкнуудад. Тэгэхээр энэ 2024 оны сонгуульд зориулсан юм шиг санагдаад байгаа юм л даа. Тэгээд миний түрүүний хэлсэн өөрөөр хэлбэл 3 одоо хууль тогтоох, шүүх, гүйцэтгэх засаглалын эрхийг авчихсан Монгол Ардын нам мөнгөн дээрээ хяналт тавиад л 2024 оны сонгуульд орох гэж байгаа юм уу л гэж ийм хардлага төрөөд байгаа юм. Тийм учраас янз янзын улс төрийн янз янзын зүйлээс сэргийлэхүүдээс энэ хугацааг 2024 оны 12 сарын 31 гэсэн ийм заалт байвал зүгээр юм уу. Хэрвээ үүнийг би зүгээр санал болгож байгаа юм. Үүнийг Их Хурлын дарга нөгөө эцсийн хэлэлцүүлэг дээр бас хугацаан дээрээ тодорхой асуудлаа шийдээрэй гэдэг ийм чиглэл өгвөл зүгээр байна аа гэж хэлэх байна. Баярлалаа.
Г.Занданшатар:  Хассуурийн Ганхуяг гишүүн.

Х.Ганхуяг: Би нэг хэдэн зүйл нэмчихье дээ. Сая Дамдинням гишүүн ч хэллээ. Пүрэвдорж гишүүн ч бас санаа зовниж байгаа юм шиг байна. Хаан банк 176 шүүгчид 1 хувийн хүүтэй зээл өглөө. Банк төмөр зам барьж байна аа. Сургууль ажиллуулж байна аа. Нүүрс зарж байна аа. 2020 оны нэр бүхий гишүүдэд Ардчилсан намаас дэвшигч нарт 100, 100 сая төгрөг өгчээ. Эрдэнэт үйлдвэрийн 49 хувийг эзэмшиж байхад 60-70 тэрбумыг л татварт төвлөрүүлдэг байжээ. Би үүнийг юу хаанаас яриад байна гэхэд дандаа хэвлэлд гарсан мэдээллийн гарчгуудыг хэлж байгаа юм. Яагаад энэ хугацаа ийм чухал байгаа вэ гэхээр 2024 оны сонгуульд улс төрийн намд банкны оролцоог байхгүй байлгах зорилгоор тийм хугацаа тавьсан шүү гэдгийг би хэлэх гээд байгаа юм. Би өөрөө ажлын хэсэгт байсан болохоороо хэлээд байгаа юм аа. Пүрэвдорж гишүүн ээ.
Г.Занданшатар: Ер нь энэ хуулийг санаачлагчийн нэгийн хувьд хэлэхэд энэ үзэл баримтлалыг нь анх 40 гаруй улсын Банкны тухай хууль тогтоомжид 1 хувьцаа эзэмшигчийн хувь хэмжээг хязгаарласан ийм хууль байгаа нь тэр улсуудын банкны систем нь илүү ил тод эрүүл, саруул хөгжиж байгаа. Тэр сингл буюу нэг эзэмшигчтэй банкнуудыг бүх бизнесийн үйл ажиллагаанд оролцдог. Ялангуяа ийм жижиг эдийн засагтай улсуудад бол банкны хувьцааны төвлөрлийг аль болох багасгах нь хамгийн чухал шаардлага байгаа юм. Тэгэхээр энэ шаардлага бол нийтдээ 3,2 орчим их наядын дүрмийн сан байгаа байх, 3,6 бил үү 3,2 их наяд. Тэгээд түүний 500-700 тэрбум төгрөгийн хувьцааны арилжаа явагдах нь өөрөө бас хөрөнгийн биржийг санхүүгийн 2 дахь зах зээлийг эх үүсвэрийг хөгжүүлэхэд ч гэсэн үүрэг рольтой ийм санхүүгийн секторын үүрэг роль байгаа юм аа. 
Үг аваад дууссан. Тэгээд санал хураалт явуулъя.

Гонгорын Дамдинням гишүүн горимын санал.
Г.Дамдинням: Дарга аа энэ цахим систем ажилласангүй. Саяын саналыг хүчингүй болгож өгөх горимын санал гаргаж байна аа.
Г.Занданшатар: Гишүүдийн санал төхөөрөмжөөс шалтгаалаад Дамдинням гишүүн бусад гишүүдийн санал эсрэг гарсан байна. Тэгээд Дамдинням гишүүний горимын саналаар санал хураалт явуулна. Санал хураалт.
Сүлжээ гацаад. Сая Амарсайхан гишүүн хэлсэн. Цахимаар оролцож байгаа гишүүдийн сүлжээнд яагаад гацаа гараад байна аа.

Wi Fi бол зөвхөн ордны хамгаалалттай Wi Fi л орж болно л доо.  

Санал хураалтад 65 гишүүн оролцож, 45 гишүүн оролцож, 69,2 хувийн саналаар санал дэмжигдлээ.
Эртээд ч гэсэн энэ парламент.мн, Wi Fi болоод энэ 3G сим ажиллахгүйгээс хуралдаан саатсан байна лээ шүү. Ер нь гаднаас ийм хорт вирус ирүүлж Улсын Их Хурлын Тамгын газар руу сүүлийн үед олон хууль тогтоомж батлагдаж байгаатай холбоотой хорт вирус кибер халдлага бол эрс идэвхжсэн болохыг холбогдох байгууллагын шалгалтаар тогтоогдсон. Тэгээд сүлжээнд ч гэсэн саатал хааяа гараад байгаа асуудлыг нэг мөр хянаж шалгаж ажиллаж байгаа. Хяналтын хэсэг ажиллаж байгаа шүү. Үүнийг бас анхаар.
Ингээд 69,2 хувийн саналаар энэ санал дэмжигдлээ.

Саяын санал хураалтыг хүчингүйд тооцсон. Одоо санал хураалтыг 5 дугаар зүйлйин санал хураалтыг дахин явуулъя.

Санал хураалтад 65 гишүүн оролцож, 45 гишүүн гишүүн дэмжиж, 69,2 хувийн саналаар энэ санал дэмжигдлээ. 
Одоо 6 дугаар зүйл. Монголбанк энэ хуульд заасан шаардлагыг биелүүлээгүй банканд энэ зүйлд заасан арга хэмжээг авахдаа тухайн зөрчил, дутагдал, үүссэн нөхцөл байдал, шаардлагад тохирсон арга хэмжээ авах зарчмыг баримтална.

6.1. Монголбанк энэ хуульд заасан шаардлагыг хангаагүй банканд дараах арга хэмжээг авна:


6.1.1. Банкны тухай хуулийн 48 дугаар зүйлд заасан урьдчилан сэргийлэх арга хэмжээг;


6.1.2. Банкны тухай хуулийн 49 дүгээр зүйлд заасан нөхцөлт удирдлагын арга хэмжээг;

6.1.3. энэ хуулийн 5 дугаар зүйлд заасан хугацаанд Банкны тухай хуулийн 36.1-д заасан шаардлагыг хангаагүй хэсэгт хамаарах хувьцаа, хувьцаанд хамаарах хэсгийг өөрийн хөрөнгөөс хасаж тооцох;

6.1.4. хууль тогтоомжид заасан бусад арга хэмжээг.

6.2. Монголбанк энэ хуулийн 5 дугаар зүйлд заасан шаардлагыг хангаагүй банкны хувьцаа эзэмшигчид дараах арга хэмжээг авна:

6.2.1. нөлөө бүхий хувьцаа эзэмшигчийн хувьцаа эзэмшигчдийн хурлын саналын эрхийг түдгэлзүүлэх;

6.2.2. хязгаарлалт хангаагүй хэсэгт хамаарах хувьцаа, хувьцаанд хамаарах хэсэгт ногдол ашиг олгохгүй;

6.2.3. хязгаарлалт хангаагүй хэсэгт хамаарах хувьцаа, хувьцаанд хамаарах хэсгийг албадан худалдахыг шаардах;

6.2.4. компанийг татан буулгасны дараа үлдсэн эд хөрөнгийг худалдсанаас олсон орлогоос хувь хүртэх эрхийг түдгэлзүүлэх;

6.2.5. Компанийн тухай хуульд заасан хувьцаа эзэмшигчийн бусад эрхийг түдгэлзүүлэх;

6.2.6. хууль тогтоомжид заасан бусад арга хэмжээг. Санал гаргасан ажлын хэсэг. 
Энэ заалттай холбогдуулж үг хэлэх гээд байна уу. За Туваан гишүүнээр тасаллаа. Доржханд гишүүнээр тасаллаа.

Ц.Туваан: Энэ Банкны тухай хууль маш чухал хууль орж ирж байгаа. Тэгээд ард иргэдийн амьдрал, аж ахуйн нэгжүүдийн орлого зарлага эдийн засагтай холбоотой асуудлууд орж ирж байна аа. Тэгээд энэ дээр уг нь үг хэлэх бодолгүй байлаа. Тэгээд Монгол ардын зүйр цэцэн үг байдаг. Зүүдээ ярих гээд хулгайгаа ярив гэж. Энэ хэн сая ямар үг хэлснийг та хэд сонссон байх. Одоо гадуур хэвлэл мэдээлэл, сошиалаар 3 нөхрийг яриад байгаа шүү дээ.
Г.Занданшатар: Энэ заалттай хамааралтай санал биш байна аа. Тогмидын Доржханд гишүүн.

Т.Доржханд: Баярлалаа. Ажлын хэсгийн хувьд бас энэ заалт дээр гишүүд маань анхаарлаа хандуулах нь зүйтэй байх аа гэж хэлмээр байна. Юу вэ гэхээр Монголбанкны эрх, шийдвэр гаргах энэ боломжийг нь энэ заалтаар гаргаж өгч байгаа юм аа. Гэхдээ Монголбанкны удирдлага нь бол сүүлийн маш олон жил дандаа банкнуудын төлөөлөл байсан шүү. Түрүүчийн яриад байдаг төмөр зам барьдаг банк, тэгээд бас өмнө нь нөгөө Эрдэнэтийг хулгайлаад авчихдаг банк, өөр тэр том банкнууд бол өөрсдөө ярьж байгаад удирдлагуудаа тавьсан байдаг шүү. Тэгээд захиалгын байдлаар Төв банкны удирдлагууд нь ямар нэгэн шийдвэр гаргадаггүй байх хэрэгтэй. 
Пүрэвдорж гишүүн ээ би үгээ хэлээдэхье. Тэгэх үү.
Тийм болохоор энэ заалт бол дэмжээд явах нь зүйтэй. Харин Монголбанкны …/минут дуусав/
Г.Занданшатар: Санал хураалт. Одоо гишүүд бие бие рүүгээ дайрч болохгүй ээ. Асуудлаа хэлэлц.

Санал хураалтад 65 гишүүн оролцож, 33 гишүүн дэмжиж, 50,8 хувийн саналаар санал дэмжигдлээ.
7 дугаар зүйл. 2021 оны 02 дугаар сарын 01-ний өдрөөр банк байгуулах тусгай зөвшөөрөлтэй, Засгийн газраас үүсгэн байгуулсан банкийг энэ хуулийн 4 дүгээр зүйлд заасан хугацаанд банкны хэлбэрийг өөрчлөх арга хэмжээг Засгийн газар авч хэрэгжүүлнэ. Санал гаргасан ажлын хэсэг. Санал хураалт.
Санал хураалтад 65 гишүүн оролцож, 45 гишүүн дэмжиж, 69,2 хувийн саналаар санал дэмжигдлээ.

8 дугаар зүйл. Банкны тухай хуулийн 24.1.5 дахь заалт, 29.1, 31.2, 33.1 дэх хэсэгт Банкны тухай хуульд нэмэлт, өөрчлөлт оруулах тухай хуулиар оруулсан өөрчлөлтийг 2022 оны 06 дугаар сарын 30-ны өдрөөс эхлэн дагаж мөрдөнө. Санал хураалт.

Санал хураалтад 65 гишүүн оролцож, 45 гишүүн дэмжиж, 69,2 хувийн саналаар санал дэмжигдлээ.

9 дүгээр зүйл. Энэ хуулийг 2021 оны ... дугаар сарын ...-ны өдөр баталсан Банкны тухай хуульд нэмэлт, өөрчлөлт оруулах тухай хууль хүчин төгөлдөр болсон өдрөөс эхлэн дагаж мөрдөнө. 

Үүнийг санал хураалт явуулахгүй ээ. Баталсан өдрөөс дагаж мөрдөнө гэдэг чинь. Банкны хууль дээрээ хугацааг нь тавьчихна. 

Гүйцээн боловсруулах чиглэл өгч байна аа. Бусад хуультай уялдуулж.

Санал байхгүй байхад үг байхгүй шүү дээ. Саналыг дэмжсэн, дэмжээгүй зарчмын зөрүүтэй саналын томьёоллыг дэмжсэн, дэмжээгүй л үг хэлнэ. Дэмжсэн, дэмжээгүй биш дэвэн дэлхийн юм хамж яриад байхгүй ээ, тухайн санал дээр. Дэг тийм байна аа. 
Эдийн засгийн байнгын хороо дэмжээгүй 1 санал байна.
Эдийн засгийн байнгын хорооны дэмжээгүй саналыг дэмжье гэсэн саналын томьёоллоор санал хураалт явуулна.

Банкны тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийн төслийн 3 дугаар зүйлд заасан хугацааг “2021 оны 06 дугаар сарын 01-ний өдөр” гэж өөрчлөх. Санал гаргасан Улсын Их Хурлын гишүүн Сайнхүүгийн Ганбаатар. Ганбаатар гишүүн саналаа дэмжиж үг хэлнэ.
С.Ганбаатар: Энэ хууль сайн хууль байгаа юм аа. Энэ дээр 7 жилийн өмнө Даваасүрэн гишүүн, Болорчулуун гишүүн, бид 3 энэ хуулийн санаачлага гаргасан. Банкны мафиудад үнэндээ дээрэлхүүлж байсан даа, бид нар. Өнөөдөр одоо энэ хууль хэлэхэд 100 жилийн өмнө бидний өвөг дээдэс хувьсгал хийхдээ мөнгө хүүлэгч нараас Монголыг аваръя гэж хувьсгал хийсэн. Одоо 100 жилийн дараа та нар Ширэндэв гуайн номыг үзэх юм бол шинэ түүхийн ном дээр манжийн үеийн мөнгө хүүлэлт 21 хувь байсан. Одоо тэрнээс илүүгээр бид мөнгө хүүлэлт дээр шаналж зовж байгаа. Тэгэхээр энэ хуулийг дэмжээд миний зарчмын зөрүүтэй санал юу вэ гэвэл хувьсгалыг ер нь хурдан хийнэ, эсвэл удаан хийнэ л гэж байгаа шүү дээ. Зөв зүйлийг удаан хийх юм бол бас буруу болдог. 
Түүн шиг Иран яг ийм хуулиа 3 сар баталсан. 3 сарын дотор хэрэгжүүлсэн. Солонгос 6 сар, Тайвань 6 сар. Тэгэхээр энэ монополь банкнуудын дур зоргоороо аашлалтыг олон нийтийн өмч болгох энэ хуулийг 6 сарын дотор хийгээч ээ. Миний санал бол энэ 2021 оны 6 дугаарын 01-ний дотор үүнийг хэрэгжүүлэх хугацааг нь гаргаач ээ. 2022, 2023 он гэдэг бол арай дэндүү хол байна. Дахиад л банкны мафиуд орж ирээд л наадахыг чинь нэмэлт, өөрчлөлтөөр хойшлуулаад яваад байх ийм хандлага үүсчихнэ ээ. Энэ хугацаа дээр нь анхаараач ээ. Товчхондоо бид мөнгийг 100 төгрөгийг 126 төгрөгөөр зардаг ард түмэн шүү дээ. Энэ дээр зовдог ард түмнийг аваръя гэвэл хугацаа нь хурдан байх ёстой. Энэ бүх хугацааны асуудал дээр та нар харин нааштай шийдэж өгч дэмжээсэй гэсэн байр сууриа, өөрийнхөө зарчмын зөрүүтэй саналаа дэмжиж үг хэлж байна аа.
Г.Занданшатар: Банкны нийт дүрмийн сангийн 3,2 бил үү 6 билүү уучлаарай би алдаж байж магадгүй. Түүний 20 хувьтай холбоотой гэдэг чинь 500-700 тэрбум төгрөгийн хувьцаа арилжаалагдана гэж тооцож байгаа байх. Миний тооцоогоор бол 900 тэрбум ч хүрч магадгүй. Ийм их мөнгө энэ ковид цар тахлын үед худалдан авах хүчин чадал энэ 6 сарын хугацаанд тэгээд бүх банкнууд ингээд хувьцаагаа зараад эхлэхээр энэ чинь үнэгүйдэл энэ тэр болно. Тийм учраас асуудлын хувьд бол ийм 6-хан сарын дотор хэрэгжих боломж магадлал эдийн засгийн хувьд хэцүү байж магадгүй.
Ингээд санал хураалт явуулъя. Тийм учраас дэмжих боломжгүй байгаа юм аа, уучлаарай, гишүүн ээ. Энэ чинь ингэж бодитой уялдахгүй, эдийн засгийн чадавхаа цар тахлын үеэр тооцох хэрэгтэй байна аа. Ингээд

С.Ганбаатар: Би гол санаагаа гүйцээгээд хэлэхэд Амартүвшин мэтийн ингээд залуу зоригтой гишүүдийг эсэргүүцэж энэ банкны мафиуд бол нээрээ аймшигтайгаар довтолж байгаа. Яагаад урд нь яриагүй юм. Яагаад яг энэ цаг үед довтолж байгаа юм бэ. Тэгээд залуу гишүүддээ хандаж хэлэхэд хайрлах нэр хүндгүй болтлоо балбуулна аа гэдэг жинхэнэ улс төрчийн харин эрх чөлөө шүү. Өнөөдөр энэ дээр энэ хуулийг цөмөөрөө батлуулахын төлөө хэрэгжүүлэхийн төлөө тууштай ажиллах ёстой гэдэг байр сууриа бас илэрхийлэх ёстой. Хамгийн гол … /минут дуусав/
Г.Занданшатар: Ганбаатар гишүүний микрофон тасарчихлаа. 1 минут. За Ганбаатар гишүүний саналыг дэмжиж байна аа. Чухал хууль баталж байгаа. 

Чухал хууль батлах тусам дайралт их ирдэг юм. 

Ингээд санал хураалт явуулна.

Санал хураалтад 65 гишүүн оролцож, 44 гишүүн дэмжиж, 67,7 хувийн саналаар санал дэмжигдлээ.
Ганбаатар гишүүний гаргаж байгаа санал бол сайхан юм. Тэгэхдээ яг эдийн засгийн бодит байдал дээр бас цар тахлын нөхцөл байдлыг бас ойлгоосой гэж хүсэж байна.
Банкан дахь мөнгөн хадгаламжийн даатгалын тухай хуульд нэмэлт, өөрчлөлт оруулах тухай хуулийн төслийн талаарх зарчмын зөрүүтэй саналын томьёолол байна. Эдийн засгийн байнгын хороо дэмжсэн санал.
1. Төслийн 2 дугаар зүйлийг хасаж, дугаарлалтыг өөрчлөх. Санал гаргасан ажлын хэсэг. Санал хураалт.

Санал хураалтад 65 гишүүн оролцож, 46 гишүүн дэмжиж, 70,8 хувийн саналаар санал дэмжигдлээ.

2. Төслийн 3 дугаар зүйлийн 2 дахь заалт буюу 22.2.4 дэх заалтыг хасах. Санал гаргасан ажлын хэсэг. Санал хураалт.

Санал хураалтад 65 гишүүн оролцож, 48 гишүүн дэмжиж, 73,8 хувийн саналаар санал дэмжигдлээ.

3. Төслийн 4 дүгээр зүйлийг хасах. Санал гаргасан ажлын хэсэг. Санал хураалт.

Санал хураалтад 65 гишүүн оролцож, 49 гишүүн дэмжиж, 75,4 хувийн саналаар санал дэмжигдлээ.

Зарчмын зөрүүтэй саналын томьёоллоор санал хурааж дууслаа.

Банкны тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүдийг эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүлж байна аа.
Дараагийн асуудалд орно оо.
Хөдөлмөрийн тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийн анхны хэлэлцүүлгийг үргэлжлүүлэн явуулна. 
2021 оны 01 дүгээр сарын 15-ны өдөр Улсын Их Хурал дахь Ардчилсан намын бүлэг 3 хоногийн завсарлага авсан. Завсарлагын хугацаа дууссан тул Ардчилсан намын бүлгийн дарга Дашдондогийн Ганбат завсарлагатай холбоотойгоор завсарлагын хугацаа дууссан уу? Хэлэлцэж амжсан уу, ямар саналтай байна аа, саналаа хэлнэ үү? 
Д.Ганбат: За үүний өмнө бас нэг асуудал байна аа. Монгол Улсын Үндсэн хуульд заасанчлан бид бүхэн бас нэг юман дээрээ анхаарахгүй бол болохгүй байна аа. Өчигдөр оройны үйл явдлыг Монголчууд бүгдээрээ харлаа. Ээжээс төрөөгүй хүн байхгүй ээ. Гэтэл одоо дөнгөж төрсөн ээжид, нялх үрд нь Монгол Улсын Засгийн газар, энэ дарга, албан тушаалтнууд яаж хандаж байна гэдгийг нь бол бүгдээрээ харлаа. 

Г.Занданшатар: Түрүүн ярьчихсан. Гишүүн ээ. Одоо энэ Хөдөлмөрийн хуультай холбоотой
Д.Ганбат: За яах вэ, энэ ямар ч асуудлыг бид нар энэ чуулгандаа, энэ танхим дотроо ярих ёстой. Тийм учраас би нэг хэдхэн үг хэлчхээд, дараа нь Хөдөлмөрийн хуультай холбоотой юмыг хэлчихье. Тэгэхгүй бол одоо энэ юм чинь хяналтаас гарч байна шүү. Үүнийг одоо удаа дараа Ардчилсан намын бүлэг анхааруулж байгаа. Тэгээд одоо тэр Үндсэн хуульд заасан эрхийнхээ дагуу Монголын ард түмний нэг хэсэг эзэн Чингисийнхээ талбай дээр гарч ирсэн, тайван жагсаал хийж байна аа. Үүнтэй бол одоо Ардчилсан намын бүлэг эв санаа нэг нэгдэлтэй байгаа гэдгээ илэрхийлсэн. 
Тэгээд Монгол Улсын Ерөнхий сайд Ухнаагийн Хүрэлсүх танаа гээд Ардчилсан намын бүлэг шаардлага хүргүүлж байгаа юм аа. Монгол Улсын Үндсэн хуульд эх орондоо хүмүүнлэг, иргэний ардчилсан нийгэм цогцлуулан хөгжүүлэхийг эрхэм зорилго хэмээн заасаар байтал коронавирусийн халдварт цар тахлын эсрэг Засгийн газар, Улсын онцгой комиссоос өнгөрсөн нэг жилийн хугацаанд авч хэрэгжүүлж буй арга хэмжээ нь зохион байгуулалтгүй, иргэн, ард түмнээ өгсөн сэтгэлгүй хүмүүнлэг бус байна аа. Улсын Их Хурал дахь Ардчилсан намын бүлэг удаа дараа санал шаардлага хүргүүлж, Засгийн газар цар тахалтай тэмцэх бүх нийтийн хөл хорионы үеэр хүний эрх, эрх чөлөөг хүндэтгэх, авч хэрэгжүүлж байгаа аливаа арга хэмжээнд хуулийн дагуу, хүмүүнлэг, үр дүнтэй байх ёстойг сануулсаар ирсэн ч эрхэлсэн ажилдаа 
Г.Занданшатар: Та Хөдөлмөрийн тухай хуулийн асуудал одоо завсарлагаа хэлэхгүй бол энэ завсарлагын хугацаа дууслаа. За 1 минут өгье, 1 минут. Тэр асуудлаа хэл. 1 минут.

Д.Ганбат: Монгол Улсын Ерөнхий сайдад ажилдаа хариуцлагагүй хандсан, Шадар сайд, мөн Эрүүл мэндийн сайд, Нийслэлийн онцгой комиссын дарга, хотын дарга энэ гуравтай хариуцлага тооцооч ээ гэдэг шаардлагыг хүргүүлсэн байгаа. 
За ингээд Хөдөлмөрийн хуулиар бол бид нар 3 хоногийн завсарлага авсан. Нэлээн нягталж үзлээ, ахиад сайн нягтлах шаардлагатай байна гэж үзээд ахиад 3 хоногийн завсарлага авч байна аа. 
Г.Занданшатар: Ардчилсан намын бүлэгт Хөдөлмөрийн хуулиар 3 хоногийн завсарлага өгч байна аа. Ардчилсан намын бүлэгт завсарлага өглөө. 
Ер нь энэ Хөдөлмөрийн хуулийн хэлэлцүүлгийг энэ LawForum.mn дээр тавьж энэ Ажил олгогч эздийн холбоо, Худалдаа аж үйлдвэрийн танхимын талаас ч тэр, Үйлдвэрчний эвлэлийн талаас ч гэсэн тэр санал зөрөлдөөнтэй олон асуудал байгаа учраас энэ маргаантай асуудлыг сайтар хэлэлцэж, нэг мөр болгож эвсэл зөвшилцөлд хүрч байж энэ Хөдөлмөрийн хууль батлагдана аа. 
Энэ бол иргэний хуулийн дараа орж байгаа хөдөлмөрийн гэрээний зохицуулалтын хууль. Иргэний хуультайгаа ч уялдах ёстой. Тийм учраас бусад хууль тогтоомжуудтай уялдуулан боловсруулж, Үндсэн хуулийн нэмэлт, өөрчлөлт үзэл санаатай нийцүүлж, зах зээлийн зарчим, иргэний хуулийн суурь зарчим, өмчлөх эрх өмчлөлийн удирдлагын эрхийн зарчмуудтай уялдуулж одоо бас гүйцээн боловсруулах шаардлагатай. Саналуудаа бас нарийвчлан гаргах шаардлагатай. Тэгэхдээ энэ хууль бол Ганбат дарга аа, 1999 оноос хойш ихээхэн дэвшил авчирч байгаа. Одоо энэ ковидын үед зайнаас ажиллахаас авахуулаад тэр жасаагаар ажиллах олон асуудлууд их дэвшил гарч байгаа хууль учраас бас алгуурлаж болохгүй. Тэгэхдээ асуудлууд дотор нь байгаа энэ хөдөлмөрийн харилцаа бол маш нарийн харилцааны асуудал учраас аль алиныг нь олон хүнийг хамарсан, одоо Монголын бараг хувийн секторт болон төрийн сектор, ажил хийж байгаа бүх хүнд хамаарч байгаа асуудал учраас сайн судалж боловсруулах хэрэгтэй шүү. За ингээд завсарлага өглөө. 
 Дараагийн асуудалд орно.

Музейн тухай хуулийн төсөл болон хамт өргөн мэдүүлсэн хуулийн төслүүдийн анхны хэлэлцүүлгийг үргэлжлүүлэн явуулна.
2021 оны 01 дүгээр сарын 15-ны өдөр Улсын Их Хурал дахь Монгол Ардын нам ын бүлэг 3 хоногийн завсарлага авсан. Завсарлагын хугацаа дууссан тул Монгол Ардын намын бүлгийн дарга Дуламдоржийн Тогтохсүрэн дарга үг хэлэх үү.

Ажлын хэсгийн гишүүдийг танилцуулъя аа.

Соёлын сайд Самбалхүндэвийн Чулуун, Соёлын дэд сайд Батбаяр, Соёлын яамны Соёлын өвийн газрын дарга Даваацэрэн, Соёлын яамны Хууль, эрх зүйн хэлтсийн мэргэжилтэн Батцэцэг, Соёлын яамны Соёлын өвийн газрын ахлах мэргэжилтэн Мэндсайхан, Соёл, урлагийн газрын Соёл, соёлын өвийн хэлтсийн дарга Нацагням нар ажлын хэсгээс оролцож байна.
Гишүүд Байнгын хорооны санал, дүгнэлттэй холбогдуулан асуулт асууж, хариулт авч дууссан. 

Одоо Байнгын хорооны гаргасан зарчмын зөрүүтэй саналын томьёоллоор санал хураана. Зарчмын зөрүүтэй 29 санал байгаа. 
Музейн тухай хуулийн төслийн талаарх зарчмын зөрүүтэй саналын томьёоллоор санал хураалт явуулъя. 
Боловсрол, соёл, шинжлэх ухаан, спортын байнгын хороо дэмжсэн санал байгаа.

1.Төслийн 3 дугаар зүйлд доор дурдсан агуулгатай 3.2 дахь хэсэг нэмэх:

“3.2.Хуульд өөрөөр заагаагүй бол төрийн болон орон нутгийн өмчийн
галерейн үйл ажиллагааг энэ хуулиар зохицуулна.” Санал гаргасан Улсын Их хурлын гишүүн Чинбатын Ундрам, Хассуурийн Ганхуяг, Бадарчийн Жаргалмаа, Цэрэнжамцын Мөнхцэцэг, цаашид “ажлын хэсэг” гэнэ ээ.
Санал хураалт. Санал хураалтад 65 гишүүн оролцож, 35 гишүүн дэмжиж, 53,8 хувийн саналаар санал дэмжигдлээ.

2. Төслийн 4 дүгээр зүйлийн 4.1.1 дэх заалтыг доор дурдсанаар өөрчлөн найруулах:

“4.1.1.“музей” гэж соёлын үнэт зүйлийг бүртгэх, цуглуулах, хадгалж
хамгаалах, судлах, сурталчлах, түгээн дэлгэрүүлэх чиг үүрэг бүхий ашгийн төлөө бус соёл, эрдэм шинжилгээний байгууллагыг;” Санал гаргасан ажлын хэсэг. Санал хураалт.
Санал хураалтад 65 гишүүн оролцож, 36 гишүүн дэмжиж, 55,4 хувийн саналаар санал дэмжигдлээ.

3. Төслийн 5 дугаар зүйлийн 5.2 дахь хэсгийг доор дурдсанаар өөрчлөн найруулах:

“5.2.Музейн үзэл баримтлалыг үүсгэн байгуулагч нь батлах бөгөөд орон
нутгийн болон хувийн өмчийн музейн үзэл баримтлалыг соёлын асуудал эрхэлсэн
Засгийн газрын гишүүнтэй зөвшилцөнө.” Санал гаргасан ажлын хэсэг. 
Оюунчимэг гишүүн. Яг энэ заалттай холбогдуулж үг хэлнэ шүү.

М.Оюунчимэг: Энэ зарчмын хувьд Музейн тухай хуулийг дэмжиж байгаа. Энэ өмнө жилүүдэд Нийгмийн бодлогын байнгын хороогоор 3 хууль огт гарахгүй явж ирсэн 1 хууль нь Эм, эмнэлгийн хэрэгслийн тухай хууль, Хөдөлмөрийн хууль, Соёлын тухай энэ 3 хууль дандаа 1999 оноос хойш ингэж хоцорч ирсэн юм байна лээ. Тийм учраас маш тодорхой хэлэлцэж энэ хуулиуд гарах ёстой. Одоо би энэ дээр 1 зүйл хийх гээд байгаа нь өнөөдөр жишээлбэл юуг ярих гээд байна гэхээр соёл гэдэг бол хүний ёс зүй, ухамсар, бүх юм ордог чухал зүйл. Өчигдөр жишээ нь эмнэлэг дээр гарсан тэр
Г.Занданшатар: Соёл биш ээ энэ чинь Музейн хууль. Тэгээд энэ чинь хэлэлцэх эсэх асуудал биш энэ музейн үзэл баримтлалыг
М.Оюунчимэг: Энэ дээр одоо жишээ нь Хөдөлмөрийн хууль дээр ч гэсэн аваад үзэхэд Үндсэн хуулийн 16.4, Үндсэн хуулийн 16.10-ыг манай ажил хэрэгч, бизнес эрхлэгч зарим гишүүд маш сайн уншиж Хөдөлмөрийн хуулийг улс төржүүлж хойшлуулахгүйгээр асуудалд
Г.Занданшатар: Музейн хууль дууссан. За санал хураалт явуулъя.
Санал хураалтад 65 гишүүн оролцож, 36 гишүүн дэмжиж, 55,4 хувийн саналаар санал дэмжигдлээ.

4. Төслийн 5 дугаар зүйлийн 5.5 дахь хэсгийг доор дурдсанаар өөрчлөн найруулж, 5.5, 5.6 дахь хэсэг болгох:
“5.5.Музейн үйл ажиллагаа эрхлэх тусгай зөвшөөрлийг 8 жилийн хугацаагаар олгоно.
5.6.Тусгай зөвшөөрөл сунгах, түдгэлзүүлэх, хүчингүй болгох асуудлыг Аж
ахуйн үйл ажиллагааны тусгай зөвшөөрлийн тухай хуульд заасан журмын дагуу
шийдвэрлэнэ.” Санал гаргасан ажлын хэсэг, санал хураалт.
Санал хураалтад 65 гишүүн оролцож, 38 гишүүн дэмжиж, 58,5 хувийн саналаар энэ санал дэмжигдлээ.

5. Төслийн 5 дугаар зүйлийн 5.6, 5.7 дахь хэсгийг хасаж, төсөлд доор дурдсан агуулгатай 6 дугаар зүйл нэмэх:

“6 дугаар зүйл.Музейн зэрэглэл

6.1.3асгийн газар төрийн өмчийн музейд үндэсний, улсын, бус нутгийн
зэрэглэл тогтооно.

6.2.Үндэсний музей нь төрөл, үйл ажиллагааны чиглэлээр бусад музейг мэргэжил, арга зүйгээр хангаж ажиллана.


6.3.Үндэсний болон улсын зэрэглэлийн музей төрийн хамгаалалтад байна.
6.4.Аймаг, нийслэлийн болон сумын музей орон нутгийн байгаль, түүх, соёлын үнэт зүйлийг бүртгэх, цуглуулах, хадгалж хамгаалах, судлах, сурталчлах, түгээн дэлгэрүүлэх чиг үүрэгтэй байна.” Санал гаргасан ажлын хэсэг. Улсын Их Хурлын гишүүн Ёндонпэрэнлэйн Баатарбилэг. Санал хураалт.

Санал хураалтад 65 гишүүн оролцож, 42 гишүүн дэмжиж, 64,6 хувийн саналаар санал дэмжигдлээ.

6. Төслийн 5 дугаар зүйлийн 5.8 дахь хэсгийг доор дурдсанаар өөрчлөн найруулах:

“5.8.Музейн дүрэмд заасан бол музейн үйл ажиллагаанд дэмжлэг үзүүлэх чиг үүрэг бүхий олон нийтийн зөвлөл ажиллаж болно. Зөвлөлийн үйл ажиллагааны
үлгэрчилсэн дүрмийг соёлын асуудал эрхэлсэн Засгийн газрын гишүүн батална.” Санал гаргасан ажлын хэсэг. Санал хураалт.
Санал хураалтад 65 гишүүн оролцож, 44 гишүүн дэмжиж, 67,7 хувийн саналаар санал дэмжигдлээ.
7. Төслийн 6 дугаар зүйлийн 6.1 дэх хэсгийн "Музей нь” гэсний дараа “үзэл баримтлалын хүрээнд” гэж нэмэх, мөн зүйлийн 6.2 дахь хэсгийн “үйл ажиллагааны хүрээнд” гэснийг, мөн зүйлийн 6.5 дахь хэсгийг тус тус хасах. Санал гаргасан ажлын хэсэг. Санал хураалт.

Санал хураалтад 65 гишүүн оролцож, 41 гишүүн дэмжиж, 63,1 хувийн саналаар санал дэмжигдлээ.
8. Төслийн 6 дугаар зүйлийн 6.3 дахь хэсгийн 2 дахь өгүүлбэрийг 6.4 дэх хэсэг болгон доор дурдсанаар өөрчлөн найруулах:
“6.4.Энэ хуулийн 6.3-т заасан үнэлгээ хийх аргачлал, үнэлгээ хийх этгээдэд
тавих шалгуурыг соёлын асуудал эрхэлсэн Засгийн газрын гишүүн батална.” Санал хураалт.

Санал хураалтад 65 гишүүн оролцож, 44 гишүүн дэмжиж, 67,7 хувийн саналаар санал дэмжигдлээ.

9. Төсөлд доор дурдсан агуулгатай 6.6, 6.7, 6.8 дахь заалт нэмэх: 

“6.6.Музейн үүсгэн байгуулагч музейн үйл ажиллагаанд шаардагдах зардлыг санхүүжүүлэх үүрэгтэй. 

6.7.Музей нь үйл ажиллагаагаа санхүүжүүлэх зорилгоор иргэн, хуулийн этгээдээс хуулийн хүрээнд хандив, тусламж авч болох бөгөөд зарцуулалт, тайлагналт нь ил тод, нээлттэй байна.  

6.8.Музейн санхүүжилт, хандив, тусламжийн эх үүсвэр хуульд нийцсэн байна. Санал гаргасан ажлын хэсэг. Улсын Их Хурлын гишүүн Төмөртогоогийн Энхтүвшин. Санал хураалт.
Санал хураалтад 65 гишүүн оролцож, 39 гишүүн дэмжиж, 60 хувийн саналаар санал дэмжигдлээ.

10. Төслийн 7 дугаар зүйлийн 7.2 дахь хэсгийг доор дурдсанаар өөрчлөн найруулж, төсөлд 7.3 дахь хэсэг нэмэх: 

“7.2.Музей нь үзэл баримтлалын хүрээнд 6 жил тутам үзүүллэг, дэглэлтээ шинэчлэх төлөвлөгөөний төслийг боловсруулна.” 

“7.3.Төрийн өмчийн музейн үзүүллэг, дэглэлтийг шинэчлэх төлөвлөгөөг Соёлын асуудал эрхэлсэн Засгийн газрын гишүүн, орон нутгийн өмчийн музейн үзүүллэг, дэглэлтийг шинэчлэх төлөвлөгөөг аймаг, нийслэлийн Засаг дарга болон соёлын асуудал эрхэлсэн Засгийн газрын гишүүнтэй хамтран батална. Хувийн музейн үзүүллэг, дэглэлтийг шинэчлэх төлөвлөгөөг үүсгэн байгуулагч нь батална.” Санал гаргасан ажлын хэсэг. Санал хураалт.
Санал хураалтад 65 гишүүн оролцож, 42 гишүүн дэмжиж, 64,6 хувийн саналаар санал дэмжигдэж байна.
Хувийн музейгээ хүн зарчихвал үүсгэн байгуулагч нь л дэглэлт хийгээд яваад байх уу. Тийм ээ.

11. Төслийн 8 дугаар зүйлийг доор дурдсанаар өөрчлөн найруулах: 

“8.1.Монгол Улсын харьяат 16 хүртэлх насны хүүхэд музейн үзүүллэгийн танхимаар үнэ төлбөргүй үйлчлүүлнэ. 

8.2.Энэ хуулийн 8.1-д зааснаас бусад үйлчилгээ төлбөртэй байж болно. Төлбөрийн хэмжээг үүсгэн байгуулагчтай зөвшилцсөний үндсэн дээр музейн захирал тогтооно. 

8.3.Музейн захирал нь дараах иргэнийг үзүүллэгийн танхимаар үйлчлүүлэхэд үйлчилгээний төлбөрийн хөнгөлөлт үзүүлнэ.


8.3.1.Хөгжлийн бэрхшээлтэй хүний эрхийн тухай хуулийн 4.1.1-д заасан иргэн;


8.3.2.Ахмад настны тухай хуулийн 3.1-д заасан иргэн. 

8.4.Төрөөс энэ хуулийн 8.1-д заасан үйлчилгээ үзүүлсэнтэй холбогдох зардлыг хувийн музейд нөхөн олгох бөгөөд холбогдох журмыг Засгийн газар батална. Санал гаргасан Ёндонпэрэнлэйн Баатарбилэг, Төмөртогоогийн Энхтүвшин. 
Энэ заалтын 8.4-ийн тэр хувийн музейд нөхөн олгох заалт чинь төсвийн зардалд нөлөө үзүүлэх бол Засгийн газрын саналыг заавал сонсоно гэсэн шаардлагыг Сангийн сайдын саналыг заавал сонсоогүй. Тэгээд дэг дээр асуудалтай байна гэж Тогтохсүрэн дарга хэлсэн. Тийм байгаа юу. Үүнийг эцсийн хэлэлцүүлэг дээр анхаарч найруулаарай.
Ингээд санал хураалт явуулъя. Санал хураалтад 65 гишүүн оролцож, 38 гишүүн дэмжиж, 58,5 хувийн саналаар санал дэмжигдлээ.
12. Төслийн 9 дүгээр зүйлийн 9.2, 9.4 дэх хэсгийг доор дурдсанаар өөрчлөн найруулах: 

“9.2.Үндсэн сан хөмрөгт музейн үзэл баримтлалын хүрээнд цуглуулсан түүх, соёл, урлаг, шинжлэх ухаан, танин мэдэхүй, гоо зүйн үнэ цэнэ бүхий үзмэр хамаарна. 

9.4.Музейн сан хөмрөгийг үзмэрийн материал, хэмжээ зэрэг онцлог шинжийг харгалзан төрөлжүүлж зохион байгуулна.” Санал гаргасан ажлын хэсэг. Санал хураалт.
Санал хураалтад 65 гишүүн оролцож, 42 гишүүн дэмжиж, 64,6 хувийн саналаар санал дэмжигдлээ.

13. Төслийн 9 дүгээр зүйлд доор дурдсан агуулгатай 9.7, 9.8 дахь хэсэг нэмэх:

“9.7.Музейн сан хөмрөгт байгаа түүх, соёлын дурсгалт зүйлд хамаарах үзмэрийн үнэлгээг Соёлын өвийг хамгаалах тухай хуулийн 9 дүгээр зүйлийн 9.1-д заасан журмын дагуу үнэлнэ. 

9.8.Энэ хуулийн 9.7-д хамаарахгүй үзмэрийг үнэлэх асуудлыг Төрийн болон орон нутгийн өмчийн тухай хууль, Хөрөнгийн үнэлгээний тухай хуулиар зохицуулна.” Санал гаргасан ажлын хэсэг. Санал хураалт.
Санал хураалтад 65 гишүүн оролцож, 40 гишүүн дэмжиж, 61,5 хувийн саналаар санал дэмжигдлээ.
14. Төслийн 11 дүгээр зүйлд доор дурдсан агуулгатай 11.5 дахь хэсэг нэмэх:

“11.5.Төрийн болон орон нутгийн музейн үзмэр, цуглуулгыг барьцаалахыг хориглоно.” Санал гаргасан ажлын хэсэг. Санал хураалт.
Санал хураалтад 65 гишүүн оролцож, 40 гишүүн дэмжиж, 61,5 хувийн саналаар санал дэмжигдлээ.

15. Төслийн 12 дугаар зүйлийн 12.1 дэх хэсгийг 12.1, 12.2, 12.3 дахь хэсэг болгон доор дурдсанаар өөрчлөн найруулах:

“12.1.Төрийн болон орон нутгийн өмчийн музейн сан хөмрөгөөс соёлын өвд хамаарах үзмэр хасах тохиолдолд Соёлын өвийг хамгаалах тухай хуулиар зохицуулна. 

12.2.Энэ хуулийн 12.1-д хамаарахгүй үзмэрийг хасах тохиолдолд Иргэний хууль, Төрийн болон орон нутгийн өмчийн тухай хуулиар зохицуулна. 

12.3.Хувийн өмчийн музей нь сан хөмрөгөөс үзмэр хасах тохиолдолд соёлын асуудал эрхэлсэн Засгийн газрын гишүүнд урьдчилан мэдэгдэнэ.” Санал гаргасан ажлын хэсэг. Санал хураалт.
Санал хураалтад 65 гишүүн оролцож, 45 гишүүн дэмжиж, 69,2 хувийн саналаар санал дэмжигдлээ.
16. Төслийн 13 дугаар зүйлийн 13.6 дахь хэсгийг доор дурдсанаар өөрчлөн найруулах:

“13.6.Музейн барилга байгууламжаас 500 метрийн дотор шатахуун хадгалах, түгээх, тэсэрч дэлбэрэх, дэгдэмхий бодис хадгалах болон хог хаягдлын төвлөрсөн цэг байгуулах зорилгоор аж ахуйн үйл ажиллагаа эрхлэх зөвшөөрөл олгохыг хориглоно.” Санал гаргасан ажлын хэсэг. Санал хураалт.

Санал хураалтад 65 гишүүн оролцож, 44 гишүүн дэмжиж, 67,7 хувийн саналаар санал дэмжигдлээ.
Энэ санал дэмжигдсэн учраас эцсийн хэлэлцүүлэгт бэлтгэхдээ Байнгын хороо Зөвшөөрлийн тухай хуульд нэмэлт, өөрчлөлт оруулах шаардлагатай. Чиглэл өгч байна аа. Боловсруулж.
17. Төслийн 14 дүгээр зүйлийн 14.1, 14.2 дахь хэсгийг доор дурдсанаар өөрчлөн найруулах:

“14.1.Музейн үзмэртэй шууд харьцах албан тушаалын жагсаалтыг соёлын асуудал эрхэлсэн Засгийн газрын гишүүн батална. 

14.2.Төрийн болон орон нутгийн өмчийн музейн захирал, энэ хуулийн 14.1-д заасан албан тушаалд төрөл, садангийн хүнийг томилж ажиллуулахыг хориглоно.” Санал гаргасан ажлын хэсэг. Санал хураалт.
Санал хураалтад 65 гишүүн оролцож, 46 гишүүн дэмжиж, 70,8 хувийн саналаар санал дэмжигдэж байна.

Эцсийн хэлэлцүүлэгт санал дэмжигдсэн учраас үүнийг найруулахдаа нийтийн албанд ашиг сонирхлын зөрчлийг зохицуулах тухай хуульд ийм утгатай заалтууд бий. Хамаарах албан тушаалтнуудыг ч гэсэн тодорхой заасан байгаа. Түүнтэй уялдуулж боловсруулах чиглэл өгч байна. Бусад хуультай уялдуулж.
18. Төслийн 14 дүгээр зүйлд доор дурдсан агуулгатай 14.3 дахь хэсэг нэмэх:

“14.3.Энэ хуулийн 14.1-д заасан үзмэртэй шууд харьцах албан тушаалтанд 10 жил тутам нэг жилийн үндсэн цалинтай тэнцэх хэмжээний мөнгөн урамшуулал олгох бөгөөд холбогдох журмыг Засгийн газар батална.” Санал гаргасан ажлын хэсэг. Улсын Их Хурлын гишүүн Ёндонпэрэнлэйн Баатарбилэг. Санал хураалт.

Санал хураалтад 65 гишүүн оролцож, 46 гишүүн дэмжиж, 70,8 хувийн саналаар санал дэмжигдлээ.

Дэгийн тухай хуулийн 35.4-т төсвийн зардал нэмэгдүүлэхээр бол заавал Засгийн газрын саналыг сонсоно гэж байгаа. Тэр дэгийг баримталсан биз дээ. Байнгын хороо.  Сүүлд нь дэгийн зөрчил гарвал санал чинь асуудал үүснэ шүү.
19. Төслийн 16 дугаар зүйлийн “мэргэжлийн” гэснийг, 16.1.1 дэх заалтын “хувь хүний өмчид холбогдох” гэснийг тус тус хасах. Санал гаргасан ажлын хэсэг. Санал хураалт.
Санал хураалтад 65 гишүүн оролцож, 45 гишүүн дэмжиж, 69,2 хувийн саналаар санал дэмжигдлээ.

20. Төслийн 19 дүгээр зүйлийг хасах. Санал гаргасан ажлын хэсэг. Санал хураалт.

Санал хураалтад 65 гишүүн оролцож, 43 гишүүн дэмжиж, 66,2 хувийн саналаар санал дэмжигдлээ.

21. Төслийн 6 дугаар зүйлд доор дурдсан агуулгатай 6.1.12 дахь заалт нэмэх: 

“6.1.12.музей хоорондын хамтын ажиллагааг хөгжүүлэх;” Санал гаргасан Улсын Их Хурлын гишүүн Пүрэв-Очирын Анужин. Санал хураалт.
Санал хураалтад 65 гишүүн оролцож, 43 гишүүн дэмжиж, 66,2 хувийн саналаар санал дэмжигдлээ.

22. Төсөлд доор дурдсан агуулгатай 6.10 дахь хэсэг нэмэх: 

“6.10.Соёлын өвд хамаарах үзмэрийг судлах, сурталчлах зорилгоор музей хооронд түр солилцох асуудлыг Соёлын өвийг хамгаалах тухай хуулийн 35 дугаар зүйлийн 35.1-д заасны дагуу зохицуулна.” Санал гаргасан Улсын Их Хурлын гишүүн Гомпилдоогийн Мөнхцэцэг, Пүрэв-Очирын Анужин. Санал хураалт.

Санал хураалтад 65 гишүүн оролцож, 42 гишүүн дэмжиж, 64,6 хувийн саналаал санал дэмжигдлээ.

Одоо Музейн тухай хуулийн төслийн хамт өргөн мэдүүлсэн бусад хуулийн төслийн талаарх зарчмын зөрүүтэй саналын томьёоллоор санал хураалт явуулна.
Боловсрол, соёл, шинжлэх ухаан, спортын байнгын хороо дэмжсэн саналууд байгаа.


Нэг.Соёлын өвийг хамгаалах тухай хуульд өөрчлөлт оруулах тухай хуулийн төсөл.


1. Төсөлд доор дурдсан агуулгатай 1 дүгээр зүйл нэмэх:


“1 дүгээр зүйл.Соёлын өвийг хамгаалах тухай хуулийн дараах хэсгийг доор дурдсанаар өөрчлөн найруулсугай.



“1/9 дүгээр зүйлийн 9.1 дэх хэсэг: 

9.1.Нийтийн өмчийн соёлын биет өвд үнэлгээ тогтоох журмыг санхүү, төсвийн болон соёлын асуудал эрхэлсэн Засгийн газрын гишүүн хамтран батална. 

“2/9 дүгээр зүйлийн 9.3 дахь хэсэг:


9.3.Өмчлөгчийн хүсэлтээр хувийн өмчийн соёлын биет өвд энэ хуулийн 9.1-д заасан журмын дагуу үнэлгээ тогтоож болно.” Санал гаргасан ажлын хэсэг. Санал хураалт.


Санал хураалтад 65 гишүүн оролцож, 45 гишүүн дэмжиж, 69,2 хувийн саналаар санал дэмжигдлээ.

2. Төслийн 1 дүгээр зүйлийг 2 дугаар зүйл болгож, доор дурдсанаар өөрчлөн найруулах: 


“2 дугаар зүйл.Соёлын өвийг хамгаалах тухай хуулийн 20 дугаар зүйлийн 20.4, 37 дугаар зүйлийн 37.3, 54 дүгээр зүйлийн 54.2, 54.3, 56 дугаар зүйлийн 56.1.2 дахь заалтын “улс” гэснийг “төрийн болон” гэж, 31 дүгээр зүйлийн 31.2.1, 54 дүгээр зүйлийн 54.1 дэх хэсгийн “улсын” гэснийг “төрийн” гэж тус тус өөрчилсүгэй. Санал гаргасан ажлын хэсэг. Санал хураалт.

Зарчмын зөрүүтэй саналын томьёоллоор санал хурааж дууслаа.


Музейн тухай хуулийн төсөл болон хамт өргөн мэдүүлсэн бусад хуулийн төслүүдийг эцсийн хэлэлцүүлэгт бэлтгүүлэхээр Боловсрол, соёл, шинжлэх ухаан, спортын байнгын хороонд шилжүүлж байна аа.

65-аас 44 гишүүн дэмжиж 67,7 хувийн саналаар түрүүний санал дэмжигдсэн.

Ингээд зарчмын зөрүүтэй саналын томьёоллоор санал хурааж дууслаа.


Байнгын хорооны дарга Жамъянгийн Мөнхбат, ажлын хэсгийн дарга Чинбатын Ундрам гишүүн, Цэрэнжамцын Мөнхцэцэг нарт баярлалаа. Соёлын сайдад баярлалаа. Одоо эцсийн хэлэлцүүлгээ сайн хийгээрэй. Сайн ажилласан байна.

Музейн тухай хуулийн төсөл болон хамт өргөн мэдүүлсэн бусад хуулийн төслүүдийг эцсийн хэлэлцүүлэгт бэлтгүүлэхээр Боловсрол, соёл, шинжлэх ухаан, спортын байнгын хороонд шилжүүлж байна аа.

Дараагийн асуудалд орно оо.


Патентын тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийг хэлэлцэх эсэх асуудлыг хэлэлцэнэ.


Хууль санаачлагчийн илтгэлийг Байгаль орчин, аялал жуулчлалын сайд Даваажанцангийн Сарангэрэл сайд танилцуулна аа. Сарангэрэл сайдыг индэрт урьж байна аа.

Д.Сарангэрэл: Улсын Их Хурлын дарга, эрхэм гишүүд ээ, 
Монгол Улсын Их Хурлаас Патентын тухай хууль, бие даасан хуулийг 1993 онд батлан мөрдүүлж, улмаар 2006 онд шинэчлэн найруулсан байна аа. Техник технологийн өндөр хөгжлийг дагаад шинэ бүтээл, ашигтай загвар, бүтээгдэхүүний загварын эрхээ хамгаалуулах, ашиглах сонирхол хурдацтай өсөж байна аа. Түүнчлэн шинийг бүтээгч, үйлдвэрлэл эрхлэгчид мэдлэг, нэмүү өртөг шингэсэн бүтээгдэхүүний үйлдвэрлэлийг эрмэлзэхээс гадна бүтээгдэхүүнээ гадаадын зах зээлд гаргах, бизнесээ хөгжүүлэх асуудлыг ихээхэн анхаарах болжээ. 
Оюуны өмчийн газар нь жилд дунджаар 220 шинэ бүтээлийн, 210 ашигтай загварын, 360 бүтээгдэхүүний загварын нийт 790 орчим патентын мэдүүлэг хүлээн авдаг бөгөөд эдгээрээс 40 орчим хувийг нь патентын хамтын ажиллагааны гэрээ болон гаагийн хэлэлцээрийн дагуу гадаад улсаас хүлээж авдаг байна аа. 
Улсын хэмжээнд патентын мэдүүлгийн тоо тогтвортой нэмэгдэж байгаа бөгөөд мэдүүлгийн ихэнх нь патент гэрчилгээ олгох шалгуурыг хангаж байна. Тухайлбал 2010-2019 онд шинэ бүтээлийн 2111 мэдүүлгийн 70 хувь, бүтээгдэхүүний загварын 2974 мэдүүлгийн 94 хувьд нь патент олгохоор, ашигтай загварын 1797 мэдүүлгийн 75 хувьд нь гэрчилгээ олгохоор тус тус шийдвэрлэсэн байна аа. 
Нийгэм эдийн засгийн хөгжлийн хувьд дэлхийд тэргүүлэх байр суурь эзэлж байгаа улс орнууд байгалийн баялагт бус мэдлэгт тулгуурласан эдийн засаг бий болгохоор эрмэлзэж байна. Үүний тод жишээ нь 2018 оны байдлаар патентын хамтын ажиллагааны гэрээний дагуу Америкийн нэгдсэн улсаас 56 мянга, Япон улсаас 49 мянга, БНХАУ-аас 53 мянга, Европын патентын байгууллагаас 35 мянга, Солонгос улсаас 17 мянган мэдүүлэг тус тус гаргажээ. 
Харин Монгол Улсын хувьд 2008-2020 онд нийт 17 олон улсын мэдүүлэг гаргасан байна. Монгол Улс патентын тухай хуультай хэдий ч хуулиар зохицуулах шаардлагатай харилцааг зохицуулалтгүй, орхигдуулсан, хуулийн зүйл, заалтууд өөр хоорондоо зөрчилтэй, түүнчлэн патент гэрчилгээ олгох үйл ажиллагаа нь Монгол Улсын нэгдэн орсон олон улсын гэрээ, хэлэлцээр, олон улсад тогтсон практикт нийцээгүй зэрэг асуудал байна аа. Тухайлбал шинэ бүтээл, бүтээгдэхүүний загвар, ашигтай загвар гэсэн тус тусын онцлог бүхий бүтээлүүдийн ялгааг үл харгалзан хуульд нэг стандартаар зохицуулсан мэдүүлэг гаргах, түүнд шүүлт хийхтэй холбоотой зохицуулалт, олон улсын практикт нийцтэй бус, түүнчлэн патентыг, албадан лицензээр, ашиглах асуудал тодорхой бус, патенттай холбоотой олон улсын мэдүүлэг гаргах, хүлээн авах зохицуулалт нь Монгол Улсын нэгдэн орсон олон улсын гэрээнд заасан стандарт шаардлагыг хангахгүй байгаа тухай, патентын тухай хуулийн хэрэгжилтийн үр дагаварт хийсэн үнэлгээнд тусгасан байна аа. 
Иймд эдгээр нөхцөл болон дэлхийн оюуны өмчийн байгууллагаас 2017 онд Монгол Улсад зориулан боловсруулж, санал болгосон Патентын тухай хууль болон Бүтээгдэхүүний загварын тухай хуулийн төслийг харгалзан тус хуулийн төслийг боловсрууллаа. 
Патентын тухай хуулийн шинэчилсэн найруулгын төсөл нь нийт 9 бүлэгтэй бөгөөд дараах шинэлэг зохицуулалтыг агуулсан.

1. Аж үйлдвэрийн өмчийн эрхийн 3 үндсэн объект болох шинэ бүтээл, бүтээгдэхүүний загвар, ашигтай загварын онцлогуудыг тодруулж, гадаад үзэмжид хамаарах шийдэл болох бүтээгдэхүүний загварыг тусад нь бүлгээр зохицуулахаар заалаа. 
2. Патент олгох явцад оюуны өмчийн газрын хийх мэдүүлгийн бүрдлийг хянах болон мэдүүлгийн бүрдлийн шүүлт хийх ажиллагааны ялгааг тодруулж, хайлт хийх ажиллагаатай холбоотой зохицуулалтыг нарийвчлан тусгаж, хугацааг оновчтой тогтоосон.

3. Патент олгох болон патент олгохоос татгалзах шийдвэрийг дахин хэлэлцэж, мөн шийдвэр гаргах үндэслэлийг тодорхой зааж, энэхүү шийдвэр мэдүүлэг гаргагчийн, гомдол гаргах эрхээ хэрэгжүүлэх, түүнчлэн мэдүүлэг гаргагч, мэдүүлэгт нэмэлт өөрчлөлт хийх боломж олгосон.

4. Патентын харилцаатай холбоотой маргааныг урьдчилан шийдвэрлэх журмыг нарийвчлан тусгаж патентын мэдүүлэг гаргах, шийдвэрлэхтэй холбоотой дүрэм, журам батлах эрх хэмжээг холбогдох захиргааны байгууллагад олгож, захиргааны хэм хэмжээний акт гарган мөрдүүлэх боломжийг хангасан.

5. Мэдүүлэгт мөн чанарын шүүлт хийх, шинжээчийн дүгнэлт гаргах, патент олгох эсэхийг шийдвэрлэх хугацааг хуульд хэт богино тогтоосон, мөн патент олгох эсэхийг шийдвэрлэх хугацааг тодорхой бус байдлаар тогтоосныг өөрчилж, хугацааг оновчтой болгосон.

 6. Шинэ бүтээл, бүтээгдэхүүний загвар, ашигтай загварын мэдүүлгийг цахим хэлбэрээр гаргах зохицуулалтыг шинэчилж, мөн чанарын шүүлт хийлгэх хүсэлт гаргах, шинэ бүтээл, ашигтай загвар, бүтээгдэхүүний загварын бүтээлийг нийтэд мэдээлэхтэй холбоотой зохицуулалтыг мөн хуулийн төсөлд тусгасан.

7. Шинэ бүтээл, ашигтай загварыг бүтээснээс хойш бий болох харилцаа зохицуулалтгүй орхигдож байгааг анхаарч, патент эзэмшигчийн мэдээлэлд өөрчлөлт оруулах асуудлыг зохицуулахаар тусгалаа. 
8. Патентын эрх зүйн зохицуулалтыг Монгол Улсын нэгдэн орсон олон улсын гэрээний холбогдох зохицуулалттай нийцүүлнэ ээ. Энэ хүрээнд олон улсын мэдүүлэг гаргах, хүлээн авах, шүүлт хийх, олон улсын болон бусад улсын хайлт шүүлтийн тайланг ашиглах, хүлээн зөвшөөрөх зохицуулалтыг патентын хамтын ажиллагааны гэрээнд, үзэсгэлэнгийн давамгайлах огнооны зохицуулалтыг аж үйлдвэрийг хамгаалах Парисын конвенцод, мөн шинэ бүтээл, бүтээгдэхүүний загварт хугацааны хөнгөлөлт үзүүлэх асуудал, патент олгох шалгуурыг олон улсын стандартад, шинэ бүтээлд тооцохгүй зүйлсийн шалгуурыг худалдаанд хамаарах оюуны өмчийн эрхийн хэлэлцээрт, бүтээгдэхүүний загварын хадгалалт хамгаалалтын болон хүчинтэй байх хугацааг сунгах зохицуулалтыг бүтээгдэхүүний загварын олон улсын бүртгэлийн тухай гаагийн хэлэлцээрт тус тус нийцүүлэн зохицуулсан.
 Улсын Их Хурлын дарга, эрхэм гишүүд ээ, Патентын тухай хуулийн шинэчилсэн найруулгын төслийн үзэл баримтлал, хуулийн төслийг хэлэлцэх эсэхийг шийдвэрлэж өгөхийг хүсье. Анхаарал тавьсанд баярлалаа. 
Г.Занданшатар: Төслийн талаар Хууль зүйн байнгын хорооны санал, дүгнэлтийг Улсын Их Хурлын гишүүн Цэрэнжамцын Мөнхцэцэг танилцуулна аа. Индэрт урьж байна аа. 
Ц.Мөнхцэцэг: Улсын Их Хурлын дарга, эрхэм гишүүд ээ, 
Монгол Улсын Засгийн газраас 2020 оны 12 дугаар сарын 01-ний өдөр Улсын Их Хуралд өргөн мэдүүлсэн Патентын тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийн хэлэлцэх эсэх асуудлыг Хууль зүйн байнгын хороо 2021 оны 01 дүгээр сарын 13-ны өдрийн хуралдаанаар хэлэлцээд дараах санал, дүгнэлтийг танилцуулж байна. 
Хууль санаачлагч хуулийн төслөөр шинэ бүтээл, бүтээгдэхүүний загвар болон ашигтай зааврыг бүртгэхээс гадна тухайн бүтээлийн онцгой эрхтэй холбоотой асуудлыг зохицуулах, шинэ бүтээл, бүтээгдэхүүний загвар, ашигтай зааврыг ялгаж зохицуулалтыг нарийвчлан тусгах, шинийг санаачлагч мэдүүлэг гаргагчид хугацааны хөнгөлөлт эдлэх боломжийг бүрдүүлэх, мөн оюуны өмчийн итгэмжилсэн төлөөлөгчийн оролцоог нэмэгдүүлэх, патентын харилцаатай холбоотой маргааныг урьдчилан шийдвэрлэх журмыг тодорхой тусгах зорилгоор хуулийн төслийг боловсруулсан байна. 
Байнгын хорооны хуралдаанаар хуулийн төслийг хэлэлцэх үед Улсын Их Хурлын гишүүд асуулт асууж, хариулт аваагүй бөгөөд Улсын Их Хурлын гишүүн Н.Алтанхуяг хуулийн төсөлд өв соёлоо хамгаалах, уран бүтээлчдээ дэмжих, уран бүтээлийг санхүүгийн эргэлтэд оруулах талаар, Улсын Их Хурлын гишүүн Б.Энх-Амгалан Монголчуудын ардын урлаг, өв соёлоо патентжуулж хамгаалах асуудлыг тусгах талаар тус тус санал хэлсэн болно оо. 
Патентын тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийг үзэл баримтлалын хүрээнд хэлэлцэхийг Байнгын хорооны хуралдаанд оролцсон гишүүдийн олонх дэмжиж чуулганы нэгдсэн хуралдааныг хэлэлцүүлэх нь зүйтэй гэж үзсэн болно оо. 
Улсын Их Хурлын эрхэм гишүүд ээ, Патентын тухай хуулийн шинэчилсэн найруулгын төсөл болон хамт өргөн мэдүүлсэн патентын тухай хуулийг хүчингүй болсонд тооцох тухай, Улсын тэмдэгтийн хураамжийн тухай хуульд өөрчлөлт оруулах тухай, Гаалийн тухай хуульд өөрчлөлт оруулах тухай, Аж ахуйн үйл ажиллагааны тусгай зөвшөөрлийн тухай хуульд өөрчлөлт оруулах тухай, Зөрчлийн тухай хуульд өөрчлөлт оруулах тухай, Эрүүгийн хуульд өөрчлөлт оруулах тухай, Оюуны өмчийн тухай хуульд нэмэлт, өөрчлөлт оруулах тухай хуулийн төслүүдийг үзэл баримтлалын хүрээнд хэлэлцэхийг дэмжсэн талаар Хууль зүйн байнгын хорооны санал, дүгнэлтийг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа. 
Г.Занданшатар: Хууль санаачлагчийн илтгэл болон Байнгын хорооны санал, дүгнэлттэй холбогдуулан асуулт асуух гишүүд байна уу? 
Цахимаар байна уу? Алга байна. Үг хэлэх гишүүн байна уу? Дэмжсэн дэмжээгүй 3 хүртэл гишүүн үг хэлж болно. Алга байна. Цахимаар байна уу? Алга байна. 
Одоо санал хураалт явуулна аа. 
Байнгын хорооны саналаар Патентын тухай хуулийн шинэчилсэн найруулгын төсөл болон хамт өргөн мэдүүлсэн Патентын тухай хуулийг хүчингүй болгон тооцох тухай, Улсын тэмдэгтийн хураамжийн тухай хуульд өөрчлөлт оруулах тухай, Гаалийн тухай хуульд өөрчлөлт оруулах тухай, Аж ахуйн үйл ажиллагааны тусгай зөвшөөрлийн тухай хуульд өөрчлөлт оруулах тухай, Зөрчлийн тухай хуульд өөрчлөлт оруулах тухай, Эрүүгийн хуульд өөрчлөлт оруулах тухай, Оюуны өмчийн тухай хуульд нэмэлт, өөрчлөлт оруулах тухай хуулийн төслүүдийг үзэл баримтлалын хүрээнд хэлэлцэх нь зүйтэй гэсэн саналын томьёоллоор санал хураалт явуулъя аа. Санал хураалт.

Санал хураалтад 65 гишүүн оролцож, 33 гишүүн дэмжиж, 50,8 хувийн саналаар санал дэмжигдлээ.

Төслүүдийг хэлэлцэх нь зүйтэй гэж гишүүдийн олонх үзсэн тул төслүүдийг үзэл баримтлалын хүрээнд хэлэлцэхийг дэмжсэнд тооцон анхны хэлэлцүүлэгт бэлдүүлэхээр Хууль зүйн байнгын хороонд шилжүүлж байна аа. 
Дараагийн асуудалд орно оо. 
Үндэсний статистикийн хорооны даргыг томилох тухай асуудлыг хэлэлцэнэ ээ. 
Үндэсний статистикийн хорооны даргыг томилох тухай Улсын Их Хурлын саналыг танилцуулъя. 
Би эхлээд танилцуулна. Дараа нь Доржханд Байнгын хорооны санал. дүгнэлтийг танилцуулна. 
За би эхлээд танилцуулъя. Улсын Их Хурлын тухай хуулийн арван дөрөвдүгээр зүйлийн арван дөрвийн нэгийн тав дахь заалт, Статистикийн тухай хуулийн арван гуравдугаар зүйлийн нэгд заасны дагуу Үндэсний статистикийн хорооны даргаар Батмөнхийн Батдавааг танилцуулах саналыг танилцуулж байна аа. 
Улсын Их Хурлын эрхэм гишүүд ээ, Батмөнхийн Батдаваа нь 1984 онд төрсөн, ам бүл 3, эрэгтэй.  2002 онд ерөнхий боловсролын дунд сургууль, 2007 онд Тайванийн Минг чуны их сургууль, 2012 онд Люксембургийн их сургууль төгссөн. Англи, хятад хэлтэй. 
2007-2012 онд Монголбанкны төлбөр тооцоо, бүртгэлийн газар, Валют эдийн засгийн газарт нябо эдийн засагч, нөөцийн мэргэжилтэн дилер, ахлах мэргэжилтэн, ахлах дилер, 2013-2016 онд Төлбөрийн тэнцлийн статистик судалгааны хэлтсийн захирал, 2016-2019 онд Гадаад валютын нөөцийн удирдлагын хэлтсийн захирал, зах зээлийн газрын захирал, 2019 оны 2 дугаар сараас Судалгаа статистикийн газрын захирлаар ажиллаж байгаа. 
Батмөнхийн Батдаваа нь Төрийн албаны тухай хуульд заасан төрийн жинхэнэ албан хаагчид тавих нийтлэг шаардлага, Статистикийн тухай хуулийн 131 дүгээр зүйлийн 131-2-т заасан Үндэсний статистикийн хорооны даргыг томилохдоо, түүний эдийн засаг, статистик удирдлагын мэдлэг, мэргэжлийн ур чадвар, мэргэжлийн ёс зүй, ажлын туршлагыг харгалзана гэсэн шаардлагыг хангаж байна аа. 
Ийм учраас Үндэсний статистикийн хорооны даргад нэр дэвшүүлж байна аа. Түүнчлэн хөгжлийн бодлого төлөвлөлт, түүний удирдлагын тухай хуулийг өнгөрсөн онд баталсан. Энэ хуулиар Монгол Улсын хөгжлийн бодлого, төлөвлөлтөд оролцогчийн эрх, үүрэг гэсэн 9 дүгээр зүйлд Үндэсний статистикийн хороо хөгжлийн бодлого төлөвлөлтийн талаар тодорхой үүрэгтэй байхаар хуульчилсан. Энэ бол одоо үндэсний эдийн засгийн хөгжлийн бодлого төлөвлөлтийн баримт бичиг боловсруулах, бодлого, төлөвлөлтийг үнэлэх гүйцэтгэхэд макро эдийн засгийн хяналт шинжилгээ, үнэлгээ хийх, тэгээд албан ёсны статистик мэдээллээр тухай бүр холбогдох газруудыг хангаж байх, ер нь шаардлагатай үзүүлэлт эх үүсвэрийг тооцох аргачлалыг тодорхой бий болгоход энэ Монголбанк, Сангийн яам, эдийн засгийн арга зүйн мэргэжлээр зөвлөгөөгөөр хангасан чиг үүрэгтэй тодорхойлогдсон. 
За энэ ч хүрээнд одоо Монгол Улсыг айл өрхтэй зүйрлэвээс, энэ Монгол Улсад өрхийн орлого, зарлага гэж хэлж болох энэ төлбөрийн тэнцлийн шинжилгээг нарийвчлан хийж, үүн дээрээ үндэслэж улс орны хөгжлийн бодлогыг, эдийн засгийн хөгжлийн бодлогыг бүтээн байгуулалтын санхүүжилт, бодлогыг зөв тооцоолдог тодорхойлдог байх шаардлагатай байгаа. Холбогдох байгууллагууд Улсын Их Хурал, Засгийн газрыг зөвхөн статистикийн газрын мэдээллээр төдийгүй түүн дээр хийсэн дүн шинжилгээгээр хангадаг байх шаардлагатай байгаа. Бүр тодруулж хэлбэл өнөөдөр Монгол Улсын ядуурлын судалгаа хэр зэрэг үнэн бодитой юм бэ? Өрхийн амьжиргааны судалгаа аль зэрэг үнэн зөв, бодитой юм бэ. Төлбөрийн тэнцлийн энэ тооцоо баланс аль зэрэг үнэн зөв, бодитой юм бэ? Яг эдийн засгийн толь, дүр зургийг үнэн зөв гаргах ийм шаардлага гарч байгаа. Энэ үнэн зөв модел дээр тулгуурлаж төрийн бодлого шийдвэр, хууль боловсруулах үйл ажиллагаа оновчтой байх ийм үндэслэл шаардлагууд байгаа. Ингэж байж нөгөө халамжийн бодлого оновчтой болно. Өрхийн амьжиргааны статистик мэдээлэл, эдийн засгийн бодлого чиглэлтэйгээ уялдахгүй хэт хавтгайрсан халамжийн эдийн засгийг, аль эсвэл энэ экспортын чиг баримжааг өгөхөд импортын сүүлийн 10 жилд Монгол Улсын эдийн засаг бол баялгийн хараал гэж нэрлэгддэг тийм импортын хэрэглээний эдийн засаг болсон10 жилд зөвхөн суудлын автомашины хэрэглээнд 3,4 тэрбум доллар зарцуулсан байх жишээтэй. 
Энэ бүх нарийн тооцоо, статистик судалгааны чиглэлээр бол Батдаваа мэргэшиж ажилласан. Улсын Их Хурал, Засгийн газарт тодорхой танилцуулга хийж, энэ бодлого боловсруулах чиглэлд бол харуулсан. Тэгээд энийг болбол үнэлж үзээд Үндэсний статистикийн хорооны даргад ажиллахаар олон хүн нэрээ дэвшүүлж ирүүлснийг судалж үзээд, өнөөгийн хөгжлийн бодлогын төлөвлөлт, шаардлагыг харгалзан үзээд, Үндэсний статистикийн хорооны даргаар төрийн захиргааны албан хаагч, төрийн тусгай албан хаагч, 2016 оны 7 сарын 30-ны өдөр томилогдон ажиллаж байсан Ариунзаяа одоо сайдын үүрэгт ажилд томилогдож чөлөөлөгдсөн учраас Батмөнхийн Батдавааг томилуулах саналыг танилцуулж байна аа. 
Хэлэлцэн шийдвэрлэж өгөхийг эрхэм гишүүдээс хүсье. 
Ингээд Эдийн засгийн байнгын хорооны санал, дүгнэлтийг Улсын Их Хурлын гишүүн Тогмидын Доржханд танилцуулна аа. 
Т.Доржханд: Улсын Их Хурлын дарга, эрхэм гишүүд ээ, Статистикийн тухай хуулийн 13 дугаар зүйлийн 1 дэх хэсгийг үндэслэн Монгол Улсын Их Хурлын даргын санал болгосноор Үндэсний статистикийн хорооны даргаар Батмөнхийн Батдавааг томилох тухай асуудлыг Эдийн засгийн байнгын хороо 2021 оны 01 дүгээр сарын 19-ний өдрийн хуралдаанаараа хэлэлцээд Үндэсний статистикийн хорооны даргыг томилох тухай саналыг хуралдаанд оролцсон гишүүдийн олонх дэмжлээ. 
Батмөнхийн Батдаваа нь 2002 онд нийслэлийн 11 дүгээр дунд сургууль, 2007 онд Тайванийн Минг чуаний их сургуулийг бизнесийн удирдлагын бакалавр, 2012 онд Люксембургийн их сургуулийг банк, санхүүгийн шинжлэх ухааны магистр мэргэжлээр төгссөн. Мэргэшсэн санхүүгийн шинжээч цолтой. Тэрбээр 2007 оноос Монголбанкны төлбөр тооцоо, бүртгэлийн газарт эдийн засагч, валют, эдийн засгийн газарт дилер, зах зээлийн газарт нөөцийн удирдлагын хэлтсийн захирал, судалгаа статистикийн газрын захирлаар тус тус ажиллаж иржээ. 
Хэлэлцүүлгийн явцад Улсын Их Хурлын гишүүн Ц.Даваасүрэн эдийн засгийн төсөөллийг хийхэд статистикийн тоон мэдээллүүд үнэн зөв бодитой байснаараа, илүү үнэ цэнтэй, ач холбогдолтой бодит үр дүн гардаг аа. Ийм учраас мэдээллүүдээ улс төрийн нөлөөгүйгээр гаргаж ажиллах, дотоодын нийт бүтээгдэхүүн, экспорт, макро эдийн засгийн үзүүлэлтүүдийг гаргахдаа бодитой байлгах, гаргах аргачлалаа өөрчлөх чиглэлээр анхаарч ажиллах, Улсын Их Хурлын гишүүн Т.Доржханд,  Х. Болорчулуун нар статистикийн тоо мэдээлэлд улс төржөөгүй байх, тухайн салбарынхаа анхан шатнаас эхлээд бүх үе шатанд бүрд нь ажиллаж үзсэн, мэргэшсэн мэргэжилтнүүдэд салбарыг хариуцуулж ажиллуулах, Улсын Их Хурлын гишүүн Б.Жавхлан Үндэсний статистикийн хорооноос гаргаж байгаа бүтээгдэхүүнүүдийг энгийн түвшний хэрэглээ болгож занших иргэн, төрийн байгууллагын хувьд статистикийн тоон мэдээллийг бүх шийдвэр гаргалттай ашигладаг, үүний дагуу төлөлт хийж нийгмийн харилцаанд оролцдог соёлыг тогтоохын тулд л ажиллах, Засгийн газар, Монголбанк, Үндэсний статистикийн хороо төлбөрийн тэнцлийг гаргах бодлого дээр хамтран ажиллаж дараагийн түвшинд гаргахаар зорьж ажиллах, Улсын Их Хурлын гишүүн Ж.Ганбаатар статистикийн тоон мэдээллийг шийдвэр гаргах түвшинд заавал анхаарч үздэг. Улсын Их Хурал бусад төрийн байгууллагыг хэрэгтэй мэдээллээр байнга хангаж ажиллах, Улсын Их Хурлын шийдвэр гаргах үйл ажиллагаанд тус байгууллагын төлөөлөх зөвлөлийн эрхтэйгээр заавал орсон байх гэсэн саналуудыг хэлсэн болно оо. 
Улсын Их Хурлын эрхэм гишүүд ээ, Үндэсний статистикийн хорооны даргаар Батмөнхийн Батдавааг томилох тухай асуудлаар Эдийн засгийн байнгын хорооноос гаргасан санал, дүгнэлтийг хэлэлцэн, тогтоолын төслийг баталж өгөхийг та бүхнээс хүсье ээ. Анхаарал тавьсанд баярлалаа.

 Г.Занданшатар: Чуулганы нэгдсэн хуралдааны танхимд нэр дэвшигч Батмөнхийн Батдаваа хүрэлцэн ирсэн байгаа. Байнгын хорооны санал, дүгнэлт болон нэр дэвшигчээс асуулт асууж, үг хэлэх Улсын Их Хурлын гишүүн байна уу.

Цэрэнжамцын Мөнхцэцэг гишүүн асуулт асууна.

Ц.Мөнхцэцэг: Тэгэхээр энэ Эдийн засгийн байнгын хорооноос энэ дэмжсэн нэр дэвшигчийн танилцуулгыг үзлээ. Ер нь бол ингээд салбартаа бас нэлээд мэргэшин ажиллачихсан. Өндөр боловсролтой, ийм бас залуу, одоо төрийн бэлтгэгдсэн боловсон хүчин байна аа. Тэр утгаараа бол дэмжиж байна. За тэгээд нэг хэд хэдэн захиж хэлэх юм байна л даа. Батдаваа маань одоо эдийн засгийн мэргэжлийн хүн. Монголбанк болон банкны статистикийн судалгаагаар мэргэшсэн хүн байгаа юм. Тэгэхээр Монгол төрийн бодлогын одоо, энэ статистикийн салбар бол зөвхөн эдийн засгийн асуудал биш, нийгмийн хамгаалал, төрийн бодлого, хүн амын өсөлт гэж олон салбарыг хамруулсан энэ томоохон судалгаа шинжилгээний ажил байгаа. Тэгэхээр төрийн бодлого бол судалгаа, дүн мэдээлэл, статистик дүн шинжилгээнд тулгуурлах ёстой. Тэр дундаа нийгмийн хамгааллын үзүүлэлтүүд, улс орны тэгш бус байдлын индекс, хүн амын орлогын ялгаа, өрхийн орлогын судалгаа гээд энэ болгоныг хамрах учраас, бас нийгмийн хувьд хүний эрхийн хувьд, мөн одоо ардчиллын болон бусад энэ улс төрийн хөгжлийн талаар бас мэдрэмжтэй ажиллаж өмнөх статистикийн дарга Ариунзаягийн үед болбол энэ статистикийн байгууллага маш нээлттэй болж олон төрийн байгууллага, үйл ажиллагаа, хэвлэл мэдээллийнхэн болбол ихээхэн одоо мэдээллийг ил тод болсон байдаг.
Тэгэхээр энэ өмнөх энэ сайн ажлыг бас цааш нь үргэлжлүүлээд мөн өнөөгийн статистикийн орчинд шаардлагатай байгаа шинэ арга зүй, шинэ мэдээллийг бол оруулах нь зүйтэй болов уу гэж бодож байна. За тэр дотор, ялангуяа энэ ядуурлын хэмжээсийн үзүүлэлтүүд, хүн амын дундаж цалинг тооцох энэ индексүүд дээр зарим тал дээр бол маргаан гардаг аа. Тийм учраас энэ маргаантай асуудлыг цэгцлэх, статистикийн тоо дүн ба шинжилгээг цаг тухайд нь мэдээлж байх. Хамгийн гол нь төрийн байгууллага нээлттэй ард түмэнд мэдээллээ тавьдаг. Шаардлагатай мэдээллээр иргэн болон сэтгүүлчдийг хангадаг энэ чиглэл рүүгээ ажиллаасай гэсэн ийм захиж хэлэхээр байна. За тэгээд энэ ер нь бол Монголын төр … /минут дуусав/

Г.Занданшатар: Мөнхцэцэг гишүүнд нэмэлт 1 минут.

Ц.Мөнхцэцэг: Тэгэхээр ер нь бол төрийн бодлого, судалгаа шинжилгээнд үндэслэх ёстой. За улс төрийн намууд ч гэсэн иргэний нийгмийн байгууллагад ч гэсэн ийм шаардлагатай мэдээ мэдээлэл бол маш их хэрэгтэй байдаг аа. Ингэж байж бол бодлого урт хугацаанд тогтвортой явах ёстой. За тийм учраас энэ одоо томоохон байгууллагыг ахалж ажиллах энэ залуу болсон хүчинд амжилт хүсье ээ. 
Г.Занданшатар: За санал хэллээ, үг хэллээ. Энэ асуулт, үг хамт явж байгаа. Эрхэм гишүүн Лувсанцэрэнгийн Энх-Амгалан. Цахимаар асуулт байхгүй байх аа тийм ээ.
Л.Энх-Амгалан: Нэмээд 1 минутаа нэмчхээрэй, Хурлын дарга аа.

Статистик гэдэг болбол улс орны хөгжлийн луужин, тэгээд бодлого их зөв байхын хувьд болбол төлөвлөлт зөв байх ёстой. Тэгээд төлөвлөлт зөв байхын тулд хамгийн гол тоо зөв байх ёстой. Тийм учраас ер нь статистикийн газраас гарч байгаа бүх тоо бол их зөв байх ёстой. Ингэж байж Монгол Улс зөв төлөвлөлттэй, зөв хөгжилтэй улс орон болно оо. Одоо бид нар чинь ойлгохоо больчхоод байгаа шүү дээ. Сүүлийн 30 жилийн энэ хөгжил дэвшлээ зөв ойлгож чадахаа больчихсон. Яг Монгол Улс маань өнөөдөр ядуу улс мөн үү гэхээр зарим ангиллаар мөн, зарим ангиллаар биш. Тэгсэн мөртөө нөгөө талдаа Монгол Улс болбол ингээд халамжийн улс болчихсон байж байгаа. Одоо бүр үндсэндээ 170 гаруй нэр төрлийн халамжийг чинь 2,8 сая хүн давхацсан гээд халамж авч байгаа халамжийнх нь тоо нь нэг өөр, нийгмийн даатгалынх нь тоо нь нэг өөр, эрүүл мэндийн салбарынх нь тоо нь нэг өөр, ингээд төрийн ой санамжууд чинь ингээд өөр өөр байгаад байхаар ингээд нөгөө бодлого чинь зөв болж чаддаггүй байхгүй юу. Бодлогууд зөв болж чаддаггүй. Тийм учраас одоо ингээд хамгийн ирээдүйн, одоо өөрөө өнөөдөр ингээд томилогдох байх. Ирээдүйн 3-5 жилийн ирээдүй ямар байх вэ гэдэг маш их бүрхэг болж байна шүү. Энэ ковид цар тахал, дэлхийн худалдааны дайнууд, Монголын гадаад орчин, дотоод орчин. Тэгэхээр ингээд хуучин гаргаж байсан энэ тоо аргачлалаасаа бид нар жаахан шинэ шатанд гарах ёстой, шинэ шатанд гаргах ёстой, энэ бүх эрсдэлүүдийг тооцож байх ёстой. Ингэж байж энэ шийдвэр гаргагч нарт зөв тоо өгч байж ингээд зөв шийдвэр гаргаж, улс орноо бид нар зөв удирдана. Тийм учраас та болбол яг Монголын хөгжлийн одоо луужин, залуур дээр сууж байгаа хүн шүү. 
Өмнөх сайд Ариунзаяа сайд бол маш сайн ажилласан шүү. Маш сайн ажилласан. Тийм ч учраас би өсөж төрийн… /минут дуусав/

Г.Занданшатар: Энх-Амгалан гишүүнд 1 минут.

Л.Энх-Амгалан: Тэгэхээр нэг олзуурхаж байгаа зүйл болбол манай нэр дэвшигч энэ Монголбанк яг мөнгөний бодлого хийж байсан газрынхаа судалгааны гол тоонууд дээр суудаг ийм залуу боловсролтой залуу юм байна. Бас том макро түвшнийхээ бүх тоонуудыг хардаг үздэг. Энэ хүн бас энэ статистикийн газар дээр очиж энэ макро Монголын хөгжлийн нийгэм, эдийн засаг, ганцхан эдийн засаг, нийгэм, эдийн засгийн энэ бүх одоо тооцоолол судалгаанууд дээр зөв хийх ийм юун дээр томилогдож байгаа, энэ бол олзуурхаж байна. Хамгийн гол нь очоод одоо бусад улс орнуудын энэ өөрчлөгдөж байгаа. Энэ ойлгомжгүй болж байгаа энэ цаг үе дээр бид нарыг улс орноо яаж удирдах вэ, нийгэм, эдийн засгийн ямар бодлого явуулах вэ гэдгийг зөвөөр одоо залах ийм л одоо үүрэг чиглэлийг би бас хэлэхийг хүсэж байгаа. 
Г.Занданшатар: За үг хэллээ дээ. Тийм ээ. Асуулт, үг хоёр хамт явж байгаа. Эрхэм гишүүн Одонгийн Цогтгэрэл цахимаар асуулт асууж, үг хэлнэ.
О.Цогтгэрэл: За баярлалаа. 1 асуулт байна. Хамгийн гол нь нэр дэвшигч маань Монголбанк, Статистикийн даргаар ажиллаж байсан гэхээр энэ салбарын хүн байна л даа. Тэгэхээр яг энэ статистикаас гарч байгаа нэг зарим тоонуудаас л асуух хэрэгтэй. Яг одоо 2020 оны сүүлийн байдлаар эдийн засаг 7,3 хувиар уначхаад байгаа юм. Статистикаас гарч байгаа мэдээнүүдийг юу гэж хараад байна вэ гэхээр эдийн засаг 7 хувиар уначхаад байхад ажилгүйдэл буураад 7, 9 орчим хувиар буураад. Ингээд 2020 онд ажилгүйдэл буурч, нийгмийн даатгалын шимтгэл төлөлт 2020 оны дүнгээр өссөн. Ажилгүйдлийн даатгалын сангаас тэтгэмж авч байгаа иргэдийн тоо буурчихсан нэг ийм тоо гараад байна л даа. Та энэ3 дээр одоо яг ямар дүгнэлттэй Монголбанкны статистик гэдэг чинь энэ тоонуудыг бүгдийг нь харж байгаа байх. Эдийн засаг уначхаар ажилгүйдэл нэмэгдмээр юм. Тэгээд гадуур одоо бид нар чинь эдийн засаг уначихлаа гэдэг тоон доор ажлын байргүй болчихлоо гэдэг тоон дор бүгдээрээ л одоо нэг хуулийн төсөлд олон зүйл яриад байдаг. Бид нар энэ чинь яг одоо статистикийн тоогоор болбол ажилгүйдэл буурчихсан, нийгмийн даатгалын шимтгэл өсчихсөн. Яг ийм зөрчилтэй тоонууд гараад энэ дээр нэг тайлбар өгөөч. Энэ таны бодлоор байгаа нэг ийм тоонуудыг ямар учиртай тоонууд вэ? Бодитой тоо юм уу, аль эсвэл арга зүй алдаа байдаг юм уу, эсвэл бид буруу ойлгоод байна уу? Яг л одоо энэ тооноос харахад энэ байдлаар дахиад нэг хагас жилд яг л ингээд явахад одоо Монгол Улс нэрийн дотор болчхоод байгаа шүү дээ. Ажилгүйдэл нь буураад байгаа, одоо 6 сар ковидтой явчихвал нэг бол. Тэгэхээр энэ тоонуудын нэг зөрчлийг нэг тайлбарлаж өгөөч. 
Г.Занданшатар: 83. Нэр дэвшигч Батмөнхийн Батдаваа.

Б.Батдаваа:  Эрхэм гишүүн Цогтгэрэл гишүүний асуултад хариулъя аа. Үндэсний статистикийн хорооноос гаргасан, ажилгүйдлийн тоо бол хамгийн сүүлийн байдлаар бол 7,3 хувьтай байгаа. Ойролцоогоор 92 мянга орчим одоо ажилгүй иргэд байна гээд. За бүртгэлтэй ажилгүй иргэдийн тоо бол 18 мянга байгаа. Аргачлалын хувьд бол энэ бол яг идэвхтэй ажил хайж байгаа хүн, нөгөө хөдөлмөр эрхлэлтийн газар бүртгүүлсэн хүмүүсийг бүртгээд аваад байдаг. Нийт эдийн засгийн утгаараа бид нар харж үзэх юм бол яах вэ ажиллах хүчний оролцоогоо бас бид нар авч үзэх ёстой. Монгол Улсын ажиллах хүчний оролцоо бол одоо 59 хувьтай байж байгаа. Дэлхийн дундаж бол одоо нэг 60 гаруй хувьтай явдаг. Тэгэхээр бид нарт ажиллах хүчний оролцоо маань хөдөлмөрийн чадавхтай ажиллах хүчинд оролцоогүй 800 гаруй мянган иргэн байж байгаа. Тэгэхээр энэ хоёрын зөрүүгээр бас бид нар үзүүлэлтүүдээ бас харах ёстой байгаа. Тэгэхээр тэр бүртгэлтэй ажилгүй иргэдийн тоо яагаад буураад байна вэ гэхээр идэвхтэй ажил хайж байгаа хүн яг хөдөлмөр, албан халамжийн байгууллагад бүртгүүлсэн тоо л тийм байгаад байгаа юм. Тэрний цаана одоо жишээлбэл, яг одоо ажил хайх юугаа үргэлжлүүлж хайхгүй байгаа хүмүүс бол ингээд хасагдаад яваад байдаг. Тэгэхээр энэ бол аргачлалын асуудал байгаад байгаа юм. Тийм учраас нөгөө ажиллах хүчний оролцооны түвшнийг бол бид нар давхар харж явах ёстой байгаа юм аа. 
Г.Занданшатар: Одонгийн Цогтгэрэл гишүүн тодруулж асууна, 1 минут. 
О.Цогтгэрэл: Тэгэхээр харин Батдаваа нэр дэвшигчээ хамгийн гол нь л эдийн засаг уначхаад байхад бүр дунджаар нэг таван хувьтай явж байсан эдийн засаг хасах буюу одоо ингээд арван хэдэн хувь ажилгүйдэл чинь ингээд буураад байдаг нь яг юу гэсэн, үүнийг нэг ойлгогдохоор тайлбарлаж өгөөч? 
Б.Батдаваа: Тийм, түрүүний хэлдгээр нөгөө энэ ажилгүйдлийн тоо бол хамгийн сүүлийн 2020 оны гуравдугаар улирлын байдлаар байгаа. Ерөнхийдөө цар тахлын одоо яг эдийн засагт үзүүлсэн нөлөөг авч үзэх юм бол нэгдүгээр улирал, хоёрдугаар улиралд одоо 5 сар хүртэл бол эдийн засаг дээр маш өндөр сөрөг үзүүлэлтүүдийг үзүүлж байсан. Жишээлбэл төлбөрийн нийцэл дээр гэхэд бол 5 сарын байдлаар 1,1 тэрбум долларын алдагдалтай байх жишээтэй. За тэгээд аж ахуйн нэгжүүдийн борлуулалтын орлого бол дунджаар нэг 25 хувийн бууралттай явж байгаад, 3 дугаар улиралдаа эргээд бол эдийн засаг нэлээн сэргэх хандлагатай байсан боловч одоо энд 11 сараас эхлээд хөл хориотой холбоотойгоор бол энэ одоо ажил буцаад эдийн засаг одоо муудсан байгаа.

Ажилгүйдлийн тоо маань одоо гуравдугаар улирлаар байгаа учраас бол энэ одоо сүүлийн үзүүлэлт яг албан ёсны статистик байхгүй. Гэхдээ Монголбанк болон Үндэсний статистикийн хороо Дэлхийн банктай хамтраад бол одоо түүвэр судалгаануудыг хийж байгаа. Хамгийн сүүлийн түүвэр судалгаагаар гэхэд бол одоо хувиараа хөдөлмөр эрхлэгч иргэдийн маань 40 орчим хувь нь эргээд ажлын байран дээрээ ажиллах боломжтой, үгүй юу гэдэг дээр бол эргэлзээтэй байгаа гэдэг тийм тоо үзүүлэлтүүд гарсан байгаа юм. Тэгэхээр оны эцсийн тоон үзүүлэлтүүд бол арай өөр гарах болов уу гэж харж байгаа. 
Г.Занданшатар: Эрхэм гишүүн Тогмидын Доржханд.

Т.Доржханд: Баярлалаа. Миний хувьд бол энэ нэр дэвшигчийг дэмжиж байгаа. Тэгээд бас яг ийм нэр дэвшигчийг цааш цаашдаа эрх барьж байгаа нам болон дараа дараачийн эрх барих намууд оруулж ирж байгаасай гэсэн, ийм бас одоо хүлээлт бол байна. Яагаад вэ гээд тэгэхээр энэ Батдаваагийн хувьд бол ямар нэгэн нам дамжиж явж байгаад намын томилгоогоор крандуулаад албан тушаалд бол очоогүй, эсрэгээрээ бол яг төрдөө мэргэжилтнээсээ авахуулаад нэг тасралтгүй 15 жил ажилласан байна аа. Тэгээд газрын дарга хүртлээ ажилласан байна, эдийн засагч мэргэжилтэй. Дээрээс нь бас англи хэл, мөн Хятад хэл болон сайн сургуулиудыг бол төгссөн туршлагатай ийм яг төрийн албан хаагч байгаа байхгүй юу. Тэгэхээр Монголын төрд бол яг ийм томилгоонууд бол хэрэгтэй.

2 дугаарт би бас зориуд бас энэ завшааныг ашиглаад хэлмээр байгаа юм л даа. Сүүлийн үеийн бас Засгийн газрын Хэрэг эрхлэх газрын даргын одоо бас томилгоо зөв байна гэж харж байгаа. Тэр нь бол тэр Үндэсний хөгжлийн агентлагийн дэд дарга нарын томилгоонууд, мөн энэ Засгийн газрын Хэрэг эрхлэх газрын дэд даргын томилгоо ч гэдэг юм уу, дэлхийд одоо маш өндөр хөрөнгө оруулалт хийгээд сайн сургууль төгссөн энэ залуучуудыг бид төрдөө авч тэр нөөц боломжийг нь ашиглах нь бол манай Монгол төрийн бодлого байх ёстой гэж бодож байгаа юм. Ингэж байж энэ төр чинь чадваржина, ингэж байж энэ сэтгэлтэй олон жил ажилласан зүтгэлтэй намчид биш, эсрэгээрээ мэдлэгтэй, туршлагатай, ур чадвартай, үнэнч ийм төрийн албан хаагч байж байж энэ төр маань бодлого нь зөв байгаад хэрэгжилт нь үр дүнтэй байх юм аа гэж. За энэ ингээд нэг.

Би 2 зүйлийг бол захиж хэлмээр байна, нэг минутаа нэмээд авчихъя аа дарга аа.  За нэг нь юу байна аа гээд тэгэхлээр янз янзын эдийн засгийн тооцоо … /минут дуусав/

Г.Занданшатар: Доржханд гишүүнд нэмэлт 1 минут.

Т.Доржханд: Янз янзын эдийн засгийн тооцоо судалгаануудыг хийхэд манай тоонууд бол хангалтгүй байдаг, нэг регресс гүйлгэчихье гээд тэгэхэд нэг 15 жилийн тоо гэхэд л хэцүү байдаг шүү дээ тийм ээ. Бүгдээрээ нөгөө түүхий тоонуудаа яаж багцлах вэ гээд. Тэгэхээр ядаж 30 жилийн тоотой болмоор байна аа, тэгээд энэ дээр анхаарч ээ. Дээрээс нь аж үйлдвэрийн 4 дэх хувьсгал гээд. Одоо бүх юм чинь технологи руу шилжчихсэн биг дата, нөгөө том өгөгдөл, тэгээд энэ бүх суурь судалгаанууд цаашаа явах тэр шийдлүүд чинь бүгдээрээ энэ судалгааны тоонууд дээрээ хийгдэнэ ээ. Тийм болохоор энэ дээр анхаармаар байна. Технологийг илүү ашигламаар байна. Илүү технологижуулмаар байна. Дээрээс нь түрүүчийн ажлын байрны асуудлыг энэ Засгийн газар, намууд ярьдаг байх хэрэгтэй. Үүний тулд тоонууд нь өөрөө ойлгомжтой байдаг. Аргачлал нь өөрөө ойлгомжтой байх хэрэгтэй. Эдийн засаг өсөөд байна аа гэхэд ажилгүйдэл буураад байна аа гэдэг чинь логикийн хувьд буруу шүү дээ. Түрүүчийн асууж байгаа зүйл. Тэгэхлээр энэ аргачлалдаа байна уу, эсвэл тоондоо байна уу гэдэг зүйлийг бол та бас эргээд танилцуулах нь зүйтэй. 
Г.Занданшатар: За амжилт хүсье гэж байна. Гишүүд асуулт асууж, хариулт авч дууслаа.

Одоо Байнгын хорооны саналаар Батмөнхийн Батдавааг Үндэсний статистикийн хорооны даргаар томилох саналыг дэмжье гэсэн саналын томьёоллоор санал хураалт явуулна. 
За санал хураалт бэлэн байна уу? Санал хураалт.

Санал хураалтаар 64 гишүүн оролцож, 34 гишүүн дэмжиж 53,1 хувийн саналаар санал дэмжигдлээ.

Үндэсний статистикийн хорооны даргаар томилох саналыг нэгдсэн хуралдаанд оролцсон гишүүдийн олонх дэмжсэн тул “Үндэсний статистикийн хорооны даргыг томилох тухай” Улсын Их Хурлын тогтоол баталсанд тооцлоо.
Тогтоолыг уншиж танилцуулъя. Статистикийн тухай хуулийн арван гуравдугаар зүйлийн нэг дэх хэсэг, Монгол Улсын Их Хурлын чуулганы хуралдааны дэгийн тухай хуулийн зуун наймдугаар зүйлийн зуун наймын хоёр дахь хэсгийг үндэслэн Монгол Улсын Их Хурлаас ТОГТООХ нь:

1. Үндэсний статистикийн хорооны даргаар Батмөнхийн Батдавааг томилсугай.

  Энэ тогтоолыг 2021 оны 01 дүгээр сарын 20-ны өдрөөс эхлэн дагаж мөрдсүгэй. 
Тогтоолын эцсийн найруулга дээр саналтай гишүүн байна уу? Алга байна аа. Тогтоолын эцсийн найруулгыг сонссонд тооцлоо.

Тэгээд Үндэсний статистикийн хорооны даргаар томилогдсон Батмөнхийн Батдаваа үнэнч шударгаар, төрийн өндөр албан тушаалыг нэр хүндтэй гүйцэтгэнэ гэдэгт итгэж байна. За ер нь бол энэ Үйлдвэржилтийн байнгын хороон дээр төлбөрийн тэнцлийн шинжилгээ хийлгэх даалгаврыг аваад манай энэ Чойжилсүрэн хорооны даргатай бас хамтарч ажиллаж хийсэн төлбөрийн тэнцлийн шинжилгээг илүү нарийвчилж оновчтой болгох талаар статистикийн өргөн бааз суурийг ашиглаж ажиллах хэрэгтэй. Энэ дээр үндэслэж байж үндсэндээ Монгол Улсын хөгжлийн бодлогын чиг баримжаа илүү улам тодорно. Аж үйлдвэрийн, худалдаа, эдийн засгийн бодлогуудын хэрэгслүүдийг тарифын болон тарифын бус хөнгөлөлт чөлөөлөлтүүд, зээлийн бодлого, татварын бодлого чиглэлүүд маань энэнтэй уялдаж байж энэ эдийн засаг бол цэгц солонгорох учиртай.

2 дугаарт нь энэ ядуурлын судалгааг илүү 2 жил тутамд нэг удаа хийдэг. Хамгийн сүүлд хийгдсэн, 2 жил тутамд нэг удаа хийж байгаа байх аа. За тэгээд сүүлд хийгдсэн судалгаа энэ онд хийгдэх ёстой. 2017 онд, 2018, 2020 онуудад ядуурлын судалгааны асуудал, энэ ковидын цар тахлын нөхцөл байдалтай холбогдуулаад нарийвчлан судлах шаардлага гарна. Тэгэхдээ энэ ядуурлын үнэлгээ, судалгаа, далд эдийн засгийн судалгаанууд бол хэр оновчтой байдаг юм бэ гэдэг дээр олон улсын байгууллагууд ч гэсэн эргэлзэж байгаа. Өрхийн амьжиргааны судалгааг илүү оновчтой болгох шаардлагатай. Халамж бол хавтгайрсан гэдэгтэй хүн болгон санал нэгдэж байгаа. Хорооны дарга, багийн дарга нарын саналаар тэр хүнсний талоноос авахуулаад хуваарилагдаж байгаа байдал болбол оновчгүй байна гэсэн шүүмжлэл маш их ирж байгаа. Тийм учраас энэ тоо баримт үнэн зөв гарч байж өөрсдийгөө зөв харж байж толинд харж байж энэ чиглэлд тодорхойлогдоно. Сая манай Төрийн байгуулалтын байнгын хорооны дарга хэлсэн юм. Статистикийн хороо бол манайд луужин байх ёстой гэж. Тийм учраас энэ нийгэм эдийн засагт болохгүй байгаа асуудлуудыг болж байгаа асуудлыг тооны аргаар үнэн зөв гаргах шаардлага бол маш чухал байна аа. Тийм. Тийм ч учраас төрийн захиргааны жинхэнэ албан хаагчийг одоо томилж ажиллуулж байгаа. Ер нь болбол манай энэ бизнес эдийн засгийнхан ч гэсэн олон улсын стандарт, дэлхийн томоохон бизнесүүдийн туршлагаар статистик тоогоо ч гэсэн зөв уншиж, зөв бодлого чиглэлтэй явж сурмаар байгаа юм. Тэгээд энийг ч гэсэн нээлттэй болгох чиглэлээр бас статистикийн мэдээллийг олон нийтэд хувийн хэвшилд нээлттэй ашиглуулах асуудалд анхаарах ёстой. 
14 хоногт статистикийн мэдээ гарна гэж бол байдаггүй, тийм чиглэл өгөөд байх шиг байна лээ. Ер нь статистикийн мэдээ бол бүгд тодорхой хугацаануудтай. Ядуурлын судалгаа хоёр жилийн нэг удаа, өрхийн амьжиргааны судалгаа, хүн амын тооллого сая хийж, бас нэг ковидын үед хүн амын орон сууцны тооллогын үр дүнг нь их сайн танилцуулж сурталчилж амжаагүй байгаа байх. Улсын Их Хуралд оруулж ирэх ёстой. Энэ асуудлуудыг ойрын хугацаанд анхаарч шийдвэрлэхийг чиглэл болгож байна аа.
Ер нь тоо бол угаасаа улс төрөөс хараат бус байдаг шүү дээ. Манай Үйлдвэржилтийн байнгын хорооны дарга гэхэд Монгол Улсын математик, физикийн олимпиадад улсын хэмжээнд мөнгөн медаль 2 удаа хүртэж байна. ЗХУ-ын их, дээд сургуулиудын математик, физикийн олимпиадын аварга болж байсан хүн хүртэл ажиллаж байна. Энэ хүмүүстэй нягт хамтран ажиллах хэрэгтэй байна. Тоо бол хуурдаггүй, худлаа хэлдэггүй байхгүй юу. 

Тэгээд ажлын амжилт хүсье. Батдаваадаа.

Ингээд өнөөдрийн нэгдсэн хуралдаанаар хэлэлцэх асуудал дууссан тул хуралдаан өндөрлөснийг мэдэгдье.
Дууны бичлэгээс буулгасан:

